
ዜናዜና

መአረምታ
ኣብ ናይ ትማሊ ሕታም፡ 
ንኮርፖረሸን ጥሪትን ዘራእትን 
ኣመልኪቱ ንዜና ኣሰንዩ ኣብ 
ዝወጸ ስእሊ ዘሎ ስም፡ ሜጀር 
ክብርኣብ ኣብርሃም ተባሂሉ 
ክእረም ምስናይ ይቕረታ 
ንሓትት።

መንገዲ ባሕሪ በየን ኰን መንገዲ ባሕሪ በየን ኰን 
ይኸውን?ይኸውን?

ውዕል ስራሕ - ንረብሓ ኣስራሕን ውዕል ስራሕ - ንረብሓ ኣስራሕን 
ሰራሕተኛንሰራሕተኛን

ዝኽሪ ሚያዝያዝኽሪ ሚያዝያ
ስልጡን ህዝቢ - ሕማቕ ዕጫስልጡን ህዝቢ - ሕማቕ ዕጫ

ውዳበ መንእሰያት ህግደፍ ኣብ ኤውሮጳ፡ መበል 19 ዋዕላኡ ኣካዪዱ

ፕረዚደንት ኢሳይያስ ኣፈወርቂ፡ ብምኽንያት ዕረፍቲ ብጹእ 
ዎ ቅዱስ ጳጳስ ፍራንሲስ ናይ ሓዘን መልእኽቲ ሰዲዱ

ፕረዚደንት ኢሳይያስ ኣፈወርቂ፡ 
ብምኽንያት ዕረፍቲ ብጹእ ዎ ቅዱስ 
ጳጳስ ፍራንሲስ፡ ናብ ጸሓፊ ቫቲካን - 
ካርዲናል ፔትሮ ፓሮሊን ናይ ሓዘን 
መልእኽቲ ሰዲዱ።

ፕረዚደንት ኢሳይያስ ብስም 
ህዝብን መንግስትን ኤርትራ 
ከምኡ’ውን ብስሙ ኣብ ዝሰደዶ 
መልእኽቲ፡ ብዕረፍቲ ናይ’ቶም 
ንኣገልግሎት ሰብኣውነት፡ ብፍሉይ 
ድማ ነቶም ዝተሃመሹ ወገናት 
ዓለም ማሕበራዊ ፍትሒ ንምንጋስ 
ምሉእ ህይወቶም ዘወፈዩ ብጹእ ዎ 
ቅዱስ ጳጳስ ፍራንሲስ፡ ዓሚቚ ሓዘን 
ከምእተሰመዖ ገሊጹ። 
ፕረዚደንት ኢሳይያስ ኣስዒቡ፡ 
ኣብ’ዚ ከቢድ ናይ ሓዘን ኣጋጣሚ፡ 
ንካርዲናላት፡ ካህናትን ንመላእ 

ምእመናን ሮማዊት ካቶሊካዊት ቤተ-
ክርስትያን ዓለምን ጽንዓት ተመንዩ።
መበል 266 ርእሰ ሮማዊት 
ካቶሊካዊት ቤተ-ክርስትያን ዓለም 

ኰይኖም ከገልግሉ ዝጸንሑ ብጹእ ዎ 
ቅዱስ ጳጳስ ፍራንሲስ፡ ብ21 ሚያዝያ 
እዮም ኣብ መበል 88 ዓመት 
ዕድመኦም ብሕማም ዓሪፎም።

መበል 19 ዋዕላ ውዳበ መንእሰያት 
ህግደፍ ኣብ ኤውሮጳ፡ “ኣተኩሮ ኤርትራ፡ 
ኣብ ዕዉት መኸተ ዝተሰረተ ልምዓት” 
ብዝብል ቴማ፡ ካብ 17 ክሳብ 21 ሚያዝያ 
ኣብ ፍራንክፈርት - ጀርመን ተኻዪዱ።
እዚ ልዕሊ 600 መንእሰያት፡ ኣባላት 

ውዳበ ሕድሪ፡ ኣካየድቲ ሃገራውያን 

ውዳበታት፡ ከምኡ’ውን ሓለፍቲ 
ሚስዮናት ኤርትራን ካልኦት ኣካላትን 
ዝተሳተፍዎ ዋዕላ፡ ኣብ ዝሓለፈ 20 ናይ 
መኸተ ዓመታት ብውዳበ መንእሰያት 
ህግደፍ ዝተጨበጠ ዓወታትን ዘጋጠመ 
ብድሆታትን ብምግምጋም፡ ኣብ መትከላት 
ህንጸት ሃገርን ቀዳምነታት ልምዓትን 

ብቐረባ ንምዝታይ፡ ከምኡ’ውን ንህንጸት 
ንቑሕ ሃገራዊ ምንቅስቓስ መንእሰያት 
ህግደፍ ዝሕግዝ ሓደስቲ ኣማእዘንቲ 
ሓሳባት ንምምንጫው ዝዓለመ’ዩ ነይሩ።
ናይ ክብሪ ዕዱም - ኣምባሳደር 

ኤርትራ ኣብ ሪፓብሊክ ኢጣልያ ኣቶ 
ፍስሓጼን ጴጥሮስ፡ ኣሰናዳኢት ኮሚተ 

ዋዕላን ኣቦ-መንበር ውዳበ መንእሰያት 
ህግደፍ ኤውሮጳን ኣብ ዘስምዕዎ ቃል፡ 
ውዳበ መንእሰያት ህግደፍ ንመንእሰያት 
ብምውዳብ ሃገራዊ ክብሪታት ንምስራጽን 
ንምዅስኳስን በቲ ሓደ፣ ሃገራዊ መደባት 
ንምዕዋት ድማ በቲ ካልእ ክገብሮ ንዝጸንሐ 
ኣበርክቶ ብምጥቃስ፡ ኣቲናዮ ዘሎና 

መድረኽ ዝሓየለ ውዳበን ንቕሓትን 
ዝሓትት ስለዝዀነ፡ ኣብ’ዚ መዳይ’ዚ 
ብዕቱብ ክስራሕ ከምዘድሊ ኣገንዚቦም።
ኣምባሳደር ፍስሓጼን ጴጥሮስ ወሲኹ፡ 

መበል 19 ዋዕላ ውዳበ መንእሰያት 
ህግደፍ ኣብ ኣዝዩ ተኣፋፊ ዓለማዊ 
ኩነታትን መድረኽ ለውጢ ዓለማዊ 
ስርዓትን ምክያዱ ኣገዳስነቱ ዕዙዝ ምዃኑ 
ብምጥቃስ፡ ዝዀነ ብድሆታት ንምግጣም 
ዘኽእል ብቕዓትን ድልውነትን ተሃኒጹ 
ብምህላዉ፡ ልዑል ፍናን ዝህብ ከምዝዀነ 
ኣገንዚቡ።
ኣብ’ቲ ኣጋጣሚ፡ ምንቅስቓስ መንእሰያት 

ህግደፍ ኤውሮጳ 6ይ ጉባኤ ብምቅናዕ 
ንክልተ ዓመት እተገልግል ሓዳስ ኣካያዲት 
ኣካል ክመርጽ ከሎ፡ ብክኢላታትን 
ሞያውያንን ኣስተምህሮታት ተዋሂቡ።
ኣብ መወዳእታ፡ መበል 19 ዋዕላ 

ውዳበ መንእሰያት ህግደፍ ኣብ ኤውሮጳ፡ 
ኣገደስቲ ውሳነታትን ለበዋታትን 
ኣመሓላሊፉ።

ዓሰብ- ተሳትፎ መንእሰያትን ደቂኣንስትዮን 
ኣብ ሕርሻ ንምዕባይ ዋዕላ ተቓኒዑ

ብደረጃ ሃገር ውሁድ ተሳትፎ 
መንእሰያትን ደቂኣንስትዮን ኣብ ሕርሻዊ 
ልምዓት ንምዕዛዝ ዝተጀማመረ መደብ 
ንምድንፋዕ፡ ብደረጃ ዞባ ደቡባዊ ቀይሕ 
ባሕሪ ብ18 ሚያዝያ ዋዕላ ተኻዪዱ።
ኣብ’ቲ ኣብ ዓሰብ ዝተኻየደን 

መሻርኽቲ ኣካላት ዝተሳተፍዎን 
ዞባዊ ዋዕላ፡ ንዕድላትን ብድሆታትን 
ሕርሻዊ መደባት፣ ከምኡ’ውን ተሳትፎን 
ቅሩብነትን መንእሰያትን ደቂኣንስትዮን 
ኣብ’ቲ መዳይ ዝገልጽ ጽሑፋት ቀሪቡን 
ተዘትዩሉን።
ግዝያዊ ሓላፊ ክፍሊ ሕርሻን መሬትን 

ዞባ ደ/ቀ/ባሕሪ ኢንጅነር ዑመር 
ማሕሙድ ኣብ ዘስመዖ ቃል፡ ኣብ 
ስትራተጅያዊ ውጥን ሕርሻ፣ ንኡስ 
ውሁድ ስድራቤታዊ ሕርሻ፣ ንኡስን 
ርቡሕን ቃጽዖ፣ ንኡስን ማእከላይን 
ንግዳዊ ሕርሻታት ኣብ ዝብሉ መደባት፡ 
መንእሰያትን ደቂኣንስትዮን ዝለዓለ 

ተሳትፎ ንኽህልዎም ይስራሕ ከምዘሎ 
ገሊጹ።
ሓላፊ ጨንፈር ሃማመተኤ ኣቶ 

ዑስማን ዓብዱልቓድር ብወገኑ፡ ኣቐዲሙ 
ብማሕበር ደረጃ ንመንእሰያት ኣብ 
ሕርሻ ንኽሳተፉ ዘተባብዕ ስልጠናታትን 
ዕድላትን ክርሖ ምጽንሑ ብምሕባር፡ እዚ 
ሕጂ ዝበጋገስ ዘሎ ዝሓሸ ኣድማዕነት 
ስለዝህልዎ፡ ብዕቱብ ከምዝስራሓሉ 
ኣብሪሁ።
ኣመሓዳሪ ዞባ ኣምባሳደር መሓመድ-

ስዒድ ማንታይ ኣብ ዝሃቦ መዛዘሚ 
ቃል፡ ምዕባይ ኣፍራይነትን እቶታውነትን 
መንእሰያትን ደቂኣንስትዮን ኣብ ቁጠባ 
ሃገር ዝህልዎ እጃም ቀሊል ስለዘይኮነ፡ 
ንትግባረ ዝወጹ መደባት ብውህደት 
ክስራሕ ኣዘኻኺሩ።
ኣብ’ቲ ኣጋጣሚ፡ ተሳተፍቲ - ኣብ 

ንኡሳን ዞባታት ንዘሎ ዕድላት ሕርሻ 
ብምድህሳስ፡ ፍታሓት ኣሚሞም።

ኣብ ከተማ ደቀምሓረ፡ መዳለዊ ኣብ ከተማ ደቀምሓረ፡ መዳለዊ 
ንዋንጫ ናጽነት . . .ንዋንጫ ናጽነት . . .

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ባረንቱ - ክትትል ህጻናት ብ12 ሚእታዊት ዓብዩዜና

ኣብ ንኡስ ዞባ ባረንቱ፡ ምዕሩይ 
ዝርግሐ ትካላት ጥዕና ብምርግጋጽ 
ጥዕና ሕብረተሰብ ንምውሓስ ብዝካየድ 
ዘሎ ጻዕሪ፡ ኣብ ቀዳማይ ርብዒ ዓመት 
2025 ኣገልግሎት ክትትል ነፍሰ-ጾራት 
ብ5 ሚእታዊት፣ ክትትል ህጻናት ድማ 
ብ12 ሚእታዊት ዓብዩ።

ሓላፊ ኣገልግሎት ጥዕና ናይ’ቲ 
ንኡስ ዞባ ነርስ ተመስገን ብርሃነ ኣብ 
ዝሃቦ ሓበሬታ፡ ንልዕሊ 80 ሽሕ ነበርቲ 
ኣገልግሎት ዝህባ፡ እኹል ዓቕሚ-ሰብን 
መሳርሒታትን ዝዓጠቓ 5 መደበራትን 
ሓንቲ ማእከል ጥዕናን ከምዘለዋ 
ብምጥቃስ፡ ኣብ ተጠቃምነት ዜጋታት 

እወታዊ ለውጢ ይምዝገብ ከምዘሎ 
ኣረዲኡ።

ኣብ ትካላት ጥዕና ዝተሰርሐ መጸበዪ 
ነፍሰ-ጾራት፡ ኣብ ዝወሃብ ሕክምናዊ 
ኣገልግሎት ልዑል ኣስተዋጽኦ ስለዘለዎ፡ 
ሕብረተሰብ ብግቡእ ክጥቀመሉ 
ዘተሓሳሰበ ነርስ ተመስገን፡ ብሰንኪ ኣብ 
ሜላታት ምክልኻል ሕማም ዓሶ ዝርአ 
ዘሎ ሸለልትነት መልከፍቲ ከምዝወሰኸ 
ብምሕባር፡ ሜላታት ምክልኻሉ ብግቡእ 
ክሰዓብ ኣተሓሳሲቡ።

ተገልገልቲ ብግደኦም፡ ሳላ’ቲ ኣብ 
ቀረባኦም ዝተዋደደ ትካል ጥዕናን 
ዝረኽብዎ ዘለዉ ኣገልግሎትን፡ ጥዕናኦም 
ከውሕሱ በቒዖም ከምዘለዉ ገሊጾም።

ናቕፋ - ናብ ታሪኻዊ ድፋዓት ደንደን ዘእቱ ጽርግያ ይጽገን ኣሎ
ኣብ ንኡስ ዞባ ናቕፋ፡ ብምትሕብባር 
ህዝቢ፡ ኣባላት ህዝባዊ ሰራዊትን 
ሰራሕተኛታት መንግስትን፡ ናብ 
ታሪኻዊ ድፋዓት ደንደን ዘእቱ ናይ 
ሓመድ ጽርግያ ብወፈራ ይጽገን 

ኣሎ።
እቲ ጽገና ዝካየደሉ ዘሎ ጽርግያ፡ 
ካብ ማእከል ከተማ ናቕፋ ተበጊሱ፡ 
ድፋዓት ፊደል ‘ፐ’፡ ታባ ሰላም፡ 
ግሎብን ዋንጫን ሰንጢቑ ናብ እምባ 

ዓዲተከሌዛን - መደባት ትምህርቲ ንምሕያል 
ይስራሕ ኣሎ

ኣብ ንኡስ ዞባ ዓዲተከሌዛን - 
ምምሕዳር ከባቢ መዓልዲ፡ መደባት 
ትምህርቲ ንምሕያል ዝተወሃሃደ ጻዕሪ 
ክካየድ ከምዘድሊ፡ ሓላፊ ጨንፈር 
ትምህርቲ ዞባ ዓንሰባ መምህር ክፍላይ 
ዓንደሚካኤል ገሊጹ።

ምስ ተመሃሮ፡ ኮሚተ ወለድን ኣካላት 
ምምሕዳርን ኣብ ዝገበሮ ርክብ፡ ተመሃሮ 
ካብ ምሕዱግን ፋሕ ዝበለን ከባቢታት 
ዝመጽኡ ብምዃኖም ፍሉይ ኣቓልቦ 
ከምዘድልዮም ዝሓበረ መምህር ክፍላይ፡ 
ሕጽረት መምሃሪ ክፍልታት፡ መንበሪ 

መምህራንን መሰረታዊ ናውትን 
ንምፍታሕ፡ ብዕቱብ ይስራሕ ከምዘሎ 
ኣብሪሁ።

ርእሰ-መምህር ቤት-ትምህርቲ 
መባእታን ማእከላይን ደረጃ - መምህር 
ኣድም ፍካክ ብግደኡ፡ መደባት 
ትምህርቲ ንምስፋሕን ኩሎም 
ዕድመኦም ዝኣኸለ ቈልዑ ኣብ መኣዲ 
ትምህርቲ ንምስታፍን ቀጻሊ ጎስጓሳት 
ከምዘካይዱ ብምሕባር፡ ኣብ’ዚ እዋን’ዚ 
ጠቕላል ቊጽሪ ተመሃሮ 507 በጺሑ 
ከምዘሎ ሓቢሩ።

ደንደን ዝኣቱ ምዃኑ፡ ኣመሓዳሪ 
ናይ’ቲ ንኡስ ዞባ ኣቶ ያቆብ እድሪስ 
ሓቢሩ።
እቲ ዝዕመም ዘሎ ስራሕ፡ ኣብ 
እዋን ሓርነታዊ ቃልሲ ኣብ’ቲ ከባቢ 

ዝተፈጸመ ቅያን ጅግንነትን ከይሃስስን 
ብመንእሰያት ክብጻሕን ሓጋዚ ተራ 
ከምዘለዎ’ውን ብተወሳኺ ኣብሪሁ።
ኣብ’ቲ ወፈራ ዝሳተፉ ዘለዉ 
ብወገኖም፡ ኣካል ናይ’ቲ ሰፈር 

ጀጋኑ ድፋዓት ንምዕቃብ ዝሰላሰል 
ዘሎ መደብ ብምዃኖም ሓበን 
ከምዝስመዖም ብምግላጽ፡ ኣብ 
መጻኢ ብዝሰፍሐ ከምዝስራሓሉ 
ዘለዎም ጽኑዕ እምነት ገሊጾም።

ካብ ናላይን ከዋክንን ልዕሊ 10 ኪሎ-
ሜተር ዝጐዓዙ ተመሃሮ ከምዘለዉ 
ብምግላጽ፡ ራሕቂ ዓድታት፡ መርዓ 
ትሕቲ ዕድመ፡ ከምኡ’ውን ዘይተማልአ 
ትሕተ-ቅርጺ ትምህርቲ ካብ ቀንዲ 
ብድሆታት ከምዝዀነ’ውን ኣነጺሩ።
ተሳታፍነት ደቂኣንስትዮ ኣብ መባእታ 

ደረጃ ደሓን ምዃኑ፣ ኣብ ማእከላይ 
ደረጃ ግን ከምዘንቈልቊል ብምግላጽ 
ድማ፡ ነዚ ንምግታእ ምስ ኣመሓደርቲ፡ 
ህዝብን መሻርኽትን ከምዝሰርሑሉ 
ኣረዲኡ።

ጥሕሰት ሕጊ ትራፊክ ክጐድል ከሎ፡ ሓደጋታት ከምዝወሰኸ ተሓቢሩ
ኣብ 2024፡ ምስ ናይ 2023 ብምንጽጻር 

- ብደረጃ ሃገር ጥሕሰት ሕጊ ትራፊክ 
ብልዕሊ 8 ሚእታዊት ክጐድል ከሎ፡ 
ሓደጋታት ብኣስታት 7 ሚእታዊት 
ከምዝወሰኸ ተሓቢሩ።
ኣብ ፖሊስ ኤርትራ ሓላፊ ምክልኻል 

ገበን ኮሎኔል ሰለሙን ኣስፍሃ ንኤሪና 

ኣብ ዝሃቦ ሓበሬታ፡ ኣብ’ቲ ዓመት 
ኣብ መላእ ሃገር ብዘጋጠመ 3,782 
ሓደጋታት ተሽከርከርቲ፡ 134 ሰባት 
ክሞቱ ከለዉ፣ ልዕሊ 37.6 ሚልዮን 
ናቕፋ ዝግመት ዕንወት ኣብ ንብረት 
ከምዝወረደ ብምግላጽ፡ መጠን ሞት 
ብ4 ሚእታዊት ክውስኽ ከሎ፡ መጠን 

ዕንወት ብ12 ሚእታዊት 
ከምዝጐደለ ኣነጺሩ።
ቀንዲ ጠንቂታት - ቀዳምነት 

ዘይምሃብ፡ ርሕቀትካ 
ዘይምሕላው፡ ብዘይ ኣገባብ 
ንድሕሪት ምምላስ፡ መገድኻ 
ዘይምሓዝ፡ ከምኡ’ውን ሓደገኛ 
ኣመራርሓ ከምዘጠቓልል 
ዝጠቐሰ ኮሎኔል ሰለሙን፡ ካብ 
ዝተፈጸመ ሓደጋታት 96.7 
ሚእታዊት ብደቂተባዕትዮ 

3.3 ሚእታዊ ድማ ብደቂኣንስትዮ 
ምዃኖም ገሊጹ። 
ንዕድመ ብዝምልከት ድማ፡ ዝበዝሐ 

ካብ’ቲ ሓደጋታት፡ ኣብ ክሊ ዕድመ 
30 ክሳብ 44 ዓመት ብዝርከቡ 
ከምእተፈጸመ ብተወሳኺ ሓቢሩ።
ብዛዕባ ተርእዮ ገበናትን በደላትን ኣብ 

ዝሃቦ ሓበሬታ ድማ፡ ብጠቕላላ ተርእዮ 

ገበናት ብ1.4 ሚእታዊት ክጐድል 
ከሎ፡ በደላት ብኣስታት 11 ሚእታዊት 
ከምዝወሰኸ ብምግላጽ፡ ልዕሊ 71 
ሚእታዊት ካብ’ቲ ገበናት ኣብ ንብረትን 
ሃብትን ዘጋጠመ ምዃኑ ኣብሪሁ። 
ኣብ መወዳእታ ኮሎኔል ሰለሙን፡ 

ኣብ’ቲ ዝተጠቕሰ ዓመት፡ ጠፊኡ 
ዝተረኽበ ልዕሊ 13.3 ሚልዮን ናቕፋ፣ 

26 ሽሕ ገንዘብ ጅቡቲ፣ 990 ዶላር 
ኣመሪካ፣ 730 ብር ኢትዮጵያን 450 
ፓውንድ እንግሊዝን ንመደበራት 
ፖሊስ ከምእተረከበ ብምግላጽ፡ እዚ 
ብንኣሽቱን ዓበይትን ዝዝውተር ዘሎ 
ሰናይ ተግባር፡ መለለዪ ጭውነት ህዝቢ 
ኤርትራ ስለዝዀነ ብዝለዓለ ክዅስኰስ 
ተላብዩ።



ሓዳስ   ኤርትራ 23 ሚያዝያ 2025 - ገጽ 3 መበል 34 ዓመት ቁ.201

መንገዲ ባሕሪ በየን ኰን ይኸውን?
ባዕሉ ብዘጻወዶ ዝተታሕዘ ሃይለስላሰ

ብኑረዲን ፋራሕ

(3ይን መወዳእታን ክፋል)

እዚ  ጽሑፍ እዚ ኣብ መንጎ ሶማልን ኢትዮጵያን ከቢድ ውግእ እናተኻየደ፡ ወተሃደራዊ ስርዓት ደርግ ኢትዮጵያ፡ ሰውራ ኤርትራ ንምድምሳስ ብርቱዕ ወራር ኣብ ዝኸፈተሉ፡ 
ሰውራ ኤርትራ ናይ ሞትን ሕየትን ጥምጥም ኣብ ዘካይደሉ ግዜ ኣብ 1978 ዝተጻሕፈ እኳ እንተዀነ፡ ባሕሪ ንምውናን ካብ ዓሌታት ማእከል ቀርኒ ኣፍሪቃ ናብ ዓሌታት ገማግም 
ቀይሕ ባሕሪ  ዘቕነዐ ተጻብኦታት ሓድሽ ከም ዘይኰነን ምስ ዘለናዮ ግዜ ዝተኣሳሰረ ታሪኽ ከም ምዃኑን፡ ‘መንገዲ ባሕሪ በየን ኰን ይኸውን?’ ዝብል ብኑረዲን ፋራሕ ዝተዳለወ 
ጽሑፍ ፕሮፈሰር ስዒድ ሰመተር ሶማላዊ ጸሓፋይ ካብ ዘስፈሮ ትንተና ርዒሙ ቀሪቡ ኣሎ።

 ሃይለስላሰ፡ ህልዊ ፖለቲካዊ ኩነታት 
ኣብ ምልላይን ናብ ረብሓኡ ናይ ምቕያር 
ተዓጻጻፍነት ዝነበሮ ገበጣ ዓለም ለኻዊ 
ዲፕሎማሲ ኣብ ምጽዋትን ብቕዓቱ 
ዘመስከረ እዩ ነይሩ። ኣብ 1948 ኣብ 
ውድብ ሕቡራት ሃገራት ኣብ ዝሃቦ 
ቃል፡ ኤውሮጳውያን ንኣህጉር ኣፍሪቃ 
ከይተማቓርሑ ኢትዮጵያ ኣብ ገምገም 
ቀይሕ ባሕርን ህንዳዊ ውቅያኖስን ሰፊሕ 
ግዝኣት ከም ዝነበራ የዘኻኽር። ኣብተን 
መወዳእታ 15 ዓመታት ናይ 19 ክፍለ 
ዘመን ኤርትራን ሶማሊላንድን ምስ ተታሕዛ 
ጥራይ ኣፍ ደገ ባሕሪ ዘይብላ ኰይና ከም 
ዝተረፈት ከኣ የረድእ። ብ1885 ምጽዋዕ 
ኣብ ኢድ ኢጣልያ፡ ስዒቡ እውን በናዲርን 
(ከባቢ ሞቓዲሾ) ከባቢታት ሶማሊላንድ 
ዝተታሕዛሉን፡ ኣብቲ እዋን ኢትዮጵያ 
ዘይተሳተፈቶ ዝተኻየዱ ስምምዓት 
ሃይለስላሴ ይነጽጎ። ተኻይዱ ዝበሃል ዘሎ 
ስምምዓት ኣብ 1880,1890, 1891,1894 
ዝተኻየዱ እዮም ነይሮም።
ምኒሊክ ‘ግዝኣተይ’ ዝብሎም ዝነበሩ 

ሱዳንን ቀላይ ቪክቶርያን (ኒያንዛ) ቀላይ 
ሳምቡሩን (ኬንያ) ከባቢታቶምን ሃይለስላሴ 
ከም ዘይናቱ ርእዩ ናብ ካልእ ስፍራ ከድህብ 
ብምጅማሩ ‘ተመስገን’ ኢሎም ይዀኑ።
ሃይለስላሴ፡ ኣብ ትሕቲ ኢጣልያ ናብ 

ዝኣተወት ኤርትራ፡ ናብ ብሪጣንያ ናይ 
ዝኣተወት ሶማሊላንድ ወደባት ቀይሕ 
ባሕሪ ከምኡ’ውን ኣብ ገማግም ህንዳዊ 
ውቅያኖስ ናብ ዝነበራ ኣብ ትሕቲ ኢጣልያ 
ዝኣተዋ ወደባት በናዲር (ከባቢ ሞቓዲሾ) 

ኣጻብዕቱ የወጣውጥ ነይሩ። ሃይለስላሴ፡ 
ኤውሮጳውያን ገዛእቲ ገማግም ቀይሕ 
ባሕርን ህንዳዊ ውቅያኖስን ክሳብ ዝሓዙሉ 
ግዜ ‘ኢትዮጵያ’ ናይ ባሕሪ ኣፍደገ ነይሩዋ 
እዩ ዝብል ዘሎ። ንዓና ኣብ “ስምምዕ 
ከይሓወሱ ባሕርና ወሲዶም” እዩ ዝብል 
ዘሎ። ኤርትራ፡ ሶማል፡ ሱዳን፡ ኡጋንዳን 
ኬንያን፡ ብኤውሮጳውያን ገዛእቲ ክተሓዛ 
እንከለዋ ምኒሊክ ብወራር እናግፈሐ 
ዝጠቕለሎ ግዝኣት ሸዋ ብባዕዳውያን 
ከይተታሕዘ ተሪፉ። ናይ ሃይለስላሴ 

‘ኣፍደገታት ባሕሪ ዝነበራ ኣቢሲንያ 
ዳሕራይ ኢትዮጵያ ዝተሰምየት’ እውን 
ኣብዚ ሃጓፍ ቦታ እያ ተደኲና። ናይ መዓስ 
ባሕሪ ደኣ እዩ ሃይለስላሰ ‘ናይ ኢትዮጵያ’ 
ዝብሎ ዘሎ?
ምኒሊክ ንኤውሮጳውያን ክምሕጸን 

እንከሎ፡ ሃይማኖታዊ ምሕዝነት ከም 
መበጠሪ ገይሩ ይጥቀመሉ እኳ እንተነበረ፡ 
ሃይለስላሰ ግና ንውድብ ሕቡራት ሃገራት 
ብሃይማኖት ክትኣትዎ ከም ዘይከኣል 
ዝተረደአ ይመስል። ናይ ኩሎም ሕማም 

ግና ሓደ እዩ። ማይ።
ወዲ ሸዋ ይኹን ትግራዋይ ወይ ዝዀነ 

ኣቢሲንያዊ መራሒ፡ ማይ ዘለዎ ቦታ ናይ 
ምውናን ዘለዎም ሃንቀውታ ሓደ እዩ። 
ባዕዳውያን ገዛእቲ ካብ ዮሃንስ ወይ ምኒሊክ 
ዝመንጠልዎ ወይ ብሓይሊ ዝወሰድዎ 
ገምገም ኣይነበረን። ኣብቲ ዮሃንስ “ምድሪ 
በደው” ዝብሎ ኤርትራ ወይ ምኒሊክ 
ባዕሉ “ምድሪ ኣረማውያንን ኣስላምን” 
ዝብሎ ወሰናት፡ ሕዛእቲ ይኹን ግዝኣት 
ኣይነበሮምን። ኣብ ማእከል ቀርኒ ኣፍሪቃ 

ካብ ዕጽውቲ ሸዋ ዝተበገሰ ምኒሊክ፡ ኣፍ 
ደገ ባሕሪ ኣገዳሲ ምዃኑ ድሒሩ እዩ 
ተረዲኡ። ጥቕሙ ምስ ተረደአ ግና፡ 
ገምገም ባሕሪ ዘለዎ ወደብ ይኹን ከም 
ቪክቶርያ ዝኣመሰለ ቀላያት ወይ ወሓዚ 
ፈለግ  ዘለዎ ከም ካርቱም  “ካብ ጥንቲ 
ናትና” እዩ ክብል ድማ ይስማዕ። ቅድሚኡ 
ዝነበሩ ዮሃንስን ስባጋዲስን እውን ካብ 
ግዝኣቶም ዝተወስደ ገምገም ባሕሪ ስለ 
ዘይነበረ ናብ ኤውሮጳውያን ክልምኑ እዮም 
ዝረኣዩ። 
ዮሃንስ፡ እቲ ‘ምድሪ በደው ምስ 

ምጽዋዕ’ ብሪጣንያ ካብ ግብጺ ክትወስዶ፡ 
ኣገልግሎት ወደብ ጥራይ ዘይኰነስ ኣፍደገ 
ባሕሪ ክወሃቦ እውን ይሓትት። ስባጋድስ 
ዘቕርቦ ምሕጽንታ እውን ተመሳሳሊ 
እዩ። ሃይለስላሴ ኸኣ ነቲ ናይ ምኒሊክ 
ክሳብ ኡጋንዳን ማእከል ሱዳንን ዝበጽሕ 
ዶባት ኣርትዖት ግብር ኣቢሉ ናይ ዮሃንስን 
ስባጋድስን ወሲኹ ገማግም ቀይሕ ባሕርን 
ገማግም ኣፍሪቃ ህንዳዊ ውቅያኖስን ካብ 
ጥንቲ ናይ ኢትዮጵያ ግዝኣት ከም ዝዀነ 
ክገልጽ ይፍትን። እዚ ገማግም ስለ ዝተወስደ 
ኸኣ ሃገሩ ወደብ ኣልባ ከም ዝዀነት 
የረድእ። ዓመት-ከደ ዓመት-መጸ፡ ሓድሽ 
ንጉስ ይገሃድ፡ ሓድሽ መንግስቲ ይተኸል 
ህርፋን ባሕሪ ዝደረኾ ዘይብተኽ ዓንኬል 
ሓሶት ታሪኽ እናተደጋገመ ኣብዚ ግዜ እዚ 
በጺሑ ኣሎ። ንሓድሕድ ዝጋራጮ ታሪኽ 
ሓሶት ብዘየገድስ፡ ምኽንያት ይጕደል 
ይወሰኽ፡ ዝተረትዑሉ ናይ ዘይምእማን 
ባህሊ ይቕጽል ኣሎ። ዋንነት ባሕሪ ይኹን 
ወደብ ኣዕለቢጥካ ወይ ብልበ ወለዳዊ 
ታሪኽ ዝርከብ ኣይኰነን።
ኢትዮጵያ ካብ ባዕዳዊ መግዛእቲ ኢጣልያ 

ኣብ ካልኣይ ውግእ ዓለም ብሰራዊት 
ብሪጣንያ ሓራ ክትወጽእ እንከላ ንተዓዘብ። 
ሃይለስላሴ ኣንጻር ኢጣልያ ኣብ ማይ ጨው 
ሓንቲ ውግእ ተዋጊኡ ምስ ተሳዕረ ናብ 
ብሪጣንያ ተሰዲዱ ክሳብ ካልኣይ ውግእ 
ዓለም ዝውላዕ ኣብኡ ተሰዲዱ ጸኒሑ።

ኣብ ወደብ ዘይተብጽሕ ናይ ሕልሚ ኣውቶቡስ
ሰራዊት ብሪጣንያ፡ ንኢጣልያ 

ንምውጋእ ናብ ቀርኒ ኣፍሪቃ ሰራዊት 
ኣብ ዝሰደደሉ ግዜ፡ ብነፈርቲ ሓይሊ ኣየር 
ገይሩ ናብ ህዝቢ ሶማልን ኤርትራን ካብ 
ኣየር ዝበተኖ በራሪ ጽሑፋት ሃይለስላሴ 
ምዝካር ይከኣል። “ህዝቢ ኤርትራን 
በናዲርን ካብ ወላዲት ኣዴኹም 
ኢትዮጵያ ተፈሊኹም ኣብ ትሕቲ 
ኣርዑት ጸላኢ ተቘሪንኩም ጸኒሕኩም። 
ናጽነት ሃገረይ ክመልስ ከኣ መጺኤ 
ኣለኹ። ህዝቢ ኤርትራን በናዲርን እውን 
ካብ ሕጂ ንደሓር ኣብ ጽላል ባንዴራ 
ኢትዮጵያ ዓሪፍኩም ክትነብሩ ኢኹም። 
ኣብዚ ቃልሲ እዚ በይንና ብዘይ ዕጥቂ 
ኣይኰንናን ዘለና። ዓባይ ብሪጣንያ 
ትሕግዘና ስለ ዘላ፡ ካብ ዘለኹሞ ብጓኖት 
ዝተኣሰርኩምሉ ባርነት ሓራ ውጹ። ምስ 
ኢጣልያ ዘለኹም ዓሳክር ኤርትራ ኣንጻር 
እቶም ክሕግዙና ዝመጽኡ ወተሃደራት 
ብሪጣንያ ጥይት ኣይትተኩሱ” ዝብል 
ነንብብ። ካብ መዓስ እያ ሶማልያ ኣካል 
ኢትዮጵያ ነይራ? በናዲርከ ኣካል 
ኣቢሲንያ ዝዀነት ካብ መዓስ እዩ?
ሰራዊት ብሪጣንያ ኣብ ቀርኒ ኣፍሪቃ 

ዝነበረ መንግስቲ ኢጣልያ ምስ ደምሰሰ 
ኣብተን ኣብ ትሕቲ ኢጣልያ ዝነበራ 
ግዝኣታት ናይ ሕድሪ ምምሕዳር 
መስሪታ። ንኤርትራ ሓዊስካ፡ ኣብ ትሕቲ 
ኢጣልያ ዝነበረት ሶማል፡ ኡጋዴን፡ ናይ 
ኬንያ ሶማልን ኣብ ትሕቲ ምምሕዳር 
ብሪጣንያ ኣተዋ። ኩሉ ህዝቢ ሶማል 
ኣብ ሓንቲ ባንዴራ ናይ ምጥቕላል 
ዕላላት ከኣ ኣብዚ እዋን ይዝርጋሕ 

ነበረ። እዚ ተሪፉ ግና ኤርትራን ሶማል 
ኢጣልያን ኣብ ትሕቲ ሕድሪ መንግስቲ 
ሕቡራት መንግስታት ክጸንሓ ምስ 
ተባህለ ሃይለስላሰ ኰርዩ። ኣብቲ እዋን 
ኣብ ዘካየዶ ቃለ መሕትት “ኤርትራ 
ንኢትዮጵያ ክትወሃብ” ከም ዘለዋ ገሊጹ 
ነይሩ። ምኽንያት ኢሉ ዘቕረቦ ኸኣ 
“ኤርትራን በናዲርን ከም መንግስቲ 
ርእሰን ከመሓድራ ዘይክእላ” ሃገራት 
ብምዃነን ሃይለስላሰ ይገልጽ። ኣብቲ 
እዋን ኣብ ብርቱዕ ጸላም መሃይምነትን 
ድሕረትን ዝነበረት ኢትዮጵያ፡ ነታ 
ኣብ ሃገራት ትሕቲ ሰሃራ ካብተን ኣዝዩ 
ዝማዕበለ ትሕተ ቅርጺ ንዝነበራ ኤርትራ 
ርእሳ ከተማሕድር ዓቕሚ የብላን እያ 
ትብላ ዘላ። ሶማል ወይ ኤርትራ እንተ 
ዘይተዋሂባቶ ድማ ንልምዓት ሓገዛት 
ዝወሃቦ ረድኤት ንምዕባለ ወተሃደራዊ 
ሓይሊ ከም ዘውዕሎ የጠንቅቕ ነይሩ። 
ኤርትራ ኣብ ትሕቲ ናይ ሕቡራት 
ሃገራት ግዝያዊ ምምሕዳር ሕድሪ 
ክትኣቱ እሞ ግዜ ምስ ኣኸለ ንኢትዮጵያ 
ክትወሃብ ክጉስጉስ ጀሚሩ። ሶማሊያ ኣብ 
ትሕቲ ሕድሪ ምምሕዳር ኢጣልያን 
ሕቡራት መንግስታትን ክትኣቱ እንከላ፡ 
ኤርትራ ግና ንዝተወሰነ ግዜ ኣብ ትሕቲ 
ብሪጣንያ ድሕሪ ምጽናሓ ምስ ኢትዮጵያ 
ብፈደረሽን ክትቍረን ተገብረ። ኢትዮጵያ 
ፈደረሽን ኣፍሪሳ ክትጥቕልላ ብምኽኣላ 
ድማ ኣብቲ ዝምነይዎ ገምገም ባሕሪ 
ክትበጽሕ ክኢላ። 
ካብ ውድብ ሕቡራት ሃገራት ክስዕቦ 

ዝኽእል ስጉምቲ ስለ ዘይነበረ፡ ሃይለስላሰ 
ነታ ኣብ ትሕቲ መግዛእቲ ፈረንሳ 
ዝነበረት ጁቡቲ ኣብ ክፍላ ሰብዓታት ናብ 
ኢትዮጵያ ከእቱ ክንደይ ይጽዕር ምንባሩ 
ናይ ቀረባ ተዘክሮ እዩ።
ብኤርትራ ኣቢሎም ገምገም ቀይሕ 

ባሕሪ ምብጻሕ ግና ሰቲ-ብሰቲ ኰይኑ 
ኣይጸንሖምን። ምድርን ህዝብን ኤርትራ 
ስለ ዝተዋግኦም ንምልጋስ ሃይለስላሴ 
ምኽንያት ኰነ። ስዒቡ ስልጣን ዝሓዘ 
መራሒ ወተሃደራዊ ደርግ ኮሎኔል 
መንግስቱ ኸኣ እቲ ንሃይለስላሴ ዘልገሰ 
ነድሪ ኤርትራውያን ተቐባበሎ። መንግስቱ 
“ኢትዮጵያ ኣፍ ደገ ባሕሪ ከይዕጸዋ፡ ቀይሕ 
ባሕሪ ብደም ኢትዮጵያውያን ኣዝዩ 
ክሳብ ዝቐይሕ ክንከላኸል ኢና” ዝበሎ 
ምዝካር ይኣክል። ሰራዊት መንግስቱ ካብ 

ምድሪ ኤርትራ ተጸሪጉ ክሳብ ዝወጽእ 
ኸኣ እቲ ውግእ ቀጸለ። መንግስቱስ 
ምስቶም ወነንቲ ገማግም ባሕሪ ዝዀኑ 
ኤርትራውያንን ሶማላውያንን ክላዘብ 
ዶ ኾን ምሓሾ? ትምኒቱ ከም ትምኒት 
ሰባጋዲስን ካሳ ምራጭን ከም ናይ 
ምኒሊክን በኒኑ ተሪፉ። ኮሎኔል መንግስቱ 
ብብርቱዕ ማዕበላዊ ነድሪ ሰራዊት ናብ 
ኦጋዴንን ኤርትራን ኣብ ዝፍንወሉ ዝነበረ 
ግዜ መደረኡ ካብቶም ቅድሚኡ ዝነበሩ 
ነገስታት ኢትዮጵያ ፍሉይነት ዘይነበሮ 
ኣብ ጽውጽዋያዊ ታሪኽ ዝተሰረት 
ትምክሕትን ጃህራን እዩ ነይሩ። ኣብ 
ማእከል ኣፍሪቃ ዝርከቡ ከም ቀላይ 
ሳምቡሩን ቪክቶርያን ሩባ ኒል ዝውሕዞ 
ከተማ ካርቱም ብጽሒት ኢትዮጵያ ከም 
ዝዀነን ብውግእ ስዒሩ ንክሕዞ ዝምነ 

ዝነበረ ምኒሊክ ይኹን፡ ምጽዋዕ ካብ ግብጺ 
መንጢሎም ክህብዎ ዝምሕጸን ዝነበረ 
ካሳ ምራጭ፡ ኤውሮጳውያን ካብ ቱርኪ 
መንጢሎም ምጽዋዕ ክህብዎ ዝልምን 
ዝነበረ ስባጋድስ፡ ኮሎኔል መንግስቱ 
ትምህርቲ ክወስድ ኣይከኣለን።
መንግስቱ ክመሃሮ ዘይከኣለ ቅድሚኡ 

ዝነበሩ መራሕቲ ኢትዮጵያ ገማግም ባሕሪ 
ንምብጻሕ ተመንዮምን ፈቲኖምን ከም 
ዝተዀልፉ ከም ተሞኵሮ ኣይወሰዶን። 
ሓደ ኤውሮጳዊ ጸሓፋይ፡ “መራሕቲ 
ኢትዮጵያ ብሕልሚ ናብ ገማግም ባሕሪ 
እትጐዓዝ ኣውቶቡስ እተሰቕሉ ገያሾ 
ይመስሉ። እታ ኣውቶቡስ ትጐዓዝ 
እሞ ኣብ ወደብ ከይበጽሐት ኣብ ፍርቂ 
መንገዲ ምስ ኣራገፈቶም ይበራበሩ” 
ብምባል ይገልጾ።



ሓዳስ   ኤርትራ 23 ሚያዝያ 2025 - ገጽ 4 መበል 34 ዓመት ቁ.201

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ውዕል ስራሕ - ንረብሓ ኣስራሕን ሰራሕተኛንውዕል ስራሕ - ንረብሓ ኣስራሕን ሰራሕተኛን
ጸጋይ ሃይለ

ሚ/ዕ/ማ/ድሕነትን

 ውዕል ስራሕ፡ ኣብ መንጎ ኣስራሕን 
ሰራሕተኛን ንዝተወሰነ ወይ ዘይተወሰነ ግዜ 
ዝጸንሕ፡ ብጽሑፍ ወይ ብቃል ዝእቶ ውዕል 
እዩ። እዚ ስምምዕ’ዚ፡ ሰራሕተኛ ኣብ ትሕቲ 
መምርሕን ቁጽጽርን ኣስራሒ፡ ንኣስራሒ 
ጉልበታዊ ወይ ኣእምሮኣዊ ስራሕ ከም 
ዝሰርሕ ዝገብሮ፣ ኣስራሒ ድማ ኣማስያኡ 
ንሰራሕተኛ ክኸፍሎ ዝተሰማማዓሉ ፍረ 
ጻማኡ ክኸፍሎ ዘገድድ ውዕል እዩ። 
ብሕጽር ዝበለ፡ ውዕል ስራሕ፡ ሓፈሻዊ 
ኩነታት ስራሕ ዝገልጽን ንመሰላትን 
ግቡኣትን ኣስራሕን ሰራሕተኛን ብማዕረ 
ዝሓቊፍን እዩ።
ውዕል ስራሕ፡ ብኽልተ ወይ ካብ 

ክልተ ንላዕሊ ተወዓዓልቲ ወገናት ዝእቶ፣ 
ብዘይ ናይ ካልእ ወገን ምትእትታውን 
ጸቕጥን ዝፍጸም፣ ናይ ተወዓዓልቲ ወገናት 
ፍቓድ ወይ ድሌት ዝሓትት፣ ወለንታዊ 
ስምምዕ እዩ። መሰረታዊ ነገር ናይ’ዚ 
ውዕል፡ ኣብ ቅድሚ ሕጊ ተፈጻምነትን 
ተቐባልነትን ንኽህልዎ ምግባር እውን እዩ። 
ብመጀመርታ፡ ነዚ ንምግባር፡ ተወዓዓልቲ 
ወገናት፡ ውዕል ስራሕ ንኽፍጽሙ እኹል 
ብቕዓት ክህልዎም ይግባእ። ንኣብነት፡ 
ዕድመ ሰራሕተኛ፡ ሓደ ካብ መምዘኒ 
ብቕዓት እዩ። በዚ መሰረት፡ ዝሰርሕ ሰብ 
14 ዓመትን ልዕሊኡን ዝዕድመኡ ክኸውን 
ኣለዎ። ብተወሳኺ፡ እቲ ብኽልቲኡ ወገን 
ዝፍጸም ውዕል፡ ኣብ ቅድሚ ሕጊ ቅቡል 
ክኸውን ኣለዎ። ንኣብነት፡ ዝኾነ ንረብሓ 
ትሕቲ 18 ዓመት ዝዕድመኡ ዘይሃሲ 
ውዕል ስራሕ ብቕዓት ኣለዎ። ኮይኑ 
ግን፡ ምስ ድንጋገታት ኣዋጅ ሕጊ ዕዮ 
118/2001 ዘየሳኒ ምስ ዝኸውን፡ ንኣብነት 
ንትሕቲ 18 ዓመት ዝዕድመኡ ሰራሕተኛ፡ 
ኣብ ዝተኸልከሉ ዓይነታት ስራሕ - ኣብ 
ከም መርዛማት ከሚካላት፡ ሓደገኛ ማሽናት 
ወዘተ ከም ዝሰርሕ ምግባር ወይ ብሕጊ ካብ 
ዝተወሃቡ መሰላት ንሰራሕተኛታት ዝተሓተ 
ጥቕሚ ዝህብ ውዕል ስራሕ ብቕዓት 
የብሉን።
ትሕዝቶ ውዕል ስራሕ ንዕድመ ውዕል፡ 

ዕለት ምቝጻር ስራሕ፡ ዓይነት ስራሕ፡ ቦታ 
ስራሕ፡ ደሞዝን ካልእ ክፍሊታትን ኣገባብ 
ክፍሊታትን ወዘተ ዝገልጽ፣ መሰላትን 
ግቡኣትን ተወዓዓልቲ ወገናት ብንጹር 
ዝሕብር ክኸውን ይግባእ።
ዕድመ ውዕል ስራሕ፡ ሓደ ሰራሕተኛ 

ወይ ሰራሕተኛታት፡ እቲ ካብኦም ዝጥለብ 
ጉልበታዊ ወይ ኣእምሮኣዊ ስራሕ 
ንኣስራሒ ንምስራሕ፡ ዝወስድዎ ደረት ግዜ 
እዩ። እዚ ከኣ፡ ንዝተወሰነ ወይ ዘይተወሰነ 
ግዜ ዝጸንሕ፣ ከምኡ ድማ በብግዚኡ 
ዝፍጸምን እናተቛረጸ ዝቕጽልን ስራሕ 
ክኽውን ይኽእል’ዩ። ኣብ’ዚ ጉዳይ’ዚ፡ 
እቲ ቀንዲን ወሳኒን ረቛሒ፡ ባህሪ ናይ’ቲ 

ክዕመም ወይ ክስራሕ ተደልዩ ዘሎ 
ስራሕ፡ ኣብ ዝተወሰነ ግዜ ዝውዳእ ድዩ 
ወይ ቀጻልነት ዘለዎ‘ዩ ዝብል እዩ። ስለዚ፡ 
ተወዓዓልቲ ወገናት፡ ንዕድመ ውዕል ስራሕ 
በዚ መንጽር ርእዮም፡ ዕድመ ውዕል ስራሕ 
ከነጽሩ ይግባእ። ምኽንያቱ፡ ንዝምድና 
ኣስራሕን ሰራሕተኛን ብኣሉታ ክጸሉን ኣብ 
ዘይተደለየ ባእስን ክርክርን ከእቱ ዝኽእልን 
ስለ ዝኾነ። ንኣብነት፡ ኣብ ገለ ትካላት፡ 
ባህሪ ናይ’ቲ ስራሕ ቀጻልነት ዘለዎ ክነሱ፡ 
እቲ ዝግበር ውዕል ኣብ ክንዲ ንዘይተወሰነ 
ግዜ ዝኸውን፡ ንውሱን ግዜ ክገብሩዎ’ዮም 
ዝረኣዩ። እዚ ማለት፡ ሰራሕተኛ ስራሕ 
ካብ ዝጀመረሉ ሰለስተ ኣዋርሕ ቅድሚ 
ምእካሉ፡ ነቲ ሰራሕተኛ ብምስንባት፡ ነቲ 90 
ተኸታተልቲ መዓልታት ናይ ትዕዝብቲ ግዜ 
ከምዘይሓለፈ ወይ ከምዘይሰገረ ብምምሳል፡ 
ነቲ ዝነበረ ውዕል ኣፍሪስካ፡ ጸኒሕካ ዳግማይ 
ተመሳሳሊ ውዕል ምግባር ኮይኑ፡ ብከም’ዚ 
ኣገባብ ከኣ ክሳብ ውዕል ስራሕ ዝቋረጽ 
ንዓመታት ዝኸዱ ኣለዉ። ሕጊ ዕዮ 
ኤርትራ ቁ/118/2001 ዓንቀጽ 12 ዝነጽሮ 
ግና፡ ሓደ ሰራሕተኛ ኣብ ናይ ትዕዝብቲ 
ግዜኡ (90 ተኸታተልቲ መዓልታት) 
ብቑዕ ኮይኑ ምስ ዝርከብ፡ ናይ ትዕዝብቲ 
ግዚኡ ብእወታ ሓሊፉ፡ ብመሰረት ውዕል 
ስራሕ ከምዝተቘጽረ’ዩ ዝውሰድ ይብል። 
ብተወሳኺ፡ ካብ ባህሪ ስራሕ ዝተበገሰ፡ እቲ 
ስራሕ ቀጻሊ ምስ ዝኸውን፡ ንዝተወሰነ 
ግዜ ዝተኣትወ ውዕል ስራሕ ንዘይተወሰነ 
ግዜ ከምዝተኣትወ ይውሰድ ስለ ዝብል፡ 
እዚ ኣብ ላዕሊ ዝተጠቕሰ ውዕል ስራሕ 
ብመንጽር ሕጊ ዕዮ ተቐባልነት ዘይብሉ 
ውዱቕን ፍሩስን ይኸውን። ነዚ ውዕል 
ዝፈጸመ ሰራሕተኛ ካብ ስራሕ ዝተቖጽረሉ 
ዕለት ጀሚሩ ከም ቀዋሚ ሰራሕተኛ 
ተቖጺሩ፡ ኩሉ ሕጊ ዕዮ ዝህቦ መሰላት 
ኣብ ልዕሊኡ ተፈጻምነት ይህልዎ። ስለዚ፡ 
ሓደ ሰራሕተኛ፡ ነተን 90 ተኸታተልቲ 
መዓልታት ናይ ትዕዝብቲ ከይፈጸመ ካብ 
ስራሕ ምስ ዝስጐግ እሞ፡ ዳግማይ ኣብ’ቲ 
ትካል ከም ሓዲሽ ሰራሕተኛ ተቘጺሩ ምስ 
ዝሰርሕ፡ ዝሰርሓሉ ናይ ስራሕ መዓልታት 
ጸብጺቡ፡ ግቡኣቱ ክሓትት መሰል ኣለዎ 
ማለት እዩ።
ካብ ትሕዝቶ ውዕል ስራሕ ሓደ፡ 

ንደሞዝ ዝምልከት እዩ። ደሞዝ ማለት ሓደ 
ሰራሕተኛ ብመሰረት ዝኣተዎ ናይ ስራሕ 
ውዕል ኣብ ምዱብ ናይ ስራሕ ሰዓታት 
ንዝህቦ ኣገልግሎት ዝኽፈል ጥረ ገንዘብ 
እዩ። ብመሰረት ሕጊ ዕዮ ዓንቀጽ 41፡ ደሞዝ 
ብተወዓዓልቲ ወገናት ዝውሰን ኮይኑ፡ ኣብ 
ትካል ብሓባራዊ ስምምዕ ካብ ዝተወሰነ 
ክትሕት የብሉን። ብተወሳኺ ዝኾነ ኣስራሒ 
ንሓደ ዓይነት ስራሕ ማዕረ ዝኾነ መበገሲ 
ደሞዝ ክኸፍል ከምዘለዎ ይጠቅስ። በዚ 

መንጽር፡ ኣብ ገለ ትካላት ዝግበር ንደሞዝ 
ዝምልከት ውዕላት ከም ኣብነት ንርአ። “ኣነ 
በርሀ… ዝተበሃልኩ፡ ካብ ዕለት 23 ጀሚረ፡ 
ኣብ ትካል እንዳ ወርቂ … ከም ዋርድያ 
ኮይነ፡ ካብ ሰዓት 6፡00 ድ.ቐ ክሳብ 6፡00 
ቅ.ቐ ካብ ሰኑይ ክሳብ ሰንበት፡ 1800 ናቕፋ 
ወርሓዊ ደሞዝ እናተኸፈልኩ ክሰርሕ 
ተሰማሚዐ ኣለኹ። እዚ ዝተጠቕሰ ወርሓዊ 
ደሞዝ እናተኸፈልኩ ከኣ፡ ሕልፊ ሰዓታት፡ 
ሰሙናዊ ዕረፍቲ፡ ህዝባዊ በዓላት፡ ዓመታዊ 
ዕረፍትን እስትሕጋግን ዝምልከት መሰላት 
ከምዘይሓትት፡ ኣብ ቅድሚ መሰኻኽር 
ብኽታመይ አረጋግጽ።” እዚ ውዕል ስራሕ፡ 
ክታም ኣስራሕን መሰኻኽርን ዝሓቘፈ እዩ። 
እዚ ከም ኣብነት ዝተጠቕሰ ውዕል ስራሕ፡ 

ብመንጽር ሕጊ ዕዮ ክረአ ከሎ በዞም ዝስዕቡ 
5 ምኽንያታት ተቐባልነት ኣይህልዎን።
1. ሕጊ ዕዮ ዓንቀጽ 48፡ ምዱብ ሰዓታት 

ስራሕ ሓደ ሰራሕተኛ ካብ 8 ሰዓታት 
ኣብ መዓልትን 48 ሰዓታት ኣብ ሰሙንን 
ክዛይድ ኣይፍቀድን’ዩ ዝብል። ኮይኑ ግን፡ 
ኣስራሒ ንሰራሕተኛ ካብ ምዱብ ሰዓታት 
ስራሕ ዝያዳ ምስ ዘስርሖ፡ ብመሰረት 
ዓንቀጽ 53፡ ካብ ሰዓት 6፡00 ወጋሕታ ክሳብ 
ሰዓት 10፡00 ምሽት ኣብ ዘሎ ግዜ ናይ 
ዘስርሖ ሕልፊ ሰዓታት፡ ንሰዓት ብሕሳብ 
1.25 ናቕፋ ናይቲ ኣብ ምዱብ ሰዓታት 
ስርሑ ዝኽፈሎ ተራቢሑ ይኽፈሎ። ካብ 
ድሕሪ ሰዓት 10፡00 ምሸት ክሳብ ሰዓት 6፡
00 ወጋሕታ ናይ ዝሰርሖ ሕልፊ ሰዓታት 
ድማ፡ ንሰዓት ብሕሳብ 1.5 ናቕፋ ናይቲ 
ኣብ ምዱብ ሰዓታት ስርሑ ዝኽፈሎ 
ተራቢሑ ይኽፈሎ ይብል። 
2. ዓንቀጽ 54፡ ዝኾነ ሰራሕተኛ ኣብ 

ውሽጢ ነፍሲ-ወከፍ 7 መዓልታት ብውሕዱ 
24 ተኸታተልቲ ሰዓታት ዕረፍቲ ይህልዎ 
ይብል። ኮይኑ ግን፡ ሓደ ሰራሕተኛ ኣብ 
ናይ ሰሙናዊ ዕረፍቲ ናይ ዝሰርሖ ሕልፊ 
ሰዓታት፡ ንሰዓት ብሕሳብ 2 ግዜ (ዕጽፊ) ኣብ 
ምዱብ ሰዓታት ስርሑ ዝኽፈሎ ተራቢሑ 
ይኽፈሎ ይብል። 
3. ዓንቀጽ 55፡ ኩሎም ብሕጊ ዝፍለጡ 

ህዝባዊ በዓላት (16 መዓልታት ኣብ ዓመት)፡ 
ደሞዝ ዝሕሰበሎም መዓልታት ይኾኑ 
ይብል። ስለዚ፡ ሓደ ሰራሕተኛ ነቲ ኣብ 
ህዝባዊ በዓላት ዝሰርሖ ሕልፊ ሰዓታት 
ስራሕ፡ ንሰዓት ብሕሳብ 2.5 ናቕፋ ናይቲ 
ኣብ ምዱብ ሰዓታት ስርሑ ዝኽፈሎ 
ተራቢሑ ይኽፈሎ። 
4. ዝኾነ ሰራሕተኛ፡ ንዓመታዊ ዕረፍቲ 

ምስ ደሞዙ ናይ ምውሳድ መሰል ይህልዎ። 
ኣብ መጀመርያ ናይ ኣገልግሎት ዓመቱ፡ 
14 ናይ ስራሕ መዓልታት፡ ከም ዕረፍቲ 
ይወሃቦ። ንነፍሲ-ወከፍ ተወሳኺ ናይ 
ኣገልግሎት ዓመቱ ድማ፡ 14 ናይ ስራሕ 
መዓልታት ተደመሮ ሓንቲ መዓልቲ 
ኮይኑ፡ ካብ 35 ናይ ስራሕ መዓልታት ግን 
ኣይዛይድን ይብል። 
5. ዓንቀጽ 32/1 ናይ’ዚ ኣዋጅ ድማ፡ 

ብዝኾነ ምኽንያት ውዕል ስርሑ ዘቋረጸ 
ሰራሕተኛ፡ ንኣገልግሎቱ ዝኽሕስ 
እስትሕጋግ ናይ ምርካብ መሰል ይህልዎ 
ይብል። 
ስለዚ፡ እዚ ከም ኣብነት ብተወዓዓልቲ 

ወገናት (ብኣቶ በርሀን ብእንዳ ወርቅን) 
ዝተፈጸመ ውዕል ስራሕ፡ ነቲ ኣብ ሕጊ ዕዮ 
ሰፊሩ ዝርከብ መሰላት ሰራሕተኛ ዝጎስን 
ሕጊ ዕዮ ካብ ዝህቦ ጥቕሚ ዝተሓተ መሰል 
ዝህብን ብምዃኑ፡ ኣብ ቅድሚ ሕጊ ዕዮ 
ተቐባልነት ዘይብሉን ፍሩስን ይገብሮ። 

“ሰራሕተኛ ፈትዩ ረድዩ ዝኣተዎ ውዕል 
እንድዩ ስለምታይ ፍሩስ ይኸውን” ዝብል 
ሕቶ ብተደጋጋሚ ይለዓል’ዩ። እንተኾነ፡ 
ሕጊ ዕዮ ዓንቀጽ 25፡ ኣብ ዝቋረጽ ውዕል 
ስራሕ ሰራሕተኛ ሕጊ ንዘረጋገጸሉ መሰላት 
ንኽሓድግ ምስምምዑ፡ ብሕጊ ተቐባልነት 
የብሉን እዩ ዝብል።
ኣብ መንጎ ኣስራሕን ሰራሕተኛን፡ 

ንኽፍሊት ግብሪ መንግስቲ፡ ምስ መሰል 
እስትሕጋግ ብምትሕውዋስ ዝግበር ስምምዕ 
እውን ኣሎ። እዚ ስምምዕ’ዚ፡ ሰራሕተኛ 
ባዕሉ ክኸፍሎ ዝግበኦ ወርሓዊ ግብሪ 
መንግስቲ ኣስራሒ ክኸፍሎ፡ ኣምሳያኡ 
ድማ ሰራሕተኛ እስትሕጋግ ክሓድግ 
ዝብል እዩ። እዚ ስምምዕ’ዚ፡ ብመንጽር ሕጊ 
ተቐባልነት የብሉን። ምኽንያቱ፡ ብመሰረት 
ሕጊ ኣታዊ ውሽጢ ሃገር፡ ሓደ ሰራሕተኛ 
ካብ ዝኽፈሎ ወርሓዊ ደሞዝ ባዕሉ ግብሪ 
ክኸፍል ከምዘለዎ’ዩ ዝሕብር። ብመሰረት 
ሕጊ ዕዮ፡ ውዕል ስራሕ ኣብ ዝቋረጸሉ ግዜ 
ድማ እስትሕጋግ ናይ ምኽፋል ግዴታ 
ዘለዎ ኣስራሒ’ዩ።
ኣብ መንጎ ኣስራሕን ሰራሕተኛን 

ዝእቶ ውዕል ስራሕ ንኽፍሊት ወርሓዊ 
ደሞዝ ዝምልከት፡ ብቓል ክእቶ ይኽእል 
እዩ። ንኣብነት፡ ኣስራሒ 2000 ናቕፋ 
መበገሲ ወርሓዊ ደሞዝ እናኸፈለ ከስርሖ፡ 
ምስ ሓደ ሰራሕተኛ ብቓል ክሰማማዕ 
ይኽእል። እዚ ውዕል’ዚ፡ ንደሞዝ 
ጥራይ ዝምልከት ክነሱ፡ ገለ ኣስራሕቲ ግና፡ 
ንሰራሕተኛ ካብ ምዱብ ሰዓታት ስራሕ 
ንላዕሊ፡ ሕልፊ ሰዓታት፡ ህዝባዊ በዓላትን 
ሰናብትን ብምስራሕ፡ ነቲ ዝተሰማምዑሉ 
ደሞዝ ኣጕዲሎም፡ ነቲ ዝተገልጸ መሰላት 
ይጐስዩዎ እዮም። ንኣብነት፡ ነቲ ከም 
መበገሲ ዝተሰማምዑሉ 2000 ናቕፋ 
ደሞዝ፡ ናብ 1200 ናቕፋ ብምውራድ፡ ናይ 
ሕልፊ ሰዓታት 120 ናቕፋ፡ ናይ ህዝባዊ 
በዓላት 65 ናቕፋ፡ ናይ ሰናብቲ 615 ናቕፋ 
ሓሲቦም፡ ጠቕላላ ክፍሊት ድሞዙ 2000 
ናቕፋ ብምግባር፡ ኣብ መኽፈሊ ደብተር 
ከምዝፍርም ይግበር። ወዮ ሰራሕተኛ ግን፡ 
ብመሰረት ውዕሉ፡ ወርሓዊ ደሞዙ 2000 
ናቕፋ ከምዝተኸፈለ ርዒሙ፡ እቲ ኣብ 
ሕልፊ ሰዓታት፡ ህዝባዊ በዓላትን ሰናብትን 
ክኽፈሎ ዝግበኦ ዝነበረ ክፍሊታት፡ 
ከይተኸፍለ ክኸይድ ይጸንሕ። ድሕሪ 
ዝተወሰነ ግዜ ግን፡ ኣብ መንጎኦም ክርክር 
ይልዓል። ሰራሕተኛ ስለምንታይ ዝግበኣካ 
መሰል ኣብ ግዚኡ ዘይሓተትካ ምስ ዝበሃል፡ 
‘ተኣኪቡ ዝወሃበኒ መሲሉኒ’ ይብል። ኣብ’ዚ 
ከም ዝረኣናዮ፡ መበገሲ ደሞዝ ናይ’ቲ 
ሰራሕተኛ 2000 ናቕፋ ዘይኮነ፡ 1200 
ናቕፋ ምዃኑ እዩ። እዚ ድማ ንምቕማር 
ኩሉ መሰላት ብኣሉታ ዝጸሉ ስለ ዝኾነ፡ 
ኣብ መንጎ ሰራሕተኛን ኣስራሕን ብዙሕ 

ክርክርን ባእስን ዘልዕል እዩ።    
ሰራሕተኛን ኣስራሕን፡ ኣብ ቅድሚ 

መሰኻኽር፡ ብጽሑፍ ወይ ብቓል፡ 
ንመበገሲ ደሞዝን ካልእ ክፍሊታትን 
ክሰማምዑ ኣዋጅ ሕጊ ዕዮ ዘፍቅድ’ኳ 
እንተኾነ፡ ምስ ድንጋገታት ኣዋጅ ሕጊ 
ዕዮ ቁጽሪ 118/2001 ዘየሳኒ፡ ወይ ብሕጊ 
ካብ ዝተወሃቡ ኩነታት ዝተሓተ ጥቕሚ 
ንሰራሕተኛታት ዝህብ ድንጋገ ውዕል 
ስራሕ፡ ውዱቕን ፍሩስን ይኸውን ስለ 
ዝብል፡ ኣስራሕን ሰራሕተኛን ንዝፍጽምዎ 
ውዕል ስራሕ ምስ ሕጊ ዕዮ ዝቃዶ ክኸውን 
ይግባእ።
እዚ ኣብ ላዕሊ ዝተጠቕሰ ስምምዓት 

ውዕል ስራሕ፡ ብፍታው፡ ብገይጋ ወይ 
ብምትላል ዝተፈጸመ ክኸውን ይኽእል። 
እዚ ግን፡ ምስ ድንጋገታት ኣዋጅ ሕጊ 
ዕዮ ዘይሳነ፡ ሕጊ ዝጠልቦም መሰረታውያን 
ረቛሒታት ዘየማልአ ብምዃኑ፡ ምስ ግዜ 
ኣብ መንጎ ተወዓዓልቲ ወገናት ባእስን 
ክርክርን ከልዕል ባህርያዊ እዩ። እዚ ከኣ፡ 
ወርቃዊ ግዜ ኣብ ሽምግልናን ዕርቅን ወይ 
ፍርድን ኮለልን ምጥፋእ ማለት’ዩ። ስለዚ፡ 
ኣስራሕን ሰራሕተኛን ነዚ ተገንዚቦም 
ንዝፍጽምዎ ውዕላት ይኹን ስምምዓት፡ 
ብሕጊ ዝተደገፈን ተቐባልነት ዘለዎን 
ክኸውን ኣለዎ።     
ሓደ ካብ ዕማማት ሚ/ዕ/ማ/ድሕነትን 

(ብቐንዱ ክፍሊ ዕዮ)፡ ኣብ መንጎ 
ኣስራሕን ሰራሕተኛን ሰላማዊ ናይ ስራሕ 
ዝምድና ከም ዝህሉ ንምግባር፡ ሕጋጋትን 
ፖሊሲታትን ብምውጻእ ዝሰርሓሉ ዘሎ እዩ። 
እዚ ከኣ፡ ኣብ ቁጠባ ትካል ይኹን ቁጠባ 
ሃገር እወታዊ ተራ ከምዘለዎ ዝፍለጥ አዩ። 
ስለዚ፡ ኣስራሕን ሰራሕተኛን ንዝምድናኦም 
ብኣሉታ ካብ ዝጸልዉ ነገራት ጥንቃቐታት 
ክገብሩ ይግባእ። 
ነዚ ንምግባር፡ ኣስራሕን ሰራሕተኛ ነዞም 

ዝስዕቡ ሓምሽተ ነጥብታት ክፈልጡ 
ኣለዎም፦ 
1. ኣዋጅ ሕጊ ዕዮ ብግቡእ ምፍላጥን 

ምትግባርን፣
2. ብመሰረት ሕጊ ዕዮ፡ ንጹርን ዝተማለአ 

ትሕዝቶ ዘለዎ ውዕል ስራሕን ምግባር፣ 
ከምኡ’ውን ውዕል ዝፈጠሮ ግዴታ 
ምፍጻም፣ 
3. ዝኾነ ካብ ሓደ ዓመት ንላዕሊ ዝእቶ 

ውዕል ስራሕ፡ ብጽሑፍ ክኸውን ምግባር፣
4. ኣስራሒ፡ ጠቕላላን ዝተጻረየን ክፍሊት፡ 

ካልእ ተወሳኺ ክፍሊታት፡ መጠንን 
ዓይነትን ዝተነከየ ገንዘብ፡ ክታም ሰራሕተኛ 
ዘለዎ መዝገብ ክፍሊት ክሕዝ ምግባር፣ 
5. ሰራሕተኛ፡ መዝገብ ክፍሊት ብግቡእ 

ክርእን ዝርዝር ትሕዝቶኡ ብግቡእ ተረዲኡ 
ክፍርምን፡ ንዝግበኦ ኩሉ መሰላት ድማ ኣብ 
ግዚኡ ክሓተሉን ይግባእ።

“ምስ እንስሳ ዘቤት ዘለና ዝምድና ደረቱ ይሓሉ” ዶ/ር ዑቕባዝጊ ክፍለ

ኣብ ቤትና እንከናኸኖምን ምሳና ዝነብሩን 
እንስሳታት ዘቤት፡ ኣብ ዕለታዊ ናብራና 
ዘለዎም ጥቕሚ ንጹር እዩ። ብዘይካ’ዚ፡ 
ብፍላይ እቶም ኣብ በቤትና እንስሳታት 
ዘቤት ዘለዉና፡ እቶም እንስሳታት ምስ 
ደቂ-ሰብ ዘለዎም ምትእስሳር ኣጸቢቕና 
ንፈልጦን ነስተማቕሮን ሓቂ እዩ። 
እንተዀነ፡ እንስሳታት ዘቤት ማዕረ-ማዕረ’ቲ 
ዘለዎም ጥቕሚ፡ ጠንቂ ጥዕናዊ ጸገማትን 
ሓደጋን ክዀኑ ይኽእሉ እዮም። 
ነቲ ክስዕብ ዝኽእል ጸገማት ብኣጋኡ 
ንምክልኻሉ፡ ብዛዕባ ክንገብሮ ዝግበኣና 
ጥንቃቐን ክንክንን ኣመልኪትና ምስ 
ሓላፊ ሃብቲ እንስሳ ጨንፈር ሚኒስትሪ 
ሕርሻ ዞባ ደቡብ ዶክተር ዑቕባዝጊ ክፍለ 
ዘካየድናዮ ቃለ-መሕተት ናባኹም ነብሎ፥

* ብዛዕባ እቶም ናይ ገዛ እንስሳታት * ብዛዕባ እቶም ናይ ገዛ እንስሳታት 
ሓፈሻዊ ሓበሬታ ክትህበና። ብተወሳኺ ሓፈሻዊ ሓበሬታ ክትህበና። ብተወሳኺ 
ናይ ገዛ እንስሳታት እንብሎምከ ብዓል ናይ ገዛ እንስሳታት እንብሎምከ ብዓል 
መን’ዮም ክትገልጸልና? መን’ዮም ክትገልጸልና? 

ናይ ገዛ እንስሳታት፡ ካብ ሓያሎ 
ዓመታት ኣትሒዞም ምስ ደቂ-ሰብ 
ብቐረባ ሓቢሮም ክነብሩ ዝጀመሩ’ዮም። 
ብቛንቋ እንግሊዘኛ ድማ፡ ‘pets’ ዝብል 
መጸውዒ ዘለዎም ኰይኖም፡ ሰባት 
ንሰለስተ ዕላማታት ክሕዝዎም ይረኣዩ። 
ብቐዳምነት፡ ካብ’ቶም እንስሳታት ዝዀነ 
ጥቕሚ ክረኽቡ ዘይኰኑ፡ በቃ ንሓጐስ 
ወይ ደስታ ማለት ንምዝንጋዕ ጥራይ 
ዓሊሞም ይከናኸንዎም። ካልኣይ፡ ንሃድን 
ክኸውን እንከሎ፡ ሳልሳይ ከኣ ንሓለዋ 
ተባሂሎም ኣብ መንበሪ ገዛ ካብ ቀደም 
ኣትሒዞም ከም ዝተሓዙ ይፍለጥ። 
ካልእ፡ ከልቢ ካብ’ቶም ናይ መጀመርያ 
እንስሳ ዘቤት ኰይኑ፡ ብቐዳምነት ይስራዕ። 
ድሕሪኡ፡ ድሙ ኣብ ካልኣይ ደረጃ 
ተሰሪዓ ትርከብ። ኣብ ሃገርና ዋላ’ኳ 
ልሙዳት እንተ ዘይኰኑ፡ ኣብ ዝተፈላለየ 

ቦታታት ዓለም ፈረስን ገለ ዓሌታት 
ኣዕዋፍን እውን፡ ኣብ ገዛ ከም ከልብን 
ድሙን ፍሉይ ቦታ ተዳልዩሎም ከም 
ዝተሓዙ ይፍለጥ።
ኣብ ሃገርና ብፍላይ ኣብ ከተማታት፡ 

ናይ ገዛ እንስሳታት ንምዝንጋዕ ተባሂሎም 
ክትሓዙ ይረኣዩ እዮም። ብመንጽሩ፡ ኣብ 
ገጠራት እንስሳታት ብቐንዱ ንሓለዋ 
ተባሂሎም ይተሓዙ። ብተወሳኺ፡ ብስነ-
ፍልጠታዊ መገዲ ክርአ እንከሎ’ውን፡ 
እቶም እንስሳታት ምስ ሰብ ምህላው 
ወይ ምንባር የድልዮም እዩ። ናይ’ዚ 
ኣብነት ብፍላይ ከልብን ድሙን ምስ 
ሰባት ሓቢሮም ክነብሩ እንከለዉ፡ ሓጐስን 
ደስታን ይፈጥረሎም። ስለዚ፡ እቲ ብሓደ 
ምንባር ክልተኣዊ ረብሓታት ዘለዎ እዩ። 

ኣብነት፡ ከልቢ ዋናኡ ኣብ ዝረኽበሉ 
እዋን ሓጐሱ ንምግላጽ ዘርእዮ 
ምንቅስቓስ ህያው ምስክር’ዩ። ክንዲ 
ዝዀነ፡ እቶም እንሕብሕቦም ናይ 
ገዛ እንስሳታት፡ ንሰባት ከዘናግዑ፡ 
ካብ ብሕትውና ህይወት ከገላግሉን 
ሓቢሮም ጽቡቕ ግዜ ከሕልፉን 
ዝድርኹ እዮም። ካልእ፡ ናይ ገዛ 
እንስሳታት ብፍላይ ኣኽላባት 
ዋናታቶም ስንክልና ምስ ዝህልዎም 
ክመርሕዎምን ክሕልዉዎምን 
ይረኣዩ እዮም። ከልቢ ምስ ሰባት 
ዘለዎ ፍቕርን ተኣማንነትን ዝምስክሩ 
ብርክት ዝበሉ ዛንታታት ይጽወዩ 
እዮም። 

 ኣብ ሃገርና ዝያዳ እንስሳታት ዝፈትዉ 
ህጻናት’ዮም። ብኣንጻሩ፡ ኣብ ምዕራባዊ 
ዓለም፡ እቶም ብሕትውና ዝስምዖም 
ኣረጋውያን ምስ ናይ ገዛ እንስሳታት 
ሓቢሮም ምንባር የስተማቕርዎን 
ይደልዩዎን። ንናይ ገዛ እንስሳታት፡ 
ስለ ዝፈተናዮም ጥራይ፡ ኣተሓሕዛና 
ጥንቃቐ ዝጐደሎ ወጅሃላይ ክኸውን 
የብሉን። እቲ ምንታይ፡ ብጥንቃቐ እንተ 
ዘይሒዝናዮም፡ ዝተፈላለየ ጥዕናዊ ጸገም 
ከስዕቡ ስለ ዝኽእሉ። ብዘይካ’ዚ፡ ኣብ 
ገለ-ገለ ኣጋጣሚታት እውን፡ ሓደጋ 
ከውርዱልና ይኽእሉ እዮም። ምእንቲ’ዚ፡ 
ኣብ ኣተሓሕዛና ጥንቁቓት ክንከውን 
ይግባእ።

* እቶም እንስሳታት ምስ ደቂ-ሰብ ጥቡቕ * እቶም እንስሳታት ምስ ደቂ-ሰብ ጥቡቕ 
ዝምድና ካብ ሃለዎም፡ ዝቕመጡሉ ግቡእ ዝምድና ካብ ሃለዎም፡ ዝቕመጡሉ ግቡእ 
መንበሪኦም ከመይ ክኸውን ኣለዎ? መንበሪኦም ከመይ ክኸውን ኣለዎ? 
ብዘይካኡ ኣተሓሕዛና ከመይ እንተዀነ ብዘይካኡ ኣተሓሕዛና ከመይ እንተዀነ 
ይምረጽ?ይምረጽ?
 
 ብርግጽ እቶም ንምዝንጋዕ (pleasure) 

ተባሂሎም ዝትሓዙ እንስሳታት ኣብ 

ገዛና ክህልዉ ኣለዎም። እንተዀነ፡ ኣብ 
ውሽጢ መንበሪ ቤት፡ ናታቶም ፍሉይ 
ቦታ ክህልዎም ዝበለጸ’ዩ። ማዕረ’ቲ ዝህቡና 
ደስታ ሕማም እውን ከመሓላልፉልና 
ስለዝኽእሉ፡ ብግቡእ ክንሕዞም ይግባእ። 
ንኣብነት፡ ብግቡእ ክንምግቦም፡ መሰሎምን 
ግቡኦምን ክንሕልወሎም ኣለና። ኣብቲ 
ዝግብኦም ቦታ ክንዘናጋዕ ኣብ ዝደለናሉ 
ምስኦም ክንተሓሓዝን ክንጻወትን 
ንኽእል ኢና። ካብኡ ወጻኢ ግን ግቡእ 
ጥንቃቐ ምግባር ኣገዳሲ እዩ። ብፍላይ፡ 
ከልቢን ድሙን ክንሕዞም ከለና፡ ርእሶም 
ክንድህስሶን ወይ ኣካላቶም ክንደራርዞም 
ንርአ ኢና። ድሕሪ ምትንኻፍና ሕማም 
ከመሓላልፉልና ከም ዝኽእሉ ፈሊጥና፡ 
ቅድሚ ምምግጋባ ኮታስ ዝዀነ ንጥፈት 
ቅድሚ ምጅማርና ኣእዳውና ብግቡእ 
ክንሓጽቦ ግድን እዩ። ስለዚ፡ እቶም 
እንስሳታት ማዕረ’ቲ ንፈትዎም ጥዕናኣዊ 
ጸገም ከስዕቡልና ከም ዝኽእሉ ተገንዚብና፡ 
ወትሩ ግቡእ ጥንቃቐታት ምዝውታር 
ልምድና ክንገብሮ ይግባእ። 
ብፍላይ ወለዲ ህጻናት ደቆም ምስ ከልቢ 

ኰነ ድሙ ክጻወቱ እንተጸኒሖም፡ ናብ 
ውሽጢ ገዛ ቅድሚ ምእታዎም ግድን 
ክሕጸቡ ክመኽርዎምን ከዘኻኽርዎምን 
ኣለዎም። ብዘይካ’ዚ፡ ኵነታት እንስሳና 
ከነለሊ ግቡእና እዩ። እቶም እንስሳታት፡ 
ኣብ እንሓርቀሉን እንሕጐሰሉን ህሞት 
ኣጸቢቖም’ዮም ዘንብቡና። ካብኦም ንላዕሊ 
ግን፡ ንሕና ባህሪ ናይ’ቶም እንስሳታት 
ክንፈልጥ ኣለና። ንኣብነት፡ ኣብ ኣካላቶም 
ዝዀነ ለውጢ ኣብ እንርእየሉ፡ ኣጥቢቕና 
ክንከታተሎን ክንጥቀቐሎምን ይግባእ። 
ስለዚ፡ ምስ’ቶም እንስሳታት ሓቢርና ንነብር 
ካብ ሃለና፡ ኣተሓሕዛና ጥንቁቕ ክንኸውን 
ኣለዎ። ብተወሳኺ፡ ሓልዮትና ኣብ 
ምምጋብ ጥራይ ዘይኰነ፡ ጥዕናዊ ኵነታት 
ኣብ ምክትታል‘ውን ዕቱብ ክኸውን 
ኣለዎ። ጥዕናኦም ክንሕልወሎም እንተ 
ዄንና ድማ፡ ኣብ ዕለታዊ ምንቅስቓሶም 
‘ባህሪኦም ቀይሮምዶ፣ እንታይ ጸገም 
ኣርኣዮም ኣለዉ?’ እናበልና ኣብ ቀረባና 
ምስ ዘለዉ ሰባት ክንዘራርረብ ወይ 
ንብሕትና ብኣተኵሮ ክንዕዘቦም ኣሎና። 
ቁሩብ ለውጢ እንተርኢናሎም ድማ፡ 
ቀልጢፍና ናብ ዝምልከቶ ኣካል ብፍላይ 
ናብ’ቶም ኩነታቶም ብቕልጡፍ ከለልዩ 
ዝኽእሉ ሓካይም እንስሳ ክንወስዶምን 
ብዛዕባ ዘለዎም ናይ ባህሪ ለውጢ 
ክንሓትትን ይግባእ። እንስሳታት ዘይከም 
ደቂ-ሰብ ስምዒታቶም ኰነ ጸገማቶም 
ክነግሩ ስለ ዘይክእሉ፡ ኣብ ሕቝፎና ክነብሩ 
ካብ መረጽና ግቡእ ክንክን ክንገብረሎም 
ግዴናታ እዩ። 

* ብሰንኪ’ቲ ኣብ መንጎ እንስሳታት * ብሰንኪ’ቲ ኣብ መንጎ እንስሳታት 
ዘቤትን ሰባትን ዝህሉ ጥቡቕ ዝምድና ዘቤትን ሰባትን ዝህሉ ጥቡቕ ዝምድና 

ዝርኣዩ ሕማማት ኣለዉ ዶ?  ዝርኣዩ ሕማማት ኣለዉ ዶ?  

ብርግጽ ዝረኣዩ ሕማማት 
ኣለዉ። ንኣብነት፡ ከም ቀንዲ 
ዝጥቀስ፣ ብፍላይ ኣብ ሃገርና 
ዓቢ ጸገም እናዀነ ዝኸይድ 
ዘሎ፡ ሕማም ዕቡድ ከልቢ’ዩ። 
ብዘይካ’ዚ፡ ካብ ደማሙ 
ዝመሓላለፍ ሕማም’ውን 
ኣሎ። ሓሓሊፉ ኣብ ዓድታት 
(ገጠራት) ሕማም ብሩሴላ 
(ምቝላዕ) ይርኣይ እዩ። ብዓቢኡ ድማ፡ 
ንኣሽቱ ሓሳኹ ሓቢ ካብ እንስሳ ናብ ሰብ 
ይመሓለለፉ እዮም። ስለዚ፡ እቲ ኣቐዲሙ 
ዝተባህለ ጥንቃቐታት ክግበር ኣለዎ። 
ብፍላይ ሕሙም ዕቡድ ከልቢ ኣብ ከተማ 
ብተዛማዲ ደሓን እናዀነ’ኳ ይመጽእ 
እንተ ሃለወ፡ ኣብ ገጠራት እናበዝሐ 
ይኸይድ ስለ ዘሎ ኣድህቦ የድልዮ ኣሎ። 
ብዘይካ’ዚ፡ ስጋ ይዅን ጸባ ካብ’ቶም ኣብ 
ቤትና ዝርከቡ እንስሳታት ክንምገብ ስለ 
እንኽእል፡ ኣብ እንምገበሉ እዋን ብግቡእ 
ክበስልን ክፈልሕን ከም ዘለዎ ክንዝንግዕ 

የብልናን። በዚ ኸኣ፡ 
ብዙሓት ካብ’ቶም ካብ 
እንስሳታት ናብ ሰባት 
ዝመሓላለፉ ሕማማት 
ክንከላኸሎም ንኽእል 
ኢና።  

* ነቶም ሕማማት * ነቶም ሕማማት 
ንምጒዳል እንታይ ንምጒዳል እንታይ 
ጥንቃቐታት ክንገብር ጥንቃቐታት ክንገብር 
ትመክር?ትመክር?

እንውንኖም እንስሳታት ብስሩዕ 
ኵነታቶም ክንከታተሎ ኣለና። ብዘይካ’ዚ፡ 
ብቐጻሊ ክንከትቦም ከም ዘለና ክዝንጋዕ 
የብሉን። ከም ዝተኸተቡ ድማ መረጋገጺ 
ወረቐት ክህልዎም ኣለዎ። ብቐጻሊ፡ 
ክታበት ብዝምልከቶም ኣካላት መንግስቲ 
ይወሃብ እዩ። ነፍሲ-ወከፍ ዜጋ ሓበሬታ 
ከይተጸበየ ከልቡ ኰነ ካልእ እንስሳ ኣብ 
እዋኑ ከኽትብ ኣለዎ። ካልእ ምስ ቀልቀል 
እንስሳታት ዝተሓዝዝ ሕማማት’ውን፡ 
ጽሬት ብምዝውታር ክነወግዶ ይከኣል’ዩ። 
ብፍሉይ ከልዕሎ ዝደሊ ግን፡ ንሕማም 
ዕቡድ ከልቢ ዝምልከት እዩ። ዝበዝሐ ሰብ 
ሕማም ዕቡድ ከልቢ ብኸልቢ ጥራይ 
ዝመሓላለፍ’ዩ ዝመስሎ። እንተዀነ፡ እቲ 
ሕማም እንተላይ ብድሙ ይመሓላለፍ’ዩ። 
ስለዚ፡ ናይ ደማሙ’ውን ክታበት ስለ 
ዘሎ፡ ደማሙና ምስ ኣኽላባት ብስሩዕ 
ዓመታውን ሰለስተ ዓመታውን ክታበት 
ከነኽትቦም ኣለና። ከም መተሓሳሰቢ 
ከቕርቦ ዝደሊ ግን፡ ነፍስ ጸራት ኣዴታት 
ድሙ ክሕዛ የብለንን። ድሙ እንተ ሒዘን 
ድማ፡ ክጥንቀቓ ኣለወን። ምኽንያቱ፡ 
ምንጻል ጥንስን ካልእ ንቡር ዘይኰነ 
ጸገማትን ክፈጥረለን ስለ ዝኽእል። ስለዚ፡ 
ነፍሰ-ጸራት ድሙ ካብ ምሓዝ ክቝጠባ 
ይምረጽ። 
 ድሙ ሕማም ዕቡድ ከልቢ ከም 

እተሕልፍ፡ብዙሕ ርድኢት የለን። 
ሕማም ዕቡድ ከልቢ ኣብ ደማሙ ከም 
ናይ ከልቢ ሓራቕ ስለ ዘይገብር፡ ቁጥዐ 
ዘለዎ ባህሪ ኣየርእያን እየን። እኳ ደኣ 
ድስኩል ዝዀነ ባህሪ ብምርኣያ ክትነክስ 
ስለ እትኽእል፡ ከተዘንግዓካ ትኽእል እያ። 

እቲ ኣፍልጦ ድሩት ስለ ዝጸንሐ፡ ድሙ 
ናይ ምኽታብ ልምዲ የብልናን። ስለዚ፡ 
እቶም ብቐረባ ደማሙ ኣብ ገዛኦም 
ዝሕዙ ንድሕነቶምን ድሕነት ደቆምን 
ከኽትብዎም ጽቡቕ እዩ። ሚኒስትሪ 
ሕርሻን፡ ጥዕናን ዜናን ብዘካይድዎ 
ዘለዉ ጻዕሪ ሕማም ዕቡድ ከልቢ፡ ኣብ 
ከተማታት ምስቲ ናይ ቅድም ብምንጽጻር 
እናጎደለ ይርከብ ኣሎ። ሓሓሊፉ ኣብቶም 
ደቅና ዘጻውትዎም ኣኽላባት፡ ኣብ 
ክታበት ዝርአ ዘሎ ሸለልትነት ብዕቱብ 
ርኢና ከኣ፡ ካብ ሕማም ዕቡድ ከልቢ 
ናጻ ምዃኖም ከነረጋግጽ ክንክእል ኣለና። 
ብቐጻሊ ክንዝንግዖ ዘይብልና፡ እንስሳታት 
ድሕሪ ምሓዝና ኣካላትና ብጽሬት ምሓዝ 
ኣገዳሲ እዩ፣ ነቲ ከጋጥመና ዝኽእል 
ጥዕናዊ ጸገም ከኣ ብኣጋኡ ክንከላኸሎ 
ንኽእል። ኣብ ገጠራት መስከብ ወይ 
መዳሕንቲ ናይ እንስሳታት፡ ንኸልቢ ናይ 
ምሃብ ልምዲ ኣሎ። መስከብ ግን፡ ቀንዲ 
ተሰካሚ ናይ ሕማም ቡሩቤላ ስለ ዝዀነ፡ 
ንኸልቢ መስከብ ካብ ምሃብ ንቈጠብ። 
ቅድሚ ሕጂ  ሕማም ሓቢ ወይ ድማ 
flat warm ዝበሃል ሕማም ብብዝሒ ኣብ 
ሃገርና ኣይረኣይን ነይሩ። ካብ ቀረባ እዋን 
ኣትሒዙ እናበዝሐ ይመጽእ ከም ዘሎ 
ዘመልክት ሓበሬታ ኣሎ። ስለዚ፡ ሓቢ ጥረ 
ስጋ ምስ ምብላዕ ዝኽሰት እዩ።

ቃለ- መሕተትቃለ- መሕተትቃለ- መሕትትቃለ- መሕትት
ዳህላክ ነጋሲዳህላክ ነጋሲ

ሎሚ ኣብ ERI-TV
ሰዓት	  መደብ

12፡00	 ሃገራዊ መዝሙር
12፡02	 ፍኖተ ሂወት 
12፡30	 ዜና (ትግርኛ)
12፡50	 ዜና  ስፖርት
12፡55	 ተክ-ኢንሳይት
13፡30	 ዜና (ዓረብ)
13፡45	 ገለብ ደሓን
14፡25	 ዕላል ምስ  ስፖርታዊ 	
	 ኢሳቕ
15፡00	 ፍረ ጻዕሪ
15፡35	 ሰናይ ተግባር
16፡10	 ካብ ዞባታት
17፡00	 ዜና (ትግርኛ)
17፡15	 ዳህሳስና
17፡30	 ዜና (ዓረብ)
17፡45	 ወግዓዊ ህዝባዊ በዓል 	
	 ፋሲካ ኣብ ዓዲ ማእለል
20፡00	 ዜና ትግረ
20፡15	 መልሲ ኣብ መስመር 
21፡00	 ዜና (ትግርኛ)
21፡25	 ማይ መሬትን ኣከባብን 
22፡00	 ዜና (ዓረብ)
22፡15	 ቆላሕታ
22፡30	 ዜና (እንግሊዝ)
22፡40	 ፈንቅል



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብራምላኽ - ሳምራዊት መለስናጽነት ደስበለ - ሓበን ገብራምላኽ - ሳምራዊት መለስ

ቤት-ፍርዲ ሸሪዓ ዞባ ማእከል 

ከሳሲ ዓብደላ ኣሕመድ ኣብራሂም፡ ተኸሳሲ 
ማሕሙድ ኣሕመድ ኢብራሂም፡ ካብ 
2000 ዓ/ም ደሃይ ስለ ዘይብሉ፣ ብኣካል 
ወይ ብሕጋዊ ወኪል ን30/4/25 ኣብ ቤ/ፍ 

ይቕረብ። 

1ይ ቤት-ፍርዲ ዞባ ማእከል 
ኣስመራ

ወ/ሮ ሜሮን ተዓገስ ስዩም፡ ስም ኣደይ 
ኣሰያ መሰራ ምባል ተሪፉ፡ ኣስያ መሰለ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን8/5/25 ኣብ ቤ/ፍ 
9ይ ቁ/32 መጋባእያ ይቕረብ። 

 ራህዋ ሰመረ ተወልደመድህን፡ ኣደይ 
ሓዳስ እስቲፋኖስ በርሀ ስለዝዓረፈት፡ 
ኣነ ምስ 5 ህሉዋት ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን29/4/25 ኣብ ቤ/ፍ 
2ይ ቁ/49 መጋባእያ ይቕረብ። 

ከሳሲ መኮነን የዕብዮ ሓደገ፡ ተኸሰስቲ 
ወረ/ነፍ የዕብዮ ሓደገ ወረ/ነፍ ግደይ 
ሃይለማርያም 1. ኣረጋሽ የዕብዮ 2. 
ኣሰፋው የዕብዮ 3. ኣማረ የዕብዮ 4.1 
ማሕታ ኣስመላሽ 4.2 ስምኦን ኣስመላሽ 
4.3 ዮሃና ኣስመላሽ 4.4 ሳሮን ኣስመላሽ 
5. ነጋሲ የዕብዮ 6. ተስፋይ የዕብዮ 8. 
ኣስገዶም የዕብዮ ንዓኹም ዝምልከት 
ናይ ምቅሊት ውርሻ ጉዳይ ስለ ዘለኩም፡ 
ን29/4/25 ኣብ ቤ/ፍ ቁ/49 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ። 

ከሰስቲ ወረ/ነፍ/ እያሱ ተወልደ 
ናይዝጊ +2ን፣ ተኸሰስቲ ወረ/ነፍ/ኢያሱ 
ተወልደ ናይዝጊ +2 ናይ ምቅሊት ውርሲ 
ክሲ ቀሪቡልኩም ስለዘሎ፡ ተኸሰስቲ ቁ. 
5 ወረ/ነፍ ምሕረት ኢያሱ 5.1 ዳኒኤል 
ጌታቸው ዋሚ 5.2 ኣስቴር ጌታቸው 
ዋሚ 5.3 ሄለን ጌታቸው ዋሚ 5.4 
ናጽነት ጌታቸው ዋሚ ኣድራሽኦም ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዖም ብኣካል ወይ ብሕጋዊ ወኪል 
ን30/4/25 ኣብ ቤ/ፍ 3ይ መጋባእያ 
ቁ. 37  ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ። 

ብፍ/በ/ዕዳ ኣቶ ዓሊ ዑስማን፡ ብፍ/በ/
መሰል ዓብዱረዛቕ መሓመድ ስዒድ፡ 
ናይ ፈጽሚ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን29/4/25 
ኣብ ቤ/ፍ 5ይ መጋባእያ ቁ/39 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ። 

ወ/ሮ ኣማል ማሕሙድ ሓሚድ፡ ኣደይ 
ትብለጽ ወልደየሱስ ብርሃነ ስለዝዓረፈት፡ 
ኣነ ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን20/5/25 
ኣብ ቤ/ፍ 9ይ መጋባእያ ቁ/32 ይቕረብ። 

1ይ ደረጃ-ቤት ፍርዲ ዕዳጋ 
እኽሊ 

ከሰስቲ ወረ/ነፍ/ሄር ሃይለ ኣስገዶም 
ወረ/ነፍ/ሄር ኣሰፋሽ ሃይለ ወ/ሮ ቅዱሳን 
ዳዊት፡ ተኸሰስቲ 1. ወረ/ነፍ/ሄር ሃይለ 
ኣስገዶም 1.2 ወረ/ነፍ/ሄር ሂወት ካሕሳይ 
1.2.2 ፍጹም ኪዳነ 2. ወረ/ነፍ ከበደሽ 

ሃይለ 2.1 ወረ/ነፍ/ሄር ኣስመላሽ 2.1.1 
ራህዋ ኣስመላሽ 2.1.2 ናርዶስ ኣስመላሽ 
2.1.3 ዓይነታ ኣስመላስ 3. ወረ/ነፍ/ሄር 
ወልደጋብር 3.1 ተስፋልደት ወልደጋብር 
3.2 ጸጋ ወልደጋብር 4. ወረ/ነፍ/ሄር 
ኣስፋሽ ሃይለ 4.1 ወረ/ነ/ሄር ፍረወይኒ 
ዳዊት 4.1.1 ወጋሕታ ኪዳነ 4.1.2 ዘቢብ 
ኪዳነ ኣብ መንጎ ከሳስን ተኸሰስትን ዘሎ 
ናይ ምቅሊት ወርሲ ክርክር ተኸሰስቲ 
ንጹር ኣድራሻኹም ስለ ዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ብኣካል ወይ ብሕጋዊ ወኪል ን5/5/25 
ኣብ ቤ/ፍ 5ይ መጋባእያ ቅረቡ።
 
ሳብስትያኖ ራቬቲ ምባል ተሪፉ፡ ሰም 

ብርሃነ መብራህቱ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን22/5/25 
ኣብ ቤ/ፍ 7ይ መጋባእያ ይቕረብ።

ወ/ሮ ምልተ ፋንዶስ በርሀ፡ ኣደይ 
ርግኣት ተምነዎ ሰመረ ስለዝዓረፈት፣ 3 
ደቃ ጥራይ ወረስቲ ምዃንና  ይረጋገጸልና 
ስለ ዝበለት፣ ዝቃወም እንተሎ፡ ን6/5/25 
ኣብ ቤ/ፍ ይቕረብ። 

ኣበባ ተስፋዝጊ ክፍለ፡ ወኪል ሰለማዊት 
ገብረገዮርጊስ፡ ብዓል ቤተይ ገብረጊዮርገስ 
መኮነን ፋንቱ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 9 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን28/4/25 
ኣብ ቤ/ፍ ይቕረብ። 

ኣብ መንጎ ፍ/በ/መሰልን ብፍ/በ/ዕዳን 
ዘሎ ናይ ፈጽሚ ክርክር፡ ብፍ/በ/ዕዳ ኣቶ 
ሳልሕ ሓምድ ኣድራሻኻ ስለ ዘይተፈልጠ፡ 
ብኣካል ወይ ብሕጋዊ ወኪል ን21/4/25 
ኣብ ቤ/ፍ  5ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ት/ዕድመ መትከል ገብረመስቀል 
ገብረማርያም ምባል ተሪፉ፡ መትከል ተኽለ 
መንግስተኣብ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን24/4/25 ኣብ 
ቤ/ፍ 7ይ መጋባእያ ይቕረብ። 

1ይ ደረጃ ቤት-ፍርዲ 
ዓዲ ጓዕዳድ

 
ናትናኤል ሰሎሞን ገብረህይወት፡ ስም 

ኣደይ ህይወት ገብረመድህን ምባል 
ተሪፉ፡ ህይወት ገብረወልድ እልፋ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን13/5/25 ኣብ ቤ/ፍ ይቕረብ።
 
ከሳሲት ወ/ሮ ቅዱሳን ኢሳቕ 

ኪዳነ፡ ተኸሳሲ ኣቶ ኣማኑኤል ኣሚነ 
ገብረሚካኤል፡ ናይ ጓልካ ሉልያ 
ኣማኑኤል ኣሚነ ንሞግዚትነት ዝምልከት 
ክሲ ቀሪቡልካ ስለ ዘሎ፡ ን30/4/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።
 
ኣቶ ረዘነ ባህልቢ ተድላን ወ/ሮ ዓጊሽ 

ገብረመድህን ዓንደሃይማኖትን፡ ወድና 
ሳምሶም ረዘነ ባህልቢ ስለዝዓረፈ፡ ንሕና 
ወረስቱ ምዃንና ይረጋገጸልና ስለ ዝበሉ፣ 
ዝቃወም እንተሎ፡ ን13/5/25 ኣብ ቤ/ፍ 
ይቕረብ። 

ወ/ሮ ስምረት ተኽለዮውሃንስ መድህን፡ 
ብዓል ቤተይ ሰመረ ጸጋይ ተስፋጽዮን 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ከኣ ወረስቱ 

ብስም ሕጋዊ ብዓል ቤተይ ኣቶ ኣብርሃም ወልደጊዮርጊስ ባህታ፡ ኣብ ምም/ን/ዞባ 
ማእከል ኣስመራ ምም/ን/ዞባ ሰምበል ኣብ ፕሎት 221 ፓርሰል H ጎደና 867-791 
ዝርከብ፡ ብሚኒስትሪ መሬትን ማይን ኣከባብን ቤ/ቢ/ጽ ካዳስተርን ብንብረት ቁጽሪ 
iBRASMO19194 ብዕለት 23/09/24 ዓ/ም ብስሙ ካብ ዝተመዝገበ ግራውንድ 
+3 ኣብ ላዕለዋይ ክፋል ፓልላሶ 5 ክፍሊ ገዛ ምስ ኣቕሑት፡ 2 ሽቓቕ፡ ሓደ ክሽነ፣ 
ካብ ታሕተዋይ ደርቢ ካብ ዝርከብ ንትካል ዝኸውን ክፍልታት ድማ ብየማን 
ሸነኽ ዘላ ሓንቲ ክፍሊ፡ ኣብ ቅድሚ ቤት ፍርዲ ረጂስትራር ዞባ ማእከል ብቁ/
መዝ 361/2024 ብዕለት 23/12/2024 ዓ/ም ውህብቶ ዝሃበኒ ዘይንቀሳቐስ ንብረት 
ገዛ ናብ ስመይ ከመሓላልፎ ስለ ዝደለኹ፣ ዝቃወም እንተሎ፡ ካብ ዝምልከቶ ቤት 
ፍርዲ መአገዲ ሒዙ ኣብ ውሽጢ 30 መዓልቲ (ሓደ ወርሒ) ሕጊ ብዝእዝዞ 
መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ 
ውሳነ ሒዙ ኣብ ቤ/ጽ ፓብሊክ ኖታሪን ቤ/ጽ ንብረት መመዝገቢ (ካዳስትራል 
ኦፊስን) ይቕረብ። 

ወ/ሮ ሳባ ዘርኣጋብር ብርሃነ

ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን30/4/25 ኣብ ቤ/ፍ 
ይቕረብ።
 
ት/ዕድመ ሶልያና ኮኾብ ባርያገብር፡ 

ት/ዕ ማራናታ ኮኾብ ባርያጋብር፡ ት/ዕድመ 
ሆሴእ ኮኾብ ባርያጋብር፣ ብኣዲኦም ወ/ሮ 
ራሄል ሰለሙን መብራህቱ፡ ስም ኣቦና 
ኮኾብ ባርያጋብር ምባል ተሪፉ፡ ኮኾባይ 
ባርያጋብር ተባሂሉ ይተኣረመልና ስለ 
ዝበሉ፣ ዝቃወም እንተሎ፡ ን6/5/25 ኣብ 
ቤ/ፍ ይቕረብ። 

ከሳሲት ወ/ሮ ለቱ መሓሪ፡ ተኸሳሲ 
ኣቶ ዮናስ ተኽለ ኣርኣያ፡ ናይ ሓዳር 
ክሲ ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን12/5/25 ኣብ ቤ/ፍ 
ቅረብ።

 1ይ ደረጃ ቤት-ፍርዲ ጻዕዳ 
ክርስትያን

ከሳሲት ወ/ሮ ትብርህ ተስፋዮሃንስ 
ሃብተዝጊ፡ ተኸሳሲ ኣቶ መድሃኔ 
ወልዳይ ተስፋማርያም፡ ናይ ሓዳር ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን22/4/25 ኣብ ቤ/ፍ 
ቅረብ። 

1ይ ደረጃ-ቤት ፍርዲ እምባ 
ደርሆ

ፍጹም ተስፋዝጊ መሓሪ እዝጊ፡ ምባል 
ተሪፉ፡ ፍጹም ተኽልዝጊ መሓሪእዝጊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን4/5/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
መንደፈራ

 
ኣቶ ቸርነት ወልደገብሪኤል ገብረ፡ 
ኣቦሓጎና ቀኛ ገብረስላሰ ወልደማርያም 
ገብረእንድርያስን ዓባይና ውባ ተስፈ 
ምሑርን ስለዝዓረፉ፡ ኣነ ምስ 43 ደቂ 
ሓትነይን ደቂ ኣኮይን ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን11/6/25 ኣብ ቤ/ፍ 2ይ መጋባእያ 
ይቕረብ።

1ይ ደረጃ ቤት-ፍርዲ 
ደቀምሓረ 

ልችያ ዑቕባሚካኤል፡ ብወኪል 
ሳሮን ደምሰ፡ ነፍ/ሄር ትብለጽ ገብረ 
ወልደገብርኤል ዝሃበትኒ ውህብቶ ናይ 
ትካል ቤት መግብን መስተን ልቸንሳ 
ክጸድቀለይ ስለ ዝበለት፣ ዝቃወም እንተሎ፡ 
ን9/5/25 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ድባርዋ

 ኣቶ ቢንያም ተስፋይ ገብረወልዲ፡ 
ኣቦሓጎይ ናይ ኣቦይ ገብረወልዲ ከሊብ 
መሓሪ ከምኡ’ውን ዓባየይ ኣደ ኣቦይ 
ሂወት ሃብተጼን ስለዝዓረፉ፡ 6 ደቆም 
ከምኡ’ውን ተካእቲ ተስፋይ ገብረወልዲ 
ኣነን ሓፍተይን ምዃንና ይረጋገጸልና ስለ 
ዝበለ፣ ዝቃወም እንተሎ፡ ን30/4/25 ኣብ 
ቤ/ፍ ይቕረብ። 

ከሳሲ ኣቶ ፍቓዱ ካሕሳይ ዑቕቡ፡ 
ተኸሳሲ ኣይንኣለም ተፈሪ ተኽለ፡ 
ወኪል ምልእተ ተስፋይ ብርሃነ፡ ናይ 
ስም ምትሕልላፍ ዋንነት መኪና ክሲ 

ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን30/4/25 ኣብ ቤ/ፍ 
ቅረብ።

 1ይ ደረጃ ቤት-ፍርዲ 
ሰንዓፈ 

ከሳሲት ኣስመረት ኣብርሃ ከደነ፡ ተኸሳሲ 
ሚኪኤለ መሓሪ ኣባይ፡ ናይ ሓዳር ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን29/4/25 ኣብ ቤ/ፍ 
ቅረብ።  እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ። 

1ይ ደረጃ ቤት-ፍርዲ ጎልጅ 

ሂወት ምስግና ሓንስ ምባል ተሪፉ፡ 
ሂወት ምስግና ሃንስ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን5/5/25 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ሻምብቆ
 

ወ/ሮ ኣጃሙ ተኪኤ ኣውሪ፡ ሓትነይ 
ሃና ከለላ ኣውሪ ስለዝዓረፈት፡ ውላድ ስለ 
ዘይብላ፡ ኣነ ምስ 1 ሓወይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 

ን13/5/25 ኣብ ቤ/ፍ ይቕረብ።

1ይ ቤት-ፍርዲ መቐርካ
 
ዊንታ ምሕረትኣብ ዑቕባገብርኤል ምባል 
ተሪፉ፡ ሪም ምሕረትኣብ ዑቕባገብርኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን12/5/25 ኣብ ቤ/ፍ 
ይቕረብ።

ሕምገ ተኽለሃይማኖት ተኽሊት ምባል 
ተሪፉ፡ ቤትኤል ተኽለሃይማኖት ተኽሊት 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን12/5/25 ኣብ ቤ/ፍ 
ይቕረብ።

ፍዮሪ ተኽለሃይማኖት ተኽሊት ምባል 
ተሪፉ፡ ኮኾብ ተኽለሃይማኖት ተኽሊት 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን12/5/25 ኣብ ቤ/ፍ 
ይቕረብ።

ወርቁ ግደይ ትካቦ ምባል ተሪፉ፡ ወርቁ 
ግደ ትካቦ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን12/5/25 
ኣብ ቤ/ፍ ይቕረብ።

1ይ ቤት-ፍርዲ ከረን

ሳሚ ያሲን ማሕሙድ ምባል ተሪፉ፡ ሳሚ 
ያሲን እስማዒል ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን28/4/25 

ኣብ ቤ/ፍ ይቕረብ።

ኣቶ በረኸት ኣዛዚ ዓምር፡ ወለድና ኣዛዚ 
ዓምር ምኖትን መብራት ተኪኤ ናይርን 
ስለዝዓረፉ፡ ኣነ ምስ 6 ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን7/5/25 ኣብ ቤ/ፍ ይቕረብ።

ኣብ መንጎ ይግባይ በሃሊ ኣቶ 
ገብረመስቀል እድሪስ ዓሊን ወሃቢ መልሲ 
ኣቶ ኣወልኬር ስሩር ኣድም +5ን ናይ 
ይግባይ መዝገብ ተኸፊቱ ስለዘሎ፡ ኣቶ 
ኣወልኬር ስሩር ኣድም ብጋዜጣ ተጸዊዕካ 
ን13/5/25 ኣብ ቤ/ፍ ቅረብ።
 
ኣቶ ወልዳይ ዘርእዝጊ፡ ኣቦይ ዘርእዝጊ 
ሓምድ ጥፈቕ ብሂወት እንከሎ ብለበዋ 
ዝገደፈለይ መኪና ቁ. ሰሌዳ ER-3-
06604 ዝነበረ፣ ሓድሽ ቁጽሪ ሰሌዳ 
ER-3-A33587 ዝኾነት፡ ይጽደቐለይ ስለ 
ዝበለ፣ ዝቃወም እንተሎ፡ ን19/5/25 ኣብ 
ቤ/ፍ ይቕረብ።

ወ/ሮ ኣበባ ተስፋዝጊ ሓስበነቢ፡ ኣቶ 
ዳዊት ተኽላይ ንዓኻ ዝምልከት ሲቪላዊ 
ጉዳይ ተኸፊቱልካ ስለዘሎ፡ ብኣካል ወይ 
ብሕጋዊ ወኪል ን7/5/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ። 

   1ይ ቤት-ፍርዲ መንሱራ

ወልደሚካኤል ገብረክርስቶስ ከፈለ ምባል 
ተሪፉ፡ ወልደኣማንኤል ገብረክርስቶስ 
ከፈለ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን4/5/25 ኣብ ቤ/ፍ 
ይቕረብ።

1ይ ቤት-ፍርዲ ባረንቱ

ጽገሃና ሃብተሚካኤል ያቆብ ምባል ተሪፉ፡ 
ዲቮራ ሃብተሚካኤል ያቆብ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/5/25 ኣብ ቤ/ፍ ይቕረብ።

1ይ ደረጃ ቤት-ፍርዲ ባጽዕ 

ከሳሲት ዛይድ ሃይለ ካሕሳይ፡ ተኸሳሲ 
መድሃኔ ሃይለ ብርሃነ፡ ናይ ኣቦነት ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን6/5/25 ኣብ ቤ/ፍ 
ቅረብ። እንተዘይቀሪብካ፡ ኣብ ዘየለኻሉ 
ክርኣ ምዃኑ ነፍልጥ። 

1ይ ቤት-ፍርዲ ዓሰብ

ብርሃነ ክብሮም ምስግና ምባል ተሪፉ፡ 
ብርሃኑ ክብሮም ምስግና ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን15/5/25 ኣብ ቤ/ፍ ይቕረብ።

o	 Computer Literacy
	 MS Office – Intermediate, 

Excel – Advanced; MS project 
– Advanced).
	 Competent in Mining and 

scheduling software, i.e., 
Surpac, Deswik, VentSim, 
VumA-3D

o	 Strategic planning in ventilation 
flow, control and needs.

o	 Project planning.
o	 Ventilation design and control in 

active workplace.
o	 Plan, organise, and execution
o	 Risk management and assessment.
o	 Analytical and Problem solving. 

o	 Communications
o	 Ability to work in multi-

disciplinary environment.
o	 Ability to conduct Engineering 

matters to various levels.
o	 Interpersonal skills.
o	 Ability to work under pressure 

and achieve project limestones.
o	 Good leadership skills.

VACANCY ANNOUNCEMENT
Bisha Mining Share Company is inviting applicants for the following position 
for Bisha site project.

8.Position: Ventilation Specialist

Department: Mining
Number required: One (01)

Primary Purpose
•	 To support the appointed ventilation team to assess, test and proof current 

and future ventilation design and layout. 

•	 To work with the current ventilation team to improve ventilation 
efficiencies and identify constraints and design flaws.

Task description expanded to core performance areas 
•	 Mine Ventilation Designs.

•	 Current ventilation system audit for effectiveness and flow loss.

•	 To review future ventilation layout and design.

•	 Mine Ventilation Engineering review and confirm.

•	 Drafting of audit reports

•	 Assist current ventilation team to improve current ventilation layout and 
design. 

Unique requirements / other information
•	 The candidate must be Physically and Medically fit.

Qualifications: Knowledge and Experience
o	 Certificate in Mine Ventilation 

Control.
o	 Certificate or formal training 

in air quality control and 
analysis.

o	 Diploma/Certificate with 
minimum of 10 years’ experience 
in hard rock underground mining.

o	 Minimum of 3 years’ experience 
in Environmental Engineering

o	 Minimum of 5 years’ experience 
in underground trackless mining 
ventilation design and control

o	 Experience in training and 
developing local work force.

Technical Skills Behavioral Skills

1.	 Position: Maintenance Planner 

Department: Process Plant
Number required: Two (02)

Primary Purpose
•	 Contribute to the Operations by ensuring that all maintenance activities 

are planned and completed in a cost-effective manner with minimal 
disruption to ore processing and mining activities.

Essential functions
•	 Lead and contribute to the execution of Planning and Reliability of all 

operations (Process Plant, HME, Engineering Services) and ensuring all 
maintenance activities are aligned with project plans.

•	 Register all new equipment on the CMMS, Navision and categorise.
•	 Compile spares list for the equipment from the OEM’s Installation, 

Operational and Maintenance Manuals
•	 Compile Applications for new stock inventory (ANSI) for all equipment 

installed.
•	 Compile Preventative Planned Maintenance Schedules for all equipment 

based on the OEM’s recommendations.
•	 Compile Standard Job lists with hazard identification included.
•	 Develop Predictive maintenance schedules through condition monitoring 

practices and techniques for critical equipment.
Task description expanded to core performance areas

•	 Purchasing and Supply Chain
•	 Contractors: Involvement in justification for Contract requirements
•	 Work Management Processes
•	 Administration

•	 Health, Safety and Environment 
•	 Employee Development 

Unique requirements/other information
•	 Must have a proven track record and references.
•	 Candidate must be physically and medically fit.

Qualifications: Knowledge and Experience
o	 Diploma/Degree in Mechanical 

or Electrical Engineering.
o	 Minimum Education: Tech/

Vocational Cert. Education 
followed by additional 
Mechanical/Electrical Trade 
Training with significant 
experience in the Mechanical/
Electrical engineering 
discipline.

o	 (Certificate in Management)/
Business Management will be 
an added advantage.

o	 Hands-on experience as a Fitter or 
Electrician

o	 10+ years proven experience in 
the mining sector (Maintenance 
planning and scheduling capacity)

o	 4 years’ experience in mechanical 
or electrical maintenance as a 
fitter or electrician or supervisor’s 
role.

o	 Expatriate role as a maintenance 
planner

Technical Skills Behavioral Skills
o	 Computer Literacy (MS 

Office – Intermediate, In-house 
software ), Time Management, 
Mechanical/Electrical skill, 
Project Management, Risk 
Assessment, Logical Thinker, 
Mechanical / Electrical skill, 
Project Management, Logical 
Thinker,Mechanical / Electrical 
skill

o	 Communication (English, 
Local language advantage), 
Innovative, Efficiency, Cultural 
Diversity sensitivity, Coach/
Mentor, Accountability, Team 
player, Handling of pressurised 
environment

General Information and other requirements:
•	 Place of Work: 	             Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and provide 

evidence of release paper from the Ministry of Defense. 
•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication in 

the Newspaper.
Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ዓንኬል ሓሳባት

ናብ ስራሕ ዓለም ምስ ተዋፈርካ 
መጐታዊ ኣተሓሳስባ ከተማዕብል ብዙሕ 
ጻዕሪ እዩ ዝሓትት። ክንዲ ዝዀነ፡ ኣብ 
ትምህርቲ ዓለም እንከለና ኢና ነዚ ክእለት 
እዚ ኣጸቢቕና ከነማዕብሎ ዘለና። 
	 ተማሃሮ ልኡማት ክዀኑ 

ኣይግባእን። ገለ መምህራን ነቶም ልኡማት 
ተማሃሮ ካብ እቶም ንጡፋት ተማሃሮ 
ንላዕሊ እዮም ዝፈትዉዎም። ንዓኣቶም 
እቶም ልኡማት ተማሃሮ፡ ጠባየኛታት 
እዮም። ብመንጽሩ ነቶም ንጡፋት 
ተማሃሮ ከም ረበሽቲ ተማሃሮ እዮም 
ዝግምግምዎም።
	 ከም እዚ ዓይነት ኣመለኻኽታት 

ዘለዎም መምህራን፡ ቀልጢፎም ከም 
ዝእረሙ ክግበር ይግባእ። ቀንዲ ዕላማ 
መምህራን ነቶም ልኡማት ተማሃሮ ናብ 
ንጡፋት ተማሃሮ ምቕያር እዩ ክኸውን 
ዘለዎ። ከምዚ ንምግባር፡ መምህራን 
ዝተፈላለዩ ኣገባብ ኣመሃህራ ክጥቀሙ 
ይኽእሉ እዮም። 
	 ተማሃሮ ብመምህራኖም 

ንዝወሃቦም ትምህርቲ ወይ ኣብ መምሃሪ 
መጽሓፍቶም ንዝረኸብዎ ጽሑፍ 
ብዘይዝዀነ ሕቶ ክቕበልዎ የብሎምን። 
ተማሃሮ ሓተትቲ ክዀኑ ብመምህራኖም 
ክተባብዑ ይግባእ። ገለ ተማሃሮ ዋላ 

13 ክፋል

“ንመጻኢት ዓለም ሎሚ ኢና 
ክንፈጥራ ዘለና።” -ኤልያኖር ሩዝቨልት  -ኤልያኖር ሩዝቨልት 
“እቲ እንኮ ናይ ብሓቂ ሸቶ ትምህርቲ፡ 

ተማሃሮ ንፉዓት ሓተትቲ ንክዀኑ 
ምትብባዕ እዩ።” - ማክስ ቢርቦም- ማክስ ቢርቦም

ንዘይተረድኦም ትምህርቲ፡ መምህሮም 
ንኸብርሃሎም ክሓትቱ ትብዓት የብሎምን። 
	 ክእለት ሕቶ ምቕራብ ሓደ 

ክፋል መጐታዊ ኣተሓሳስባ እዩ። ኣብ 
ዘመናዊ ኣገባብ ኣመሃህራ፡ ተማሃሮ 
በቲ ዝህብዎ መልሲ ዘይኰኑ፡ በቶም 
ዘቕርብዎም ሕቶታት እዮም ዝያዳ 
ብመምህራኖም ዝምዘኑ ዘለዉ። እዚ ኣብ 
መስርሕ ምምሃር ምስትምሃር ቀሊል 
ትርጕም ዘለዎ ኣይኰነን። 
ኣብ እዚ ምዕቡል ዘመን ብዙሓት 

ተማሃሮ ንምይይጥ ዝበቅዕ ሕቶ ናይ 
ምቕራብ ጸገም ኣለዎም። ገለ ተማሃሮ 
ንናይ መምሃሪ መጽሓፎም ምስ ኣንበቡ 
ክትንትኑ ዘይክእሉ እዮም። ነዞም 
ከምዚኦም ዓይነት ተማሃሮ፡ ብመምህራኖም 
ተለልዮም ብፍሉይ ሓገዝ ክግበረሎም 
ይግባእ።
ተማሃሮ መጐታውያን ሓሰብቲ ክዀኑ 

ዝድለዩ እንተ ዀይኖም፡ ሕቶ ንኸቕርቡ 

ቀጻሊ ክድረኹ ኣለዎም። ክእለት 
ኣመዓባብላ ሕቶታት ንምይይጥ፡ ምስልሳል 
ከምኡ እውን፡ መጐታዊ ኣተሓሳስባ ኣመና 
ኣገዳሲ እዩ። 
ተማሃሮ ካብ መጽሓፍቲ ብዙሕ እዮም 

ዝማሃሩ። ዝያዳ ብዕምቈት ንኽርድእዎም 
ግዳ፡ ካብ እቲ ዘንበብዎ ሕቶታት 
እናዋጽኡ ዝያዳ ክትንትኑ ኣለዎም። 
ነቶም ዘዋጽኡዎም ሕቶታት ባዕላቶም 
ክምልስዎም እንተ ኽኢሎም፡ እቲ 
ፍልጠት ዝያዳ ኣብ ውሽጦም ይሰርጽ። 
ባዕላቶም ክምልስዎም እንተ ዘይክኢሎም፡ 
ንመምህራኖም ወይ ካልኦት ኣብ እቲ 
ዓውዲ ዝያዳ ፍልጠት ኣለዎም ዝበሃሉ 
ክኢላታት ብምውካስ ፍልጠቶም ዝያዳ 
ከዕዝዙ ይኽእሉ።    
ሕቶ ምምዕባል ኣገዳሲ ክፋል ‘ምርምር 

መሰረት ዝገበረ’ (inquiry-based) ኣገባብ 
ኣመሃህራ እዩ። እዚ ኣገባብ ኣመሃህራ 
ተማሃሮ ብዘይ ዝዀነ ስክፍታ ሕቶ 

ንኸቕርቡ የተባብዕ። ተማሃሮ ኣብ 
ምድህሳስን ምጭባጥን ፍልጠት ንጡፋት 
ከም ዝዀኑ ይገብሮም። 
ኣብ ምርምር መሰረት ዝገበረ ኣገባብ 

ኣመሃህራ፡ ንመስርሕ መጐታዊ ኣተሓሳስባ 
ይድርኽ። ነዚ ብመንገዲ ምርምር ከምኡ 
እውን፡ ምምዕባል ፍታሓት ንጸገማት እዩ 
ዘሳልጦ። 
እዚ ኣገባብ ኣመሃህራ ቅርጺ ዘለዎ 

መስርሕ ኰይኑ፡ ንኣፈጣጥራ ሕቶታት፡ 
ጽንሰ-ሓሳባት፡ ቅጥዕታት ንድፊ፡ 
ምሕንጻጽ መደምደምታታት ከምኡ 
እውን፡ ምብህሃል ውጽኢታት የጠቓልል። 
ከም ውጽኢቱ፡ ብመንገዲ መስርሕ 
ሕቶ ምጥያቕ ተማሃሮ ኣብ ፍልጠት 
ንኽመራመሩ ሓላፍነት ይወሃቦም። በዚ 
ኣቢሎም ኣብ ዓቕሞም ልዑል ርእሰ 
ተኣማንነት የጥርዩ። 
እቲ ቐንዲ ኣምር ብድሕሪ ኣብ ምርምር 

መሰረት ዝገበረ ኣገባብ ኣመሃህራ ዘሎ 
እምበኣር፡ ተማሃሮ ኣብ ካልኦት ሰባት 
ከይተመርኰሱ ኣብ እለሻ ፍልጠት 
ንኽዋፈሩ ስለ ዝድረኹ እዩ። ኣብ እዚ 
ኣገባብ ኣመሃህራ፡ ተማሃሮ ንምህሮኦም 
ባዕላቶም ሓላፍነት ክወስዱሉ ይተባብዑ። 
ኣብ እዋን ምርምር መሰረት ዝገበረ 

ኣገባብ ኣመሃህራ፡ ተማሃሮ ሕቶ ከቕርቡ፡ 
ሓሳባት ከማዕብሉ ከምኡ እውን፡ ምስ 
መዛኑኦም ክተሓባበሩ ዕድል ኣለዎም። 
ኣብ እዚ መዳይ ወዮ መምህር ሓጋዚ 
ዝዀነ ተራኡ ክጻወትን ኣንፈት ክህብን 
ኣለዎ። 
ኣበርክቶ እቲ መምህር ብመጠን ኣብ 

እቲ ንጥፈታት ዝካየድ ምርምር እዩ 
ዝውሰን። ኣብ እዚ ኣገባብ ክልተ ዓይነት 
ኣተሓትታ ኣለዉ። እቲ ቐዳማይ ክፉት-

ምምርማር ይበሃል። ኣብ እዚ ተማሃሮ 
ካብ ጽዕግተኛነት ናይ ዝዀነ ወገን 
ሓራ ኰይኖም ኣብ ምርምር ዘድሃቡ 
ሕቶታት የማዕብሉ።
እቲ ኻልኣይ፡ ተመራሒ ምምርማር 

ይበሃል። ኣብ እዚ መዳይ፡ ወዮም 
ምሁራት ንቕርጺ እቲ ሕቶ የማዕብሉ። 
እዚ መስርሕ ብፍላይ ኣብ ማሕበራዊ 
መጽናዕቲታት ንመጐታዊ ኣተሓሳስባ 
እምብዛ ኣገዳሲ እዩ። እቲ ምንታይሲ 
ተማሃሮ ኣብ ሓሳባት የስተንትኑ ከምኡ 
እውን፡ ሓሳባትን ርእዮቶታትን የማዕብሉ። 
ኣብዚ ተማሃሮ ኣብ ሽምደዳ ከተኵሩ 
ኣይተባብዑን እዮም። ኣብ እቲ መስርሕ፡ 
ተማሃሮ ንፉሉይ ኣገባብ ኣተሓሳስባኦም 
የማዕብሉ። 
ኣብ መወዳእታ ሕቶ ብምውዳድ፡ 

ተማሃሮ ኣብ ውሽጢ እቲ መቓን ብኸመይ 
ሓሳባት ከም ዝምርምሩ ይማሃሩ። 
ንዝቐደመ ፍልጠቶም ንሓደስቲ ኣምራት 
ኣብ ምምርማር እውን ይጥቀምሉ። 
ብመንገዲ ኣቀራርባ ናይ ሓቀኛ ዓለም 

ጸገማት ኣብ ናይ ምርምር ቅርጺ፡ ተማሃሮ 
ንናይ ተገንዝቦኣዊ ክእለቶም ከማዕብሉ 
ይተባብዑ። ነዚ ሕቶታት ብምፍጣርን 
ነቶም ሕቶታት ብምምላስን እዮም 
ዘሰላስልዎ። 
ኣብ እዚ ኣገባብ ኣመሃህራ፡ ተማሃሮ 

ኣብ እዋን መስርሕ ምርምር ምስ እቲ 
ጸገም ይገጥሙ። እዚ ተመሊሱ ነቲ 
መስርሕ ምምሃር ምስትምሃር ኣጸቢቑ 
የበራብሮ። ክንዲ ዝዀነ፡ ተማሃሮ ነቲ ኣብ 
መስርሕ ምርምር ዘሎ ኣገባብ ብመጐታዊ 
ኣተሓሳስባ ክነጥፉሉ እንከለዉ፡ ዝያዳ 
ይምዕብሉ ጥራይ ዘይኰነ፡ ፍሉይ ሓሳባት 
ንፍታሕ እውን ይምህዙ እዮም።

ንጻረን ቅርጽንካልእ ምኽንያት ተማሃሮ ኣብ መጐታዊ 
ኣተሓሳስባ ጸገም ዝህልዎም፡ መብዛሕትኡ 
ግዜ ሕጽረት ንጻረን ቅርጽን ካብ 
መምህራን ካብ እቲ ኣውራ ዝድለ እዩ። 
ቅርጺ ኣብ መብዛሕትኦም ዓይነታት 
ኣገባብ ኣመሃህራ ቀንዲ መፍትሕ እዩ። 
ግሉጻት ወይ ንጹራት መምርሒታትን 

ምክፍፋላትን ሓገዝቲ ምዃኖም ብምርምር 
ተረጋጊጹ ኣሎ። ነቶም ከበድቲ ኣምራት 
ብቐሊሉ ንኽትርድኦም ይሕግዙ። ከም 
ውጽኢቱ፡ ገዘፍቲ ኣምራት ናብ ቀለልቲ 
ኣምራት ምስ ተዳቐቑ ቀልጢፎም 
ስለ ዝርድእዎም፡ ንተማሃሮ ዓቕሎም 
ኣየጽብቡሎምን እዮም። ናብ ዝበለጸ 
መጐታዊ ኣተሓሳስባ ድማ ይመርሖም። 
እዚ ኣገባብ ኣመሃህራ ቅርጺ ዘለዎን 

ኣድማዕን ዓይነት ኣመሃህራ ምዃኑ 
ብብዙሓት ሊቃውንቲ ተመስኪሩሉ እዩ። 
የግዳስ ንጹር ኣመሃህራ፡ ንጽል ኣገባብ 
ኣመሃህራ ወይ ስትራተጂ ኣይኰነን። ኣብ 
ንድፍን ምቕራብ መምርሕን ንብርክት 
ዝበሉ ክፋላት ዘካተተ እዩ። 
ኣመሃህራ ግልጺ ዝኸውን፡ መምህራን 

ነቲ ንተማሃሮ ዝወሃብ ዕዮ ብግልጺ 
ምስ ዘብርሁሎም እዩ። ኣብ እዚ ኣገባብ 
ኣመሃህራ፡ መምህራን ንተማሃሮኦም ኣብ 
እዚ መዳይ ዘይጽግዕተኛታት ዝዀኑሉ 
መዳይ እግሪ እግሮም እናተኸታተሉ 
ዕድል ይፈጥሩሎም እዮም። 
ንኣገዳስነት ‘ግልጺ ኣመሃህራ’ ዝድግፉ 

ክልሰ ሓሳባትን ዲስፕሊናትን ካብ 
ነዊሕ ዓመታት ኣትሒዞም ብብርክት 
ዝበሉ ሊቃውንቲ ማዕቢሎም እዮም። 

መብዛሕትኡ ግዜ፡ ‘ግልጺ ኣመሃህራ’ 
ዝበሃል ኣምር ንንድፊ መምርሒን 
ኣገባብ ኣቀራርባኡን ንምግላጽ ኢና 
እንጥቀመሉ። 
እዚ ኣገባብ ኣመሃህራ ንምምቕቓል 

(chunking)፡ ሞዴልነት፡ ስርዓታዊ ጥቕሚ 
ፍጥነት፡ ዕድላት ልምምድ ከምኡ እውን፡ 
መልሰ-ዕንጋለ ተማሃሮ የጠቓልል። ኣብ 
ርእሲኦም፡ ሊቃውንቲ ካልኦት ሸውዓተ 
ባእታታት መምርሒታት ኣማዕቢሎም 
ኣለዉ። እቶም ኣካላት ወይ ክፋላት 
ንምምራጽ ትሕዝቶ፡ ምስራዕ ክእለታት፡ 
ድሕረ ባይታ ፍልጠት፡ ንጹራት 
ሸቶታትን ትጽቢታትን፡ ኣብነታት ናይ 
እቶም ዝድለዩ፡ ስጕሚ (pacing) ከምኡ 
እውን፡ ኣቀራርባ ኣመራርሓ የጠቓልሉ። 
ንግልጺ ኣመሃህራ ብኣድማዕነት 

እንተ ደኣ ተጠቒምናሉ፡ ኣብ 
ምትብባዕ መጐታዊ ኣተሓሳስባ ልዑል 
እጃም እዩ ዘለዎ። ኣብ እዚ መዳይ 
መምህራን ንተማሃሮኦም ብንጥፈት 
ንኽዋስኡ ክድርኽዎም ይግባእ። ነዚ 
ኣገባብ ኣመሃህራ ብኣድማዕነት እንተ 
ተጠቒምናሉ፡ ኣብ መስርሕ ምምሃር 
ምስትምሃር፡ ኣብ ምምሕልላፍ ፍልጠት 
ልዑል እጃም እዩ ዘለዎ። 
ግልጺ ኣመሃህራ ተማሃሮ ቀጻሊ ኣብ 

ግብራዊ ትምህርቲ ክለማመዱ ከም 
ዘለዎም እዩ ዝጸቅጥ። ተማሃሮ ንዝቐሰምዎ 
ክልሰ ሓሳብ ትምህርቲ ምእንቲ ሒዞምዎ 
ከይድቅሱ፡ ኣብ ግብራዊ ህይወት ከም 

ዘተግብርዎ ይገብር። 
ኣብ እዚ ኣገባብ ኣመሃህራ፡ መምህራን 

ኣብ እቲ ቐንዲ ትሕዝቶ ንኸድህቡ 
ይተባብዑ። ኣገዳሲ ክፋል ኣብ ግልጺ 
ኣመሃህራ፡ ምይይጥ እዩ። ምይይጥ 
ከኣ፡ ንተማሃሮ ርእይቶኦም ብዘይዝዀነ 

ሕብእብእን ሕንከትን ንኽገልጹ እዩ 
ዝድርኾም።
ረብሓ ምይይጥ ኣብ እዚ ጥራይ ተደሪቱ 

ዝተርፍ ኣይኰነን። ንተማሃሮ ናይ ገዛእ 
ርእሶም ሓሳባት ከም ዝሃንጹን ንዝተፈላለዩ 
ሓሳባት ከተኣሳስሩን የኽእሎም። ተማሃሮ 
ዝተፈላለዩ ኣምራት ክማሃሩ እንከለዉ፡ 
ምስ እቲ ዝጸንሖም ኣመለኻኽታ 
ብኸመይ ከም ዘተኣሳስርዎ ኣብ 
ምምርማር በላሕቲ እዮም ዝዀኑ። 
ኣብ ርእሲ እዚ፡ ናይ ጕጅለ ምይይጥ 
ንተማሃሮ ሓሳባት ኣብ ምምንጫው 
ንጡፋት ንክዀኑ የኽእሎም። ንዅርናዕ 
ኣመለኻኽታኦም ንኽከላኸሉ ትብዓት 
ይፈጥረሎም። ንናይ ምስማዕ፡ ምብህሃል 

ከምኡ እውን፡ ብሓባር ናይ ምስራሕ 
ክእለቶም ንኸደንፍዑ ይሕግዞም። 
ብዙሓት ሰባት ‘ቅሉዕ ኣመሃህራ’ (exp-

plicit instruction) ዝብል ኣምር ክሰምዑ 
እንከለዉ፡ ነቲ ኣገባብ ኣመሃህራ ከም 
‘ቀጥታዊ ኣመሃህራ’ ጥራይ ገይሮም 
ዝርድእዎ ኣለዉ። 
‘ቀጥታዊ አመሃህራ’ ሓደ ካብ ኣገባባት 

ኣመሃህራ ኰይኑ፡ 
መምርሒታት 
ብ ጥ ን ቃ ቐ 
ይምዕብሉ እሞ፡ 
ቅርጺ ምስ ሓዙ 
ተማሃሮ ኣብ ናይ 
ክፍሊ ንጥፈታት 
ን ኽ ዋ ስ ኡ 
ይሕግዙ። እቲ 
መስርሕ ዝያዳ 

ምዕቡላት ኣምራት ኣብ ነፍሲ ወከፍ 
ደረጃ ኣመሃህራ ከም ዘተኣታቱ ኰይኑ 
እዩ ቅርጺ ዝሕዝ። 
“ቅሉዕ ኣመሃህራ” ቀጥታውን 

ቅርጻውን ኣገባብ ኣመሃህራ ኰይኑ፡ ምስ 
ንጹር መምርሒታት፡ ሞደሊንግ ከምኡ 
እውን፡ መልሰ-ዕንጋለ ተወሃሂዱ ብጽዑቕ 
እዩ ዝሰርሓሉ። ንስትራተጂ ቅሉዕ 
ኣመሃህራ ብዝግባእ ምብርባር፡ ንተማሃሮ 
ንጹር መምርሒ ክህቡ ኣገዳሲ እዩ። 
ክንዲ ዝዀነ፡ መምህራን ነቲ ኣብ ነፍሲ 
ወከፍ ደረጃ ካብ ቅሉዕ ኣገባብ ኣመሃህራ 
ትጽቢት ዝግበር ብቐጥታ ይገልጹ። 
ቀጥታዊ መግለጺ ንተማሃሮ ብዛዕባ 

መስርሕ ኣተሓሳስባ ዝርዝር መግለጺ 

ከም ዝረኽቡ እዩ ዝገብሮም። እዚ 
ብሕልፊ ተማሃሮኻ መጐታውያን 
ሓሰብቲ ክዀኑልካ ድሌት እንተ’ልዩካ፡ 
ኣዝዩ ኣገዳሲ እዩ። 
እቲ ቐዳማይ ክፋል ኣብ መጐታዊ 

ኣተሓሳስባ፡ ነቲ እትረኽቦ ጽሑፍ ብስሉጥ 
ምንባብ እዩ። ክንዲ ዝዀነ፡ መምህራን 
ንተማሃሮኦም እንታይ ዓይነት መጽሓፍቲ 
ከንብቡ ከም ዘለዎም ኣንፈት ወይ 
መምርሒ እንተ ሃብዎም ተመራጺ እዩ። 
ተማሃሮ ሓንሳእ ኣብ መስርሕ ንባብ እንተ 

ተጸሚዶም እንታይ ዓይነት መጽሓፍቲ 
ከንብቡ ከም ዘለዎም እናነጸረሎም 
እዩ ዝመጽእ። ተማሃሮ መጽሓፍቶም 
እናንበቡ፡ ነቲ ኣገዳሲ ዝብልዎ ነጥቢ 
ብርሳስ ወይ ‘ብሃይላይተር’ እናስመሩ 
ወይ እናኽበቡ ከጽንዑ እንከለዉ፡ እኹል 
ፍልጠት እዮም ዘኻዕብቱ። 

“ንኽትጻረር ወይ ክትረትዕ ኢልካ 
ኣይተንብብ። ንኽትኣምን ወይ ከም 
ርዱእ ክትወስዶ ኢልካ ኣይተንብብ። 
ንዘረባ ወይ መደረ ኢልካ ኣይተንብብ። 
ንኸተመዛዝንን ከተሰላስልን ኢልካ ደኣ 
ኣንብብ።” ፍራንሲስ ቤከን ፍራንሲስ ቤከን 

“እቲ ኣገዳሲ ነገር፡ ሕቶ ምቕራብ 
ደው ከነብል ከም ዘይብልና እዩ። 
ህንጡይነት ብዘይምኽንያት ኣይኰነን 
ተፈጢሩ።” - ኣልበርት ኣይንስታይን ኣልበርት ኣይንስታይን

                    ይቕጽልይቕጽል

ዛዕባ ሎሚዛዕባ ሎሚዛዕባ ሎሚዛዕባ ሎሚ
ዝኽሪ ሚያዝያ

ስልጡን ህዝቢ - ሕማቕ ዕጫ
(9ይ ክፋል)
ኣሴር ሰለሙን

   ብኣጋጣሚ ዝኽሪ 32 ዓመት 
ረፈረንዱም (ሚያዝያ 1993) ከምኡ’ውን 
መበል 22 ዓመት ውሳነ ኮምሽን ዶብ 
ኤርትራን ኢትዮጵያን (ሚያዝያ 2002)፡ 
ጋዜጣ ሓዳስ ኤርትራ፡ ህዝቢ ኤርትራ 
ቅድሚ ናጽነትን ድሕሪ ናጽነትን ዝገጠሞ 
ብድሆታት ንምዝኽኻር፡ ካብ ኣመጻጽኣ 
ሃገርን ሃገራውነትን ኤርትራ ጀሚራ 
ክሳብ ናጽነት ኤርትራ (1991) ዝተሓልፈ 
መድረኻት ታሪኽ ብሓጺር ድሕሪ ምግላጽ፡ 
ድሕሪ ናጽነት፡ እንተቐዶ ልኡላውነት 
ኤርትራ ንምቕልባስ እንተዘይቀዶ 

ንህዝቢ ኤርትራ ገሪፍካን ኣንበርኪኽካን፡ 
ኣብ ትሕቲ ቁጽጽር ዞባዊ መልሕቕ 
ምዕራባውያን ዝኾነት ኢትዮጵያ ንምእታው፡ 
ብዶብ ተሳቢቡ ናብ ዝተወልዐ ግጭት 
ሰጊርና። ኣብ 8ይ ክፋል ድማ ድሕሪ ውሳነ 
ኮምሽን ዶብ ኤርትራን ኢትዮጵያን፡ ትግባረ 
ብይን ብምዕንቃጽ ናብ ሓሸውየ ዲያሎግ 
ንምምላሱ ዝተኻየደ ሃቐነ ኣንቢብና። 
መንግስቲ ኤርትራ ግን ኣይተዳህለለን። ኣብ 
ሕጋዊ መርገጺኡ ብምጽናዕ፡ ልዕሊ ኮምሽን 
ዶብ በሪኹ ክቕመጥ ዝኽእል ዳኛ ከምዘየለ 
ብምግላጽ ከምዝተቓወሞ ተመልኪትና። 
መቐጸልታኡ ይስዕብ፦ 

ግሁድ ኣብያ - ዘየዋጽእ ሜላግሁድ ኣብያ - ዘየዋጽእ ሜላ
  ስርዓት ኢትዮጵያ ብምትብባዕ ምምሕዳር 

ኣመሪካ፡ ኣብ መስርሕ ዳንነት ይኹን፡ 
ድሕሪኡ ኣብ ዝቐጸለ ክልተ ዓመታት 
ውሳነ ኮምሽን ዶብ ኤርትራን ኢትዮጵያን፡ 
ብጸቕጢን ታህዲድን ንምጽላው ዘካየዶ 
ፈተነ ኣይተዓወተን። ብምኽሪ ጎይቶቱ፡ 
ነቲ ጉዳይ ካብ ሕጋዊ ሓዲድ ብምውጻእ፡ 
ናብ መጻወድያ ዘተ ንምምላሱ ዝገበሮ 
ሃቐነ እውን ኣይሰርሐን። እዚ መገዲ’ዚ 
ከምዘየዋጽእ ድሕሪ ምግምጋም ድማ፡ ኣብ 
መወዳእታ 2004 ሜላኡ ክቕይር ተገደደ። 
   በዚ መሰረት፡ መንግስቲ ኢትዮጵያ 

ብ25 ሕዳር 2004 ስማዊ ፖርላማኡ 
ኣኪቡ፡ 5 ነጥቢታት ዝሓዘ፡ “ናይ ሰላም 
እማመ” ብምእዋጅ፡ ንውሳነ ኮምሽን ዶብ 
ብመትከል ከም እተቐበሎ፡ ኣቋሪጽዎ ዝነበረ 
ክፍሊት ናይ ኮምሽን ዶብ ክኸፍልን ፊልድ 
ላይዘን ኦፊሰር ክምዝዝን ምዃኑ ብምግላጽ 
ሓድሽ ናይ ምድንጋር ጸወታ ጀመረ። ብ7 
ታሕሳስ 2004 ከኣ፡ ሕቡራት ሃገራት ነቲ 
ሓድሽ እማመ ሰላም ተባሂሉ ብመንግስቲ 
ኢትዮጵያ ዝቐረበ እማመ ብሓጎስ 
ከምእተቐበሎ ኣፍለጠ። ብ21 ታሕሳስ 
2004 ድማ፡ ኢትዮጵያ ውሳነ ኮምሽን ዶብ 
ብመትከል ተቐቢላ ንትግባረኡ ድልውነታ 
ካብ ኣረጋገጸት፡ እቲ ኮምሽን ተልእኾኡ 
ክፍጽም ዕድል ተኸፊቱሉ ስለዘሎ፡ ምስ 
ክልቲኦም ወገናት እናተሓባበረ ዕማሙ 

ክፍጽም ትእዛዝ ሃቦ። 
   በዚ መሰረት፡ ኮምሽን ዶብ፡ ተነክዩ 

ዝነበረ ዓቕሚ ሰብ ኣብያተ ጽሕፈቱ ዳግም 
ብምምላእ ስርሑ ከነጣጥፍ ተበገሰ። ምስቶም 
ዶባት ከመልክቱ ብው.ሕ.ሃ. ዝተሓርዩ ናይ 
ህንጻ ተዀናተርቲ ኩባንያታት ውዕል 
ክፍጽም ይዳሎ ከምዘሎ ብምሕባር ድማ፡ 
ክልቲኦም ወገናት ብዘይ ዝኾነ ቅድመ ኩነት 
ኣብ ስርሑ ክተሓባበሩዎ ዝምሕጸን ጽሑፍ 
ምስናይ ውጥናት ስርሑ ንክልቲኦም 
መንግስታት (ኤርትራን ኢትዮጵያን) ብ26 

ጥሪ 2005 ኣቕረበሎም። እንተኾነ ዕላማ 
መንግስቲ ኢትዮጵያን ኣሻደንቱን፡ ነቲ 
ብይን ከምዝተቐበልካዮ መሲልካ ምድንጋር 
እምበር፡ ብቕንዕና ትግባረኡ ምርግጋጽ 
ስለዘይነበረ፡ ዝተፈላለየ ምስምሳት እናምጽኡ፡ 
ቅድመ ኩነታት እናደርደሩ፡ እቲ ኮምሽን 
ስርሑ ከይቅጽል ዓንቀጹዎ።

  በዚ ዘማረረ ኮምሽን ዶብ ኤርትራን 
ኢትዮጵያን ነዚ ዳሕረዋይ ዕንቅፋታት 
ኣመልኪቱ ናብ ባይቶ ጸጥታ ዝጸሓፎ 
ደብዳበ ከምዚ ይብል፡-
   “ኢትዮጵያ ሕጂ እውን ምምልካት 

ዶብ ኣብ ባይታ በቲ ዝወጸ ናይ ግዜ ሰሌዳ 
መሰረት ክፍጸም ድልውነታ ኣየርኣየትን። 
ኣቐዲማ፡ ቅድሚ ትግባረ፡ ዘተ ክካየድ እኳ 
ትጠልብ እንተነበረት፡ ኮምሽን ዶብ ነቲ 
መስርሕ ንቕድሚት ንምድፋእ፡ ብ22 
ለካቲት 2005 ምስ ክልቲኦም ወገናት 
ንክራኸብ ዘቕረቦ ጻውዒት ብምንጻግ፤ 
ኣብ ውሽጢ መቓን መስርሕ ምምልካት 
ንዘሎ ናይ ዘተ ዕድል እውን ነጺጋቶ 
እያ። እዚ ዕንቅፋት’ዚ ካብ ክራማት ናይ 
2002 ጀሚሮም፡ ካብ ዝተራእዩ ብዙሓት 
ዕንቅፋታት እቲ ናይ መወዳእታ ኮይኑ፡ 
በቲ ‘ኢትዮጵያ ንውሳነ ምምልካት ዶብ 
ተቐቢላቶ እያ’ ዝብል ግጉይ መረዳእታን 
መግለጺታትን ተጎልቢቡ ይኸይድ 
ኣሎ።”

 ስርዓት ኣዲስ ኣበባ ንፖለቲካዊን 
ዲፕሎማሲያዊን ሃልኪ፡ ነቲ ብይን 
ከምዝተቐበሎ መሲሉ ይቕረብ እምበር፡ 
ከምቲ ኮምሽን ዶብ ደጋጊሙ ኣብ 
ጸብጻባቱ ዘቃልዖ ዝነበረ፡ ብምትብባዕ 
ኣመሪካ፡ ብቐጻሊ ትግባረኡ ንምዕንቃጽ 
እዩ ዝሰርሕ ነይሩ። በዚ ድማ፡ ኮምሽን 
ዶብ ኣብ ለካቲት 2005 ዳግም ኣብያተ 
ጽሕፈቱ ምሉእ ብምሉእ ክዓጹ ወሰነ። 
   እቲ ኮምሽን ብ24 ለካቲት 2005 ናብ 

ዋና ጸሓፊ ሕቡራት ሃገራት ኣብ ዘቕረቦ 
መበል 16 ጸብጻብ ስራሕ፡ ብስምምዕ 
ኣልጀርስ ዝተሰከሞ ዶባት ክልቲአን 

ሃገራት ናይ ምምልካት ዕማም ንምጅማር 
ንኣስታት 3 ዓመታት ዘካየዶ ልዑል 
ጻዕሪን ምድላዋትን፡ ጻማ ከይተረኽቦ 
ምትራፉ ከምዘሕዘኖ ብምግላጽ፡ ብሰንኪ 
ዕንቅፋታት ኢትዮጵያ ስርሑ ከካይድ 
ብዘይምኽኣሉ፡ ኣብ ኣስመራ፡ ዓዲግራትን 
ኣዲስ-ኣበባን ዝርከብ ደስኪሉ ዝጸንሐ 
ኣብያተ ጽሕፈቱ ክዓጹዎ ከምእተገደደ 
ኣፍሊጡ። ሕቡራት ሃገራት ኮነ ኣውሓስቲ 
ስምምዕ ኣልጀርስ ግዴታኦም ክፍጽሙ 
ብዘይምኽኣሎም፡ መስርሕ ምምልካት ዶብ 
ጀሆ ተታሒዙ፡ ማሕበረሰብ ዓለም ንዓመት 
ኣስታት 200 ሚልዮን ዶላር ወጻኢ 
ክገብረሉ ዝጸንሕ ተልእኾ ሕቡራት ሃገራት 
ብዘይ ገለ ፍረ ንፍሽለት ከይቃላዕ ድማ ኣብ 
ጸብጻቡ ብጽኑዕ ኣተሓሳሲቡ። 

    ምዕጻው ኣብያተ ጽሕፈት ኮምሽን 
ዶብ፡ ንድርብ ዕያርን ምስሉይ መትከላትን 
ናይቲ ኣመሪካ እትመርሖ ማሕበረሰብ 
ዓለምን ወካሊኡ ሕቡራት ሃገራትን ዘቃልዕ፡ 
ሓደገኛ ቅድመ ፍጻመ ብምንባሩ ዘቕስን 
ኣይነበረን። በዚ ድማ፡ ካልእ ናይ ምድንጋር 
ሜላ ክህንድስ ግድነት ኮነ። ኣብ ፈለማ 
2006 ከኣ፡ “ምቅልጣፍ ምምልካት ዶብ” 
ዝብል ስም ዝተዋህቦ፡ ብግብሪ ግን ትግባረ 
ብይን ምንዋሕን ምትሕልላኽን ዝዕላማኡ 
ተበግሶ ተወሰደ። ነዚ ሓድሽ ጸወታ’ዚ 
ዝመርሕ ጀነራል ካርልቶን ፉልፎርድ 
ዝተባህለ ኣመሪካዊ ድማ ተመዘዘ። 

   ዕላማ ናይዚ ብቐንዱ ብምምሕዳር 
ኣመሪካ ዝተወስደ ተበግሶ፡ ብስም 
“ምቅልጣፍ ምምልካት ዶብ” ኣብ ግዜ 
ትግባረ፡ ኣብ ባይታ ናይ ምጉት ዓንኬል 
ከፊትካ፡ ንብይን 13 ማዝያ 2002 
ብፖለቲካዊ መንጎኛነት ምቕያሩ እዩ 
ነይሩ። ትሕዝቶኡን ናይ ኣፈጻጽማ 
ውጥናቱን፡ ነቲ ኣቐዲሙ ብኮምሽን ዶብ 
ዝወጸ ዝርዝራት ኣተገባብራ ምምልካት 
ዶብ ካብ ሱሩ ዝቕይር ዘይሕጋዊ ተግባር 
ብምንባሩ ድማ፡  መንግስቲ ኤርትራ ነቲ 
ጸወታ ዕድል ኣይሃቦን። ካብ ኮምሽን ዶብ 
በሪኹ ዝቕመጥ ኣካል  ከምዘየለ ብምግላጽ 
ድማ ከምዘይቅበሎ ኣፍለጠ። 

 ጀነራል ፉልፎርድ ናብ ኣማኻሪ ሕጋዊ 
ጉዳያት ኤርትራ ኣብ ዝጸሓፎ መልእኽቲ፡ 
ኣብቲ ዶብ ክሳብ ናይ ሓደ ኪሎሜተር 
ዝበጽሕ ምትዕርራይ ንምግባር ምእንቲ 
ክከኣል ኦፐረሽናል ዓቐናት ክለኣኸሉ 
ምሕታቱ፡ ነቲ ብስም “ምቅልጣፍ 
ምምልካት” ክፍጸም ዝተሓሰበ ዘይሕጋዊ 
ተግባር ዘቃልዐ’ዩ ነይሩ። 

   ነዚ ሓቂ’ዚ ዘራጉድ ካልእ ፍጻመ 
እውን ምጥቃስ ዝከኣል እዩ። ኣብ ጥሪ 
2006 ተሓጋጋዚት ጸሓፊት ጉዳያት 
ወጻኢ ኣመሪካ ኣብ ጉዳያት ኣፍሪቃ፡ 
ብዘይ ኣፍልጦ መንግስቲ ኤርትራ ኣብ’ቲ 

ብወራር ዝተጎብጠ ልኡላዊ መሬት 
ኤርትራ ባድመ፡ ብሰበስልጣን ኢትዮጵያ 
ተሰንያ በጺሓ ነይራ። ንሳ ኣብዚ ዘይሕጋዊ 
ዑደታ፡ መጻኢ ዕድል “ባድመ” ዝውስን 
“ረፈረንደም” ክካየድ ሓሳብ ምቕራባ፡ 
ታሪኽ ሰኒዱዎ ዝርከብ ግዝኣተ ሕጊ 
ከዕኑ ዝሃቀነ ተወሳኺ ዘይሕጋዊ ተግባር 
ምምሕዳር ኣመሪካ ነበረ።

ልምሰት ሕቡራት ሃገራት ልምሰት ሕቡራት ሃገራት 

   ኣብ ወርሓት ሰነን ታሕሳስን ናይ 
2000 ዓ.ም. ዶባዊ ምስሕሓብ ኤርትራን 
ኢትዮጵያን ንምዕራፍ ኣብ ከተማ 
ኣልጀርስ ዝተፈረሙ ክልተ ስምምዓት 
(ኣፈናዊን ኣጠቓላልን)፡ ንኣከራኻርነት ነቓዕ 
ዘይገድፉ፡ ኣዝዮም ንጹራት ሰነዳት እዮም። 
ሕቡራት ሃገራት ከኣ ትግባረኦም ከስገድድ፡ 
ንማሕበረሰብ ዓለም ወኪሉ ብክታሙ 
ሓላፍነት ዝወሰደ ዝለዓለ ኣካል እዩ። በቶም 
ስምምዓት መሰረት ዝተዋህበ ብይን ኮምሽን 
ዶብ፡ ናይ መወዳእታን ቀያዲን ባህርይ 
ዘለዎ ኮይኑ፡ ትግባረኡን ቀያድነቱን ናይ 
ምውሓስ ሓላፍነትን ግዴታን ከኣ፡ ብቐንዱ 
ናይ ውድብ ሕቡራት ሃገራት እዩ ነይሩ። 
ስምምዓት ኣልጀርስ ብዘይካ’ዚ፡ ውሳነ 
ምቕባል ኣብ ልዕሊ ዝኣበየ ወገን፡ ሕጋዊ 
ስጉምቲ ክውሰደሉ ከምዝግባእ ብንጹርን 
ዘየሻሙን ቃላት ዘስፈሩ ሰነዳት እዮም። 
እዚ እናኾነ፡ ሕቡራት ሃገራት ሓላፍነቱን 
ግዴታኡን ኣብ ምፍጻም ብዘርኣዮ ብኩራት፡ 
ን20 ዓመታት ዝኣክል፡ ስቓይ ህዝብታት 
ኤርትራን ኢትዮጵያን ዘናውሐ ሰላምን 
ምርግጋእን ዞባ ቀርኒ ኣፍሪቃ ዝዘረገ ሃዋህው 
ተፈጢሩ።

  “ጎይታኣ ዝኣመነት. . .” ከምዝበሃል፡ 
ኣብ መስከረም 2003፡ ቀዳማይ ሚኒስተር 
ኢትዮጵያ፡ ነቲ ናይ መወዳእታን ቀያዲን 
ክኸውን ኣቐዲሙ ብኽታሙ ዝተሰማምዓሉ 
ብይን ኮምሽን ዶብ፡ “ዘይሕጋዊ፡ “ዘይሕጋዊ፡ 
ዘይሓላፍነታዊን ዘይቅኑዕን” ዘይሓላፍነታዊን ዘይቅኑዕን” ኢሉ ብምዝላፍ፡ 
ከምዘይቅበሎ፡ ብወግዓዊ ደብዳበ ንባይቶ 
ጸጥታ ምሕባሩ ይፍለጥ። እዚ መግለጺ’ዚ 
ነቲ “ክልቲኦም ወገናት፡ ኮምሽን ዶብ ዝህቦ “ክልቲኦም ወገናት፡ ኮምሽን ዶብ ዝህቦ 
ብይን ናይ መወዳእታን ቀያዲን ክኸውን ብይን ናይ መወዳእታን ቀያዲን ክኸውን 
ይሰማምዑ፤ይሰማምዑ፤ ነቲ ብመሰረት ውሳነ ናይቲ ነቲ ብመሰረት ውሳነ ናይቲ 
ኮምሽን ዝሕንጸጽ ዶብ ድማ ግዝኣታዊ ኮምሽን ዝሕንጸጽ ዶብ ድማ ግዝኣታዊ 
ሓድነትን ልኡላውነትን ሓድሕዶም የኽብሩ”ሓድነትን ልኡላውነትን ሓድሕዶም የኽብሩ” 
ዝብል ዓንቀጽ 4.15 ስምምዕ ኣልጀርስ 

ብቕሉዕ ዝጥሕስ’ዩ ነይሩ። የግዳስ ባይቶ 
ጸጥታ፡ ነዚ ብወግዓዊ ደብዳበ ዝተገልጸሉ 
ርግጸት ሕጊ፡ ጎሲሙዎ ኣጽቀጠ።

    ኣብ ሓምለ 2002፡ ስርዓት ኢትዮጵያ 
ንስምምዕ ኣልጀርስን ቻርተር ሕቡራት 
ሃገራትን ብምጥሓስ፡ ኣብ ልኡላዊ ግዝኣት 
ኤርትራ ዘይሕጋዊ ሰፈራታት ክድኩን ኣብ 
ዝተራእየሉ፡ ባይቶ ጸጥታ ብውሳነ ቁጽሪ 
1430፡ ኢትዮጵያ ኣብ ውሽጢ 30 
መዓልታት ነቲ ሓድሽ ሰፈራታት ከተዕኑዎ 
ውሳነ ኣሕሊፉ ነይሩ። እንተኾነ መንግስቲ 
ኢትዮጵያ ነቲ ትእዛዝ ብትዕቢት ነጺጉዎ። 
ሽዑ እውን ባይቶ ጸጥታ ዝኾነ ኣራሚ 
ስጉምቲ ክወስድ ኣይተራእየን። ኢትዮጵያ 
ብዘይካ’ዚ ንስራሕ ናይቲ ኮምሽን ንምዕንቃፍ፡ 
ምስቲ ኮምሽን ዘራኽባ ወኪል (ላያዘን 
ኦፊሰር) ስሒባ፡ ብመሰረት ስምምዕ ኣልጀርስ 
ንኮምሽን ክትከፍሎ ዝግባእ ክፍሊት ምሃብ 
ኣብ ዝሓንገደትሉ፡ ባይቶ ጸጥታ ብጩቕ 
ኣይበለን። 
 ከም ሳዕቤን ናይቲ ብመንግስቲ ኢትዮጵያ 

ዝገጠሞ ዕንቅፋትን ስቕታ ባይቶ ጸጥታን፡ 
ኮምሽን ዶብ፡ ኣብ መጋቢት 2005 ኣብ 
ኤርትራን ኢትዮጵያን ዝነበረ ኣብያተ 
ጽሕፈቱ ክዓጹ ከምእተገደደ ንባይቶ ጸጥታ 
ብወግዒ ኣብ ዝሓበረሉ፡ ባይቶ ጸጥታ 
ብመሰረት ስምምዕ ኣልጀርስ፡ እቲ ኮምሽን 
ብውድብ ሕቡራት ሃገራት ዝተመስረተን 
ኣብ ትሕቲ ጽላሉ ዝነጥፍ ኣካል ክንሱን፡ 
ስርሑ ዝቕጽለሉ ሃዋህው ንምፍጣር ዝኾነ 
ስጉምቲ ኣይወሰደን። 
  ባይቶ ጸጥታ፡ ስምምዕ ኣልጀርስ ካብ 

ዘሰከሞ ሓላፍነት በዂሩ ከብቅዕ፡ ብኣንጻሩ፡ 
ምምሕዳር ኣመሪካ ንሕጋዊ ስራሕ ኮምሽን 
ብምጉሳይ፡ “ፍሉይ ልኡኽ’ዶ…ኣራኻቢ 
ጉጅለ” እናበለ ሕጋውነት ዘይብሎም 
ኣካላት ንምምዛዝ ኣብ ዘካይዶ ዝነበረ 
ዘይሕጋዊ ስራሕ እውን መጋበርያ ኮይኑ 
ኣገልጊሉ እዩ። ንሕጋዊ መስርሕ ኣወንዚፍካ 
ነቲ ጉዳይ ናብ ዘተ ንምምላስ ዝተገብረ 
ድፍኢት፡ ከምኡ’ውን ብስም ምቅልጣፍ 
ምምልካት ዶብ፡ ሓላፍነት ኮምሽን ዶብ 
ንምምንዛዕ ዝተኻየደ ሃቐነታት እውን ባይቶ 
ጸጥታ ክድግፎ ተራእየ። 
  ስምምዕ ብቕሉዕ ጥሒሱ ትግባረ ምምልካት 

ዶብ ዝዓንቀፈ መንግስቲ ኢትዮጵያ ምዃኑ 
ዓለም ብዓለሙ እናፈለጦ፡ ባይቶ ጸጥታ ሕ.ሃ. 
ኣብ ኩሉ’ቲ ዘካይዶ ዝነበረ ኣኼባታትን 
ዘውጽኦ ዝነበረ መግለጺታትን ነቲ ቀንዲ 
ዕንቅፋት ዝኾነ ጉዳይ ንጎኒ ኣጸጊዑ፡ 
ኣብ ጓል መገዲን ትርኪ ምርኪ ጉዳያትን 
እናሃውተተ፡ ንመኽበር ሕጊን ረጋጽ ሕጊን 
ብማዕረ ዝወቅስ ውሳነታት የሕልፍ ነበረ። 
ሕሉፍ ሓሊፉ ኣብ 2006 ምስ ጉዳይ ዓቃብ 
ሰላም ዝተኣሳሰረ ጫለዳ ኣርእስቲ ኣልዒሉ፡ 
ኣብ ልዕሊ’ታ ንኽብረት ስምምዓትን ግዝኣተ 
ሕጊን ዝሞጎተት ኤርትራ ናይ እገዳ 
ውሳነ ንምሕላፍ ተደናዲኑ ምንባሩ ታሪኽ 
መዝጊብዎ ዘሎ ሓቂ እዩ። 
   ኮምሽን ዶብ ኤርትራን ኢትዮጵያን 

እምበኣር፡ እቲ ጽላሉ ዝኾነ ባይቶ ጸጥታ 
ሕቡራት ሃገራት ስለዝጠለሞ፡ ኣብ ትሕቲ 
ኣዝዩ ኣጸጋሚ ኩነታት እዩ ስርሑ ፈጺሙ። 
ምስ ኩሉ’ቲ ካብ ሕጋዊ መገዲ ክእለ 
ዝተገብረሉ ጸቕጢን ልምሰት ባይቶ ጸጥታን 
ግን፡ እቲ ኮምሽን ኣብ ሕዳር 2007 ሕንጻጻት 
ናይቲ ዶብ ብመራኸቢ ነጥብታት እንተላይ 
ኣዕኑድ ዝትከለሉ ደቂቕ ዝርዝራቱ ኣብ 
ካርታታት ኣስፊሩ፡ ንጉዳይ ዶብ ኤርትራን 
ኢትዮጵያን ሓንሳብን ንሓዋሩን ሕጋዊ 
መኸተምታ ገይሩሉ፡ ስርሑ ብዓወት ዛዚሙ። 

                         ይቕጽል                         ይቕጽል

ጃንዳየ ፍሬዘር 
ኣብ ባድመ ረፈረንዱም ክካየድ ዝኣመመት በዓልቲ 

ስልጣን ኣመሪካ

ኣመሪካዊ ጀነራል ካርልቶን ፉልፎርድ
ብስም ምቅልጣፍ ምምልካት፡ ሕጋዊ ብይን ንምቕያር 

ዝተመዘዘ ኣመሪካዊ ልኡኽ

ብስራሕ ምኽንያት ንነዊሕ ዓመታት 
ርሒቑ ምስ ዝነበረ መሕዛይ እየ 
ኣምስየ። ዝበዝሐ ግዜ ዕላልና ንዅሉ 
ዘማእከለ እዩ። ሓደ ኣርእስቲ ነልዕል፡ 
ናብ ካልእ ንነጥር። ቍምነገር ዘሎዎ 
ዕላሉ ይምስጠኒ እዩ፣ እቲ ዛሕሊ 
ዝዓብለሎ ኵነታት ኣየር እኳ ክዝክሮ 
ኣይከኣልኩን። 

እንፈላለየሉ ሰዓት ኣኺሉ ነይሩ። ኣብ ኣፍደገ ቤተይ ምስ በጻሕና 
ዘልዓልናዮ ኣርእስቲ ፍቕሪ፡ ብቐሊሉ ክፈልየና ኣይከኣለን። ኣብ ኣፍደገ 
ቤተይ ኮፍ ክንብል መሪጽና። እታ ኣርእስቲ መሳጢት እያ ነይራ። ትፈልጢ 
ኢኺ፡ ዛዕባ ፍቕሪ እንተ ተላዒሉ ኵሉ ኣካላተይ እዩ መልሓስ ዝቕየር። ባህ 
እዩ ዝብለኒ። እንተ “ፍቕሪ ሎሚ ዘመን” ምባል ክልተና ኣይሓደግናን። 
“ፍቕሪ እናዓበየ እዩ ዝኸይድ። ልክዕ ከም ተኽሊ ክንክን ይሓሪ እዩ። 
ጻዕሪ ንፍቕሪ ወሳኒ እዩ። ኣብ ፍቕሪ ብወገን ክልተና ድማ’ዩ እቲ ጻዕሪ 
ዝድለ። ፍቕሪ ከኣ ብቐንዱ ንድሌት ናይ ካልኣይካ ብዘይ ቃላት ክትርዳእ 
ምኽኣልን ክትጸዋወር ምውሳንን እዩ፡” እናበለ፡ ዝፈልጦ ግን ከኣ ዘንጊዐዮ 
ዝጸናሕኩ ኮይኑ ዝስምዓኒ ዕላል ጋቢዙኒ። 

ኣየ ፍቕሪ! ሳንዳይ ፍቕሪ ክንደይ ክምቅር እዩ። ዛዕባኻ ፍቕሪ ጥራይ 
እንተ ኰይኑ ፍስህ ኢኻ ትብል። ሕጂ ደስ ኢሉኒ እየ ናብ ድቃስ 
ክኸይድ። እታ ቢኒ ዝሰደዳ መልእኽቲ ክጋብዘኪ’ሞ ብሩኽ ለይቲ። 
“love is making a commitment to meet the needs of 
another person,” Dr. Myles Munroe

Be.sBe.s

ከናድያ ኣይወጻእኩን፣ ‘ምሳይ 
ኣላ’ ኢለ እሓስብ ብምንባረይ። 
ምሳይ’ውን ትህሉ መን ይፈልጥ! 
ከይዳ ኢለ ደድሕሪኣ እውን 
ኣይጐየኹን፣ ‘አማዕድዋ ኣለኹ’ 
ኢለ እሓስብ ብምንባረይ። 
ኣይተኸወለትን’ውን ትኸውን መን 
ይፈልጥ? ካበይ ከም ዘምጻእኩዎ 
ኣይፈልጥን፣ ከም ስጋን ነብስን 
ኵሉ ሳዕ ምሳይ ዘላ’ዩ ዝመስለኒ። 
ካባይ ዝወጽአት እንተ መሰለኒ ከኣ 
ልክዕ ከምቲ ፕላኔታት ካብ ዙርያ 
ጸሓይ ዘይፍላያ፡ ካብ ዙርያይ 
ትፍለ’ያ ኢለ ኣይሓስብን። ሓቂ 
ድዩ ፍልስፍና እንድዒ፤ ኣነ’ምበር 
ካልእ ኣይፈጥራን፣ ካባይ እምበር 
ካብ ማዕዶ ኣይጽበያን።

ሎሚ-ሎሚ፡ ጸልማት ዝተሓንገረ 
መሽጐራጕር፡ ኣናድያ ትሕቈፎ 
ዘላ ይመስለኒ። ምዃን ንሳ እንተ 
ኣትያቶ ክበርህ እንድዩ ዝግባእ፣ 
ወይ’ውን ኪንዮኡ ኣብ ዘሎ 
ከውልታት ትህሉ። ምሕባእን 
ምኽዋልን ክበዝሕ እንከሎ፡ 
መንፈሰይን ስጋይን ክልተኡ 

ብሓደ’ዩ ዝብድብድ። ፎእ በቃ!

ሕጂ፡ ኣብዛ ሰዓት ደለኹዋ። እቲ 
‘ምሳይ ኣላ፡’ ‘አማዕድማ ኣለኹ፡
’ ዝብሎ ዝነበርኩ፡ ናይ ቃንጥሻ 
ምርኩስ ኰይኑኒ። መንፈሰይን 
ስጋይን ኪንዮ ምብድባድ ሓሊፉ 
ክመናናህ ተፈለጠኒ። ኣነ ደጊም 
ኣነ ኣይኰንኩን፣ ፍልጠተይ 
ደጊም ፍልጠተይ ኣይኰነን - ካብ 
መዓስከ ናተይ ፍልጠት ነይሩ፣ 
ቅሻረተይ፡ ንያተይ፡ ህንጡይነተይ፡ 
ባህገይን ኒሐይን ደጊም ምሳይ 
የለን። ከም ከዋኽብቲ ብርሃን 
ዘመንጩ ይመስለኒ ነበረ። ግዳ ከም 
ወርሒ ብርሃን ምንጽብራቕ’ውን 
ኣይከኣልኩን። ኣነ - ኣነ ካብ 
ዘይኰንኩ፡ ናተይ ዝብሃል የለን። 

“ዋላ ሓደ ኣይኰንኩን፡” ከይብል 
ዋላ ሓደ ዝብሃል የለን፣ እቲ ባዶ 
- ኣይፋለይን፡ ባዶነት ሓያል’ዩ፣ 
ብባዶ ኣይግለጽን፣ ባዶ መፍትሕ 
እልቢ ዘይብሉ ግድላት እዩ። እሞ 
እቲ ‘ቫኲም’ - ገደደ፣ ‘ቫኲም’ 
እንተ ዘይድህሰስ፡ ህይወት ደቂሰብ 
ክንዲኡ ኣይምሰረረን። እሞ እቲ 
ቡዅባዅ ከ - ብዅባዅ እውን 
ዋና ኣሎዎ።

ብቐደሙ እንታይ’የኸ ክጽበ? 
ንሳ’ኮ የላን፣ መንፈሰይ ኣይክፈት፡ 
ኣዒንተይ ኣይበርህ፣ ይምህምን 
እምበር ኣይዓብን፣ ይዓውር እምበር 
ኣይርእን።

ወዲ ጃብርወዲ ጃብር

ዳየረይ ከመይ ውዒልክለይ፧ 
ምርኻብና መዓልታዊ እዩ ኰይኑ 
ዘሎ። ቅልውላው ስምዒታተይ 
ንኸህድእ ናባኺ ምጕያይ ዕለታዊ 
ተርእዮይ ካብ ዝኸውን ክንደይ 
ገይሩ ኣሎ ባዕልኺ ጸብጽብዮ። 
ልዕሌኺ ድምጺ ውሽጠይ ዘዳምጽ 
የለን። ኣብ ህይወተይ ዘሎኪ 
ኣበርክቶ፡ ደጋጊመ እንተ ነገርኩኺስ 
ኣይሰልክይኪ ደኣ። ብሓቂ እየ 
ዝብለኪ፡ ኣብዛ ሕጂ እዋን ንስኺ 
እንተ ዘይትህልዊ ነይርኪ እንታይ 
ምዀንኩ እንድዒ! 

ዳየረይ፡ ናፍቖት መሪሩኒ ክኽእሎ 
ኣይከኣልኩን! ግዜን ጽምዋን 
ተሻሪኾም ክድህሉኒ ይፍትኑ 
ኣለዉ። ጸግዒ ከም ዘይብለይ 
ርእዮም ተተዘራርዮም ዝገደፉለይ 
የብሎምን። ቍረይ ከይኣኽለኒ፡ 
መመሊሶም ከም ዘስተማስል ይገብሩኒ 
ኣለዉ። ዝሓልፎ ጐደናታት፡ እንተ 
ተዘናጋዕኩ ብምባል ዝኣቱዎ 
ካፈታት፡ ዕላል መዛኑ፡ ዝኽደኖ፡ 
ዝበልዖ፡ ዝሰትዮ... ኮታ ኵሉ 
ነገር ንእኡ እናኣዘኻኸረ የሳቕየኒ 
ኣሎ። ካብ ጽምዋይ ከገላግለኒ ኢለ 
ዘዝሓዝኩዎ ንጥፈታት መመሊሱ 
ናፍቖት ይቕስቅሰለይ። እንታይ 
እየ ዝገብሮ እንድዒ! አረ ናበይ’የ 
ዝኸዶ፧

ወጊሑ ክዓርብ ዘይፍለጠኒ 
ዝነበረ፡ ሎሚ ግን ግዜ ደው ክብል 
ዝጀመረ ኰይኑ ይስመዓኒ ኣሎ። 
ሰዓታት ለይቲ ቀልጢፉ ክመጽእ’የ 

ክምህለል ዝውዕል። ንንጉስ ልበይ፡ 
ኣብ ሕልመይ መታን ከዕልሎ እየ 
ዝድቅስ እንተ በልኩኺ ኣይግረምኪ፣ 
ጋህደይ ካልእ ስለ ዝኾነ። ኣብ 
ለይተይ፡ ብዛዕባ ዝወዓልኩዎ፡ 
ዝሰራሕኩዎ፡ ሓሳበይ፡ መደበይ... 
ዝርዝር ኣቢለ ከዕልሎ እህንጠ። ኣብ 
ጋህደይ፡ “መዓስ ኢኻ ክትመጽእ፧” 
እቲ ሓቂ እንታይ ምዃኑ ኣጥዕየ 
ዝፈልጥ እንክንሰይ፡ ኵሉ ግዜ 
ዝደጋግመሉ ሕቶ እያ። መልሱ ድማ 
ሓንትን ዘይትቕየርን። ሎሚ ሎሚስ 
ሸምዲደያ’ኳ። ንሱ ብልሳኑ፡ ኣነ 
ብልበይ ብሓደ ነድምጻ። “ቀሪበ’የ... 
ኣጆኺ! ቀሪብና ኢና...።” 

ትጽቢት! ሓቂ ይሓይሽ፡ ምጽባይ 
ክሳብ ክንዲ’ዚ ዝኸብደኒ ይመስለኒ 
ኣይነበረን። ናይ ምፍልላይና ግዜ፡ 
ዋላ’ኳ እንተ ዘይነዓቕኩዎ ከምዚ 
ገይሩ የማስነኒ ግን ኣይበልኩን። 
ግዜ ኸኣ ኣብ ሎሚ በጺሑ 
ኣይሓገዘንን። ነኣይ ከሕርቕ ኢሉ 
ማዕጠጥ ዝብል ዘሎ ኰይኑ ይስመዓኒ 
ኣሎ። ከምኡ ዶ ይስመዓኪ ኣሎ፧ 
ሓቀይ ድየ፧ “እንታይ ክረክብ፧” 
ዶ በልኪ። እንድዒ! እንታይ 
ደኣ’የ እሞ ክብል፧ ሎሚ ሎሚስ 

እምበር’ዶ ኣንጻረይ ኣይተዓጥቀን 
ዝብል ሓሳብ ክመላለሰኒ ጀሚሩ 
ኣሎ። በጃኺ፡ “ሕጂስ ኣብዚሕኪዮ 
እምበር፡” ኣይትበልኒ። ንስኺስ 
እባ ተረድእለይ። እንታይ 
ክገብር ኢልክኒ ኢኺ፡ ዓቕለይን 
ተጻዋርነተይን መዓስ በኒኑ ከም 
ዝተሰወረ ኣየስተውዓልኩሉን።

“ግደፊ እባ ጎቦ ልበይ 
ኣይትግበርኒ፣ ካባይ እኮ ንስኺ 
ትሕሺ። ኣነ ዘለኹዎ ኸ ሃለዋት 
ዶ ይመስለኪ፧” ክብለኒ ከሎ 
ዝዀኖ፡ ኣነን ንስኽን ንፈልጦ። 
ከብደይ ግምጥልጥል ክብል 
ይፍለጠኒ። ጫጭ በሊ ዝመጽኣኒ 
እዋን ውሑድ ኣይኰነን። ጥዑም 
ጥዒሙኒ ከይስበለኒ ስለ ዝፈርሕ 
ግን ኣይውዕሎን። ብልሳነይ ድማ፡ 
“ብምንታይ’የ እስከ ኣነ ዝሓሽኩ፧ 
ህይወተይ፡ መኣዝን ዙረታ ቀዪራ 
እናረኣኹዋስ ከመይ ኣቢለ ኣነ 
ይሓይሽ፧” ዝደጋገምኩዎ ዘረባ እዩ። 
ንእኡ ዘይኰንኩስ ንዓኺ። 

እዘን ክልተ ዓመት፡ ክንዲ ዕስራ 
ዓመት እየን ኰይነናኒ ዘሎዋ። 
ትፈልጢ ኢኺ፡ ዝሓለፈት ዓመት 
ኣይትተሓለፍ’የ ሓሊፈያ። ነዚኣኸ 

ብኸመይ’የ ከሕልፋ ካብ ሕጂ እዩ 
ሓርቢትኒ ዘሎ። “ዓለመይ፡ ዓቕልናን 
ጽንዓትናን ዝፍትን ግዜ’ዩ መጺኡና 
ዘሎ። ከም ቀደምኪ እባ ዓቃል 
ኩኒ። እዚ ኵሉ ትዕግስቲኺ ደኣ 
ናበይ ኣቢሉ፧ ኣጆኺ! ሓንቲ ዓመት 
ጥራይ’ያ እኮ ተሪፋትና ዘላ፡” 
ክብለኒ ከሎ ሕጂ ኰይኑ ይረኣየኒ። 
ኵሉ ዘረባኡ ንኣይ ከጸናንዕ ኢሉ 
ዝብሎ ምዃኑ ይርደኣኒ እዩ። ኵሉ 
እቲ ንኣይ ዝስመዓኒ፡ ኣብኡ’ውን 
ከም ዘሎ ኣጥዕየ እየ ዝፈልጥ። ኣብ 
ድምጹ ዘሎ ቃና ዶ ንኣይ ጠፊኡኒ። 
ተካል ኒሕ ኰይኑዎ ንኣይ ከደዓዕስ 
ሓቦ እንተ ገበረ፡ ንሱ ዝዀኖ’ውን 
እዝነይ ኣብ ልበይ ይስእሎ ኣሎ።

ዳየረይ፡ ድሕሪ ዓመት እዚ 
ኵሉ ጭንቀትና ክርሁ እዩ። እታ 
ናይ ሽዑ ግዜ፡ ወትሩ ኣብ ስእሊ 
ኣእምሮይ ኣላ። እታ’ኳ ገጽና 
ዝበርሃላ ልቢና ትሕጐሰላ እዋን፣ 
እታ’ኳ ሃንቀውታይ እናኣበረኸት 
ግን ከኣ ኣደዳ ናፍቖት እትገብረኒ 
ጥዕምቲ ሕልሚ፣ እታ’ኳ ወትሩ 
ኣብ ስእሊ ኣእምሮይ እናኣመላለስኩ 
ዝርእያ፡ ግን ከኣ ዘይመንዋ ምስሊ። 
ሽዑ፡ ነዚ ኵሉ ምሳኺ ዘሎ ናይ 
ሎሚ ዝኽርታተይ ገንጺለ ከርእዮ 
እየ። እቲ ሎሚ ካብ ዕላማኡ 
መታን ከይሰናኸል፡ ብናይ ናፍቖት 
ስምዒታት ኣእምሮኡ መታን 
ከይከፋፈል ኢለ ዘይበልኩዎ፡ ሽዑ 
ንስኺ ክትብልለይ ኢኺ። ነታ 
መዓልቲ እቲኣ ካብ ሕጂ ኣትሒዘ 
ብሃንቀውታ እንተ ተጸበኹዋ 
መን ይሕዘለይ። እስከ ክንደይ 
መዓልቲ ተሪፈናኣ ኣሎዋ ሓቢርና 
ንጸብጽብ...።

 ኣስቴር የማነኣስቴር የማነ

ምጽእ ኢላ፡ “ምስ ሕሉፍካ 
ቅርበት ኣለካ፡” በለት መዓሮ ኣፋ 
መሊኣ፣ ኵሉ ሳዕ ኣፋ መሊኣ ምስ 
ተዛረበት እያ። ኣፍ ምልኣት ልቢ’ያ 
ትዛረብ እንድዩ ዝብሃል፣ ካብ ልባ 
ዘይነቅል ዘረባ የብላን። “ምስ 
ሕሉፍካ ቅርበት ኣለካ፡” ዘበላ፡ ልዕሊ 
ህልው ህይወተይ፡ ብዛዕባ ሕሉፈይ 
ግዲ ኣብዚሐ አዕልላ ኰይነ። ናይ 
ሕሉፈይ ብዙሕ እዝክር’የ፣ ዝበዝሐ 
እዋን እውን ደቀቕቲ ዝርዝራት። 
ግዳ ኣብ ሕሉፈይ እነብር የለኹን 
ኢለ ክሓስብ ጸኒሐ። እዛ ዘረባኣ ግን 
ህይወተይ ከም ዝሓትት ገይራትኒ። 
ሕሉፍ መሳጢ እዩ፣ ምስ ሕሉፍና 
ኣመና ዝተጣበቕና ምዃንና’ውን 
እፈልጥ እየ። ንህይወት ቀልቢኻ 
ቀሊዕካ ክትነብራን ክተስተማቕራን 
ዘኽእል ጥበብ ንምርካብ፡ ምስ ቀልቢ 
ዝተሓሓዝ ጽሑፋት ክርከብ ኣሎኒ 
መስለኒ። 

ሕሉፈይ፡ በዚ ሎሚ በጺሐዮ 
ዘለኹ፡ ንስምዒታተይ፡ ምስትምቓረይ፡ 
ኣጠማምታይ፡ ኣወሳስዳ ምርጫይን 
ውሳነይን ጸልዩዎ’ዩ። ኣብኡ በጺሐ፡ 
መሽጐራጕሩን በዓታቱን ክፈልጦ 
ዘሎኒ ባህጊ ከኣ ነቲ ሎሚ ዝነብሮን 
ጽባሕ ዝዀኖን መሰረት እዩ። 
ብሕሉፍካ ምስትንታን፡ ንቕድሚት 
ኣየኺደካን ማለት ኣይኰነን፣ ካብ 
ፍላጥካ ብዙሕ ዘይተፈንተተ 
መገዲ ክትክተል ዝሕግዝ ይመስለኒ 
ኣሎ። ልክዕ ከም ኣብ መኪና ዘሎ 
ንድሕሪት ዘነጸር መስትያት። ጕዕዞኻ 
ንቕድሚት’ዩ፣ ግዳ ግልጽ ኢልካ 
ኣንፈትካ ምሕላዉ’ውን የድሊ’ዩ። 

ሰለማዊ ሰለማዊ 

ስፖርትስፖርት
ሊድያ በረኸትሊድያ በረኸት

ስፖርትስፖርት
ኣብ ከተማ ደቀምሓረ፡ መዳለዊ ንዋንጫ ናጽነት ቅድድም ብሽክለታ ተኻዪዱኣብ ከተማ ደቀምሓረ፡ መዳለዊ ንዋንጫ ናጽነት ቅድድም ብሽክለታ ተኻዪዱ

ብፈደረሽን ቅድድም ብሽክለታ ንኡስ 
ዞባ ደቀምሓረ ተወዲቡ ንሰለስተ ሰናብቲ 
ዝተኻየደ መምዘኒ ብቕዓት ቅድድም 
ብሽክለታ፡ ብቀዳም 19 ሚያዝያ ተዛዚሙ። 
እዚ ንሰለስተ ሰናብቲ፡ ኣብ ሽዱሽተ 

ዲቪዥን ተመዲቡ ክካየድ ዝቐነየ 
ውድድር፡ ዋንጫ ናጽነት ንምልዓልን 
ኣብ ዝካየድ ውድድር መዳለዊ መምዘኒ 
ብቕዓት እዩ። ብመሰረት እዚ፡ ካብ 
ተቐዳደምቲ ደቂ-ተባዕትዮ ህጻናት ‘ሀ’፡ ዊነር 
ተስፋኣለም ብ19 ነጥቢ ቀዳማይ፡ መኽሰብ 
መርሃዊ ብ13 ነጥቢ ካልኣይ ከምኡ’ውን 
መርሃዊ መሓሪ ብ12 ነጥቢ ሳልሳይ ክኾኑ 
ከለዉ፡ ኣብ ጉጅለ ህጻናት ‘ለ’ ድማ፡ ሄኖስ 
ስምኦን ብ21 ነጥቢ ቀዳማይ፡ መንከም ረዘነ 
ብ14 ነጥቢ ካልኣይ፡ ፋኑኤል ገ/ሚካኤል 
ብ11 ነጥቢ ሳልሳይ ተርታ ሒዞም።
ኣብ ናይ ሳልሳይ ዲቪዥን ውጽኢት 

ድማ፡ ኖህ ተኪኤ ብ17 ነጥቢ ቀዳማይ 
ክኸውን ከሎ፡ ሄኖስ ዘርኡ ብ12 ነጥቢ፡ 

ተኣምራት መንግስ ብሸሞንተ ነጥቢ 
ካልኣይን ሳልሳይን ኮይኖም። ኣብ ካልኣይ 
ዲቪዥን፡ መርሃዊ ይርጋው  ብ12 ነጥቢ 
ቀዳማይ፡ ሓበን ፍረዝጊ ብሸሞንተ ነጥቢ 
ካልኣይ፡ ሴም የዕብዮ ድማ ብሸውዓተ 
ነጥቢ ሳልሳይ ብምዃን ውድድሮም 
ዛዚሞም። 
ኣብ ቀዳማይ ዲቪዥን ደቂ ተባዕትዮ 

ድማ፡ ኤርምያስ ክፍሎም ብ19 ነጥቢ፡ 
ማእከለ ተኽሊት ብ11 ነጥቢ፡ ክብሪ ተኪኤ 
ብ11 ነጥቢ ካብ ቀዳማይ ክሳብ ሳልሳይ 
ደረጃ ሒዞም።
ኣብ ናይ ደቂ-ኣንስትዮ ውድድር፡ 

ቀዳመይቲ ሰሱና ዓንደብርሃን ብ21 ነጥቢ፡ 
ካልኣይቲ ዳናይት ሚኪኤል ብትሸዓተ 
ነጥቢ፡ ሳልሰይቲ ድማ ኤልዳና ዳኒኤል 
ብሸውዓተ ነጥቢ። 
እዚ ውድድር፡ ዝመጽእ ሰንበት ብወግዒ 

ንዋንጫ ናጽነት መን ዓተረ ውድድራቱ 
ክጅምር እዩ።

ርያል ማድሪድ ንሳካ ከተሰጋግር ትሕልን
ንኣጥቃዓይ ኣርሰናል 

ቡካዮ ሳካ፡ ብትኹረት 
ክትከታተሎ ዝጸንሐት 
ማድሪድ፡ ዝመጽእ 
ክራማት ከተሰጋግሮ 
ህርድግ ትብል ኣላ። 
ብሉጻት ተጻወትቲ 

ናብ መሳርዓ ኣብ 
ምጽንባር ኣብ 
ቅድሚት እትስራዕ 
ስጳኛዊት ክለብ ርያል 
ማድሪድ፡ ኣብ ብራዚላውያን ኣጥቃዕታ 
ቬኒስዮስ ጁንየርን ሮድሪጎን ዝጸንሓ ተስፋ 
እናማህመነ ብምምጽኡ፡ መተካእታኦም 
ከተናዲ ተቐሲባ ትርከብ። ቬኒስዮስ 
ጁንየር ክሳብ ሕጂ ኵንትራቱ ከሐድስ 
ኣብ ስምምዕ ብዘይምብጽሑ ተስፋ 
ዝሰኣነት ማድሪድ፡ ነቲ ኣብ በርናቡ ድንቂ 
ብቕዓት ዘርኣየ ሳካ፡ መተካእታኡ ክኸውን 
ሓርያቶ ኣላ። ስለዚ ድማ ማድሪድ፡ 
ክሳብ 130 ሚልዮን ኤሮ ብምድላው 
ንኣርሰናል ክትፈታተና ህርድግ ትብል 
ከምዘላ ይሕበር።
 ይዅን’ምበር፡ ኣርሰናል፡ ነቲ ገና ናይ 

ክልተ ዓመት ተረፍ ውዕል ዘለዎ ሳካ 

ዓይና እናረኣየት ከምዘይትፍንዎ እዩ 
ዝግመት፣ በዚ ንሳካ ተተሚኑሉ ዘሎ 
መጠን ገንዘብ እንተ ዘይሰዲዓ።
 ሳካ፡ ካብ ዘጋጠሞ ናይ ጭዋዳ ማህሰይቲ 

ሓውዩ ናብ ጸወታ ድሕሪ ምምላሱ፡ 
ሕጂ’ውን ኣብ ብቕዓት ምህላዉ ኣብ’ዚ 
ክካየድ ዝቐነየ ግጥም ቻምፕዮንስ ሊግ 
ኣመስኪሩ ኣሎ። 
ኣብ ፕሪመር ሊግን ሻምፕዮንስ ሊግን 

ብእተንጸባርቖ ዘላ ብቕዓት ኣብ ጽቡቕ 
ኵነታት እትርከብ ኣርሰናል’ውን፡ ናይ 
መጥቃዕቲ መስመራ ንምሕያል ዝመጽእ 
ክራማት ኣብ ዝካየድ መስርሕ ምስግጋር፡ 
ብሉጻት ኣጥቃዕቲ ክትሃድን ትጽቢት 
ይግበር።

ማን.ዩናይትድ ንማትያስ ኩንያ ብ62.5 ሚልዮን ፓውንድ . . .ማን.ዩናይትድ ንማትያስ ኩንያ ብ62.5 ሚልዮን ፓውንድ . . .
ማን.ዩናይትድ፡ መስመር መጥቃዕታ 

ንምትርናዕ፡ ኣድህቦኣ ናብ ብራዚላዊ 
ኣጥቃዓይ ክለብ ዎልቭስ ማትያስ ኩንያ 
ገይራ ኣላ። 
ማትያስ ኩንያ፡ ሓደ ካብቶም ኣብ ዓይኒ 

ዓላሚ ማን.ዩናይትድ ሩበን ኣሞሪም ኣትዩ 
ዘሎ ኮይኑ፡ ኣብ ዝመጽእ ክራማት ብ62.5 
ሚልዮን ፓውንድ ናብ ማንቸስተር ክግዕዝ 
ትጽቢት ኣሎ። 
እዚ ወዲ 25 ዓመት ተጻዋታይ፡ ምስ 

ዎልቭስ ኮይኑ ብዘመዝገቦ 16 ሸቶታት፡ 
ብብዝሒ ሸቶታት ኣብ ቀዳማይ 
ደረጃ ዝስራዕ እኳ እንተ ኾነ፡ ብዘርእዮ 
ዘይስነምግባራዊ ባህሪ ግን ብዙሕ ግዜ ካብ 
ምስላፍ ክእገድ ተራእዩ እዩ። ኣብ ውሽጢ’ዚ 
ወቕቲ ክልተ ግዜ ካብ ጸወታ ክእለ እንከሎ፡ 
ብጠቕላላል ድማ ካብ ሽዱሽተ ጸወታታት 
ተኣጊዱ። ኣብዚ ዝሕሰብ ዘሎ፡ ንሓሙሽተ 
ዓመት ምስታ ክለብ ክጸንሕን ወርሓዊ 
ክፍሊቱ ድማ እናወሰኸ ክኸይድን ንዝብል 
ውዕል እንተ ተሰማሚዑሉ፡ ዝመጽእ 
ዓመተ ምስ ማንቸስተር ክርኣይ እዩ። 
ማን.ዩናይትድ፡ ነዚ ኣቕሪባቶ ዘላ መጠን 
ገንዘብ፡ ብመሸጣ ራሽፎርድ ወይ ካልኦት 
ተጻወትቲ ከተዳቕሶ ምዃና እያ ትሕብር። 
ብለቓሕ ምስ ኣስቶን ቪላ ዝርከብ 

ራሽፎርድ፡ ብ40 ሚልዮን ፓውንድ ናብ 

ካልእ ክለብ ክሽየጥ እንተ ኽኢሉ፡ ንማን.
ዩናይትድ ፋይናንሳዊ ድርዒ ክኾና እዩ። 
ኣብ ምቅልጣፍ ምውናን እዚ ብራዚላዊ 
ኣጥቃዓይ ክሕግዛ ድማ ተኽእሎ ኣሎ። 
ይዅን’ምበር፡ ሊቨርፑል፡ ኣርሰናል፡ 
ቸልሲን ኒውካስልን እውን ነዚ ተጻዋታይ 
ንምስግጋር ኣብ ውድድር ኣትየን 

ብምህላወን ማን.ዩናይትድ ብድሆ ከጋጥማ 
ይኽእል’ዩ። 
ኩንያ፡ ኣብ 2022 ካብ ኣትለቲኮ ማድሪድ 

ናብ ዎልቭስ ብ34 ሚልዮን ፓውንድ 
እዩ ተሰጋጊሩ። ማን.ዩናይትድ ብዘይካ’ዚ፡ 
ንኣጥቃዓይ ኢፕስዊች ታውን ሊም ደላፕ 
እውን ከተተሰጋግሮ ድሌት ኣለዋ።

“ጭንቀት፡ ጸዓት’ዩ ዝኾነኒ!” ኣንቸሎቲ
ሰለስተ ግዜ ዕዉት ሻምፕዮንስ ሊግን 

ክልተ ግዜ ዕዉት ላሊጋን ኢጣልያዊ 
ዓላሚ ርያል ማድሪድ ካርሎ ኣንቸሎቲ፡ 
ንርያል ማድሪድ ኣብ ምስልጣን ብዘሕለፎ 
ጸቕጢ ከምዝሕበን ብምግላጽ፡ ኣብ ክራማት 
ናይዚ ዓመት’ዚ ካብታ ክለብ ክእለ ምዃኑ 
ሓቢሩ።
ኣንቸሎቲ  ኣብ 2021 ካብ ኤቨርተን 

ናብ ሪያል ማድሪድ ካብ ዝመጽእ ንነጀው፡ 
ኩነታት እታ ክለብ ንምምሕዳሩ ኣዝዩ 
ኣጸጋሚ እናኾኖ ከም ዝመጸ እዩ ዝሕብር። 
ኣብ ሰሌዳ ላሊጋ ንባርሳ ተኸቲላ ኣብ ካልኣይ 
ደረጃ ብምህላዋ፡ ዝሓለፈ ሰሙን ኣብ 
ግጥም ርብዒ ፍጻመ ሻምፕዮንስ ሊግ ድማ 
ብኣርሰናል ብምስዓራ፡ ኣብ ከቢድ ወጥሪ 
ጭንቀት ተሸሚሙ ከም ዘሎ ይሕበር። 
ስለዚ ድማ፡ ኣድህቦኡ ናብ ሃገራዊት ጋንታ 

ብራዚል ክገብር ተገዲዱ ኣሎ። ኣሰልጣኒ 
ቡንደስሊጋ ክለብ ባየር ሊቨርኩሰን ዣቢ 
ኣሎንሶ ድማ ከም መተካእታኡ ሕጹይ 
ክኾኑ ትጽቢት ይግበር። 
ኣንቸሎቲ፡ ንህሉው ኵነታቱ ብዝምልከት 

ኣብ ዝተሓተተሉ፡ “ካብ ዝሓለፈት 
ዓመት እታ ኣዝያ ዝተሓላለኸት 
ዓመት ምዃና ፍሉጥ’ዩ። ጸገማት 
ብሓደ ሰጊርናዮ ኢና። ዓወት 
ክመጽእ ከሎ ጭንቀት ክትውስኽ 
ልሙድ’ዩ። ጭንቀት ጸዓት’ዩ 
ዝኾነኒ። መሊሰ ይብርትዕን 
ይዓብን። እቲ ሕጽኖት ይቕጽል፡ 
ምስ ብዙሕ ጸቕጢ ብዘለኽዎ 
ኩነታት ሕጉስ’የ። ክሳብ 
መወዳእታ ምስዛ ክለብ ክህሉ 
እየ። ንኹሉ ዝመጸ ውሳነታት 

ከኣ ከም ዘለዎ ክቕበሎ’የ” ኢሉ። 
ርያል ማድሪድ ምስ ባርሳ ዝመጽእ ቀዳም 

ኣብ ግጥም ፍጻመ ኮፓ ደል ረይ ዝራኸባ 
ኮይነን፡ ኣብ ግጥም ላሊጋ ድማ ዳግም ኣብ 
ወርሒ ግንቦት ክራኸባ እየን።

ኣብ መዛዘሚ ግጥም ኮፓ ደል ረይ፡ ባርሳ ብዘይ 
ልዋንዶውስኪ . . .

25 ሸቶታት ኣብ ላሊጋ ስጳኛ 
ብምምዝጋብ፡ ክለቡ ኣብ ቀዳማይ 
ደረጃ ሰሌዳ ክትስራዕ  ዓቢ ኣስተዋጽኦ 
ዝገበረ ኣጥቃዓይ ሮበርት ልዋንዶውስኪ፡ 
ብዝወረዶ ማህሰይቲ ካብ’ቲ ኣገዳስን 
መዛዘምን ጸወታ ኮፓ ደል ረይ ክእለ 
ምዃኑ ተሓቢሩ። 
እዚ ፖላንዳዊ ኣጥቃዓይ፡ ኣብ ዝሓለፈ 

ቀዳም ንሰልታ ቪጎ  4ብ3 ኣብ ዝሰዓሩሉ 
ግጥም፡ ጸወታ ክዛዘም 10 ደቂቕ ምስ 
ተረፎ ብዝወረዶ ማህሰይቲ እዩ ካብ 
ጸወታ ተኣልዩ። ኣብቲ ዝተገብረሉ 
መርመራ፡ ኣብ ጸጋማይ ዳሕረዋይ ክፋል 

ሰለፉ ጭዋዳዊ ማህሰይቲ ከም ዘጋጠሞ 
እዩ ተሓቢሩ። ምስ ሪያል ማድሪድ ኣብ 
ዝካየድ ግጥም ኮፓ ደል ረይ ከምዘይሳተፍ 
ድማ ተፈሊጡ ኣሎ። 
ብውሑዱ ናይ ኣርባዕተ ሳምንቲ ናይ 

ዕረፍቲ ግዜ ከም ዘድልዮ ተሓቢሩ ዘሎ 
ለውንዶውስኪ፡ ኣብቲ 30 ሚያዝያ 
ኣንጻር ኢንተርሚላን ዘካይዱዎ ግጥም 
ሻምፕዮንስ ሊግ ፍርቂ ፍጻመ ከይበኩር 
እውን ስግኣት ኣሎ። 
ፈራን ቶረዝ፡ ንቦታ ሎዋንዶውስኪ 

ተኪኡ ኣብ ግጥም ኮፓ ደል ረይ ክስለፍ 
ትጽቢት ይግበር።



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ክሳድ ጉዋ 195 ከባቢ 2ይ ደረጃ ቤ/ት ይሳቕ ተውልደመድህን 08202877

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለሸዊት ተኽለ

ፑቲን፡ ምስ ዘለንስኪ ክዘራረብ ድሉው ምዃኑ ገሊጹፕረዚደንት ሩስያ ቭላድሚር ፑቲን፡ ድሕሪ 
ኲናት ዩክሬን ንፈለማ እዋን ምስ መራሒ 
ዩክሬን ቮሎዲሚር ዘለንስኪ ንኽልተኣዊ 
ዝርርብ ክፉት ምዃኑ ሓቢሩ።
ፑቲን ዝሓለፈ ሰኑይ ንመንግስታዊት 

ቴለቪዥን ሃገሩ ኣብ ዝሃቦ መግለጺ፡ “ሩስያ፡ 
ኩሉ ግዜ ንዝኾነ ተበግሶ ሰላም ብእወታ 
እያ ትጥምቶ። መንግስቲ ዩክሬን እውን 
ተመሳሳሊ ኣጠማምታ ክህሉዎ ተስፋ ንገብር፡
” ኢሉ።
ፑቲን ነዚ ዝገለጸ፡ ዝሓለፈ ቀዳም 

ብምኽንያት በዓል ትንሳኤ ን30 ሰዓታት 
ዝጸንሕ ግዝያዊ ምቊራጽ ተዅሲ ክትግበር 
ድሕሪ ምጽውዑ እዩ።
ይዅን’ምበር፡ እቲ ምቊራጽ ተዅሲ 

ንሒደት ሰዓታት ጥራሕ ጸኒሑ ብምጥሓሱ፡ 
እተን ሃገራት ንሓድሕደን ይወናጀላ ከም 
ዘለዋ ይፍለጥ።
ዘለንስኪ ንመግለጺ ፑቲን ብቐጥታ መልሲ’ኳ 

እንተ ዘይሃበሉ፡ ድሕነት ሰላማውያን ሰባት 
ዘረጋግጽ ዝኾነ ይኹን ዝርርብ ንምክያድ 
ግና ሃገሩ ድልውቲ ምዃና ኣብሪሁ።
ኲናት ክልቲአን ሃገራት ኣብ ለካቲት 

2022 ካብ ዝጅምር ንደሓር፡ ኣብ መንጎ 

ክልቲኦም ወገናት ቀጥታዊ ዝርርብ ዛጊት 
ከም ዘይተኻየደ ይፍለጥ።
እዚ ከምዚ’ሉ እንከሎ፡ ዩክሬን፡ ድሕሪ’ቲ 

ዝሓለፈ ሰሙን ምስ መራሕቲ ሃገራት 
ኤውሮጳ ኣብ ፓሪስ ዘካየደቶ ንምቊራጽ 
ኲናት ዩክሬን ዝዓለመ ዝርርብ፡ ኣብ’ዚ 
ሰሙን’ዚ እውን ኣብ ለንደን ምስ ኣመሪካን 
ሃገራት ኤውሮጳን ተመሳሳሊ ዝርርብ 
ከተካይድ ምዃና ተሓቢሩ።

ፓኪስታንን ሕ.ኢ.ዓረብን 
ዝተፈላለየ ስምምዓት ከቲመን

ፓኪስታንን ሕቡራት ኢማራት 
ዓረብን፡ ኣብ ንግዲ፡ ባህሊን ቆንስላዊ 
ጉዳያትን ዝያዳ ምትሕብባር ንምፍጣር 
ዝዓለመ ዝተፈላለየ ስምምዓት ዝሓለፈ 
ሰኑይ ከቲመን።
እቲ ስምምዕ ዝተኸተመ፡ ምክትል 

ቀዳማይ ሚኒስተርን ሚኒስተር ጉዳያት 
ወጻኢን ሕቡራት ኢማራት ዓረብ 
ሸኽ ዓብደላ ቢን ዛይድ ኣልናህያን 
ኣብ ፓኪስታን ኣብ ዝገበሮ ዑደት 
እዩ።
ፓኪስታንን ሕቡራት ኢማራት 

ዓረብን ካብ ዝሓለፈ ዓመታት 
ኣትሒዘን ቁጠባዊ ሽርክነተን 
ንምሕያል ክሰርሓ ምጽንሐን 
ይፍለጥ።
ሕቡራት ኢማራት ዓረብ፡ ድሕሪ 

ቻይናን ኣመሪካን ሳልሰይቲ ዝዓበየት 
ንግዳዊት መሻርኽቲ ፓኪስታን ኮይና፡ 
ኣብ ዝሓለፈ 20 ዓመታት ኣብታ ሃገር 
ናይ ልዕሊ 10 ቢልዮን ዶላር ወፍሪ 

ብምግባር፡ ብደረጃ ዓለም ዝዓበየት 
ኣውፋሪት ከም ዝኾነት ይግለጽ።
ሕቡራት ኢማራት ዓረብ፡ ካልአይቲ 

ብብዝሒ ፓኪስታናውያን ስደተኛታት 
ዝቕመጡላ ሃገር ኮይና፡ ኣብ’ዚ ግዜ’ዚ 
ልዕሊ ሓደ ሚልዮን ፓኪስታንውያን 
ኣብ’ታ ሃገር ከም ዝርከቡ ይሕበር።
ሓንጸጽቲ ፖሊሲ ፓኪስታን፡ ነቲ 

ንነዊሕ እዋን ኣብ ሃገሮም ተኸሲቱ 
ዘሎ ማክሮ-ቁጠባዊ ቅልውላዋት 
ንምፍታሕ ኣብ ዝገብርዎ ዘለዉ 
ጻዕሪ፡ ምስ ሕቡራት ኢማራት ዓረብ 
ዝተፈላለየ ስምምዓት ክኽትሙ 
ምጽንሖም ይፍለጥ።
ኣብ ዝሓለፈ ወርሒ ለካቲት፡ ልኡል 

ኣቡዳቢ ኣብ ፓኪስታን ኣብ ዝገበሮ 
ዑደት፡ ክልተአን ሃገራት ኣብ ዕደና፡ 
መንገዲ ባቡር፡ ባንክን ትሕተ-ቅርጽን 
ሓቢረን ንኽሰርሓ ዘኽእል ስምምዓት 
ምስ ሰብ-መዚ ፓኪስታን ከም 
ዝኸተመ ይዝከር።

“ኢራን፡ ሃገራዊ ረብሓታታ ዝሓለወ ስምምዕ 
ክትክትም ድልውቲ እያ” ፕረዚደንት ፔዘሽክያን

ኢራን፡ ሃገራዊ ረብሓታታ እንተ 
ተሓልዩ፡ ምስ ኣመሪካ ኣብ ዝካየድ 
ዘሎ ዘይቀጥታዊ ዝርርብ ኣብ ስምምዕ 
ንምብጻሕ ድልውቲ ምዃና፡ ፕረዚደንት 
ናይ’ታ ሃገር መስዑድ ፔዘሽክያን ገሊጹ።
“ኣብ’ቲ ምስ ኣመሪካ ዝካየድ ዘሎ 

ዝርርብ፡ ንሃገራዊ ረብሓታትና ብዝሓለወ 
መንገዲ ኣብ ስምምዕ ክንበጽሕ ድሉዋት 
ኢና” ክብል ድማ እቲ ፕረዚደንት 
ሓቢሩ።
እንተ ኾነ፡ ወከልቲ ኣመሪካ ኣብቲ 

ንሃገራዊ ረብሓና ዝሕሉ ስምምዕ 
ንምብጻሕ ምሳና ካብ ምዝርራብ እንተ 
ተቖጢቦም፡ ብናይ ገዛእ ርእስና መንገዲ 

ክንቅጽል ኢና፡” ክብል’ውን ኣጠንቂቑ።
ንሱ ወሲኹ፡ ኢራን ግጭት ከም 

ዘይትደሊ ድሕሪ ምግላጽ፡ ንዝኾነ ናይ 
ምግዳድ ፈተነ ብትሪ ከም እትቃወም 
ደጊሙ ኣረጋጊጹ። 
ፔዘሽክያን ዝሃቦ መግለጺ፡ ድሕሪ’ቲ 

ዝሓለፈ ቀዳም ብመንጎኛነት መንግስቲ 
ዖማን ኣብ ሮማ - ኢጣልያ ዝተኻየደ 
ካልኣይ ዙርያ ዘይቀጥታዊ ዝርርብ 
ኢራንን ኣመሪካን እዩ። 
ቀዳማይ ዙርያ ዝርርብ ኣመሪካን 

ኢራንን ብ12 ሚያዝያ ኣብ ከተማ 
ማስካት - ርእሰ-ከተማ ዖማን ዝተኻየደ 
ኮይኑ፡ ሳልሳይ መድረኽ ድማ ዝመጽእ 

ቀዳም ኣብታ ከተማ 
ክቕጽል መደብ 
ተታሒዙሉ ኣሎ።
ኣፈኛ ሚኒስትሪ 

ጉዳያት ወጻኢ ኢራን 
እስማዒል ባጋይ ካብ 
ጣህራን ኣብ ዝሃቦ 
ሰሙናዊ ጋዜጣዊ 
መግለጺ ድማ፡ 

ምእላይ እገዳ ኣመሪካ፡ ኣብ’ቲ ዝካየድ 
ዝርርብ ቀንዲ ጠለብ ኢራን ኮይኑ ከም 
ዝቕጽል ገሊጹ።
እዚ ከምዚ’ሉ እንከሎ፡ ፕረዚደንት 

ኣመሪካ ዶናልድ ትራምፕ፡ ነቲ ኣብ 
ዝሓለፈ ቀረባ እዋን ዝተኻየደ ካልኣይ 
ዙርያ ዝርርብ “ኣዝዩ ጽቡቕ” ክብል 
ገሊጽዎ። 
ኢራን፡ ጉዳይ ኑክሌሳዊ መደባታ 

ብሰላማዊ መንገዲ ንምፍታሕ ዘኽእል 
ስምምዕ፡ ኣብ 2015 ምስ ሽዱሽተ ሓያላን 
ሃገራት ዓለም - ብሪጣንያ፡ ቻይና፡ ፈረንሳ፡ 
ጀርመን፡ ሩስያን ኣመሪካን - ከቲማ 
ምንባራ ይዝከር። 
እቲ ስምምዕ፡ ኢራን ካብ እገዳታት ነጻ 

ንምዃን ንኒኩለስያዊ መደባታ ክትገትእ፡ 
ኣምሳያኡ ድማ ሃገራት ምዕራብ ኣብ 
ልዕሊኣ ዘጽደቓኦ ማዕቀባት ከልዕላኦ 
ዝጠልብ ምንባሩ’ውን ይዝከር።
ይዅን’ምበር፡ ኣብ 2018 ትራምፕ 

ንኣመሪካ ካብ’ቲ ስምምዕ ከም ዘውጽኣን፡ 
ኣብ ልዕሊ ኢራን ድማ ዳግማይ ማዕቀብ 
ከምዘንበረን ይፍለጥ።

ፊሊፒንስ - 7 ሰባት ብመጥቃዕቲ ስሕለት ተቐቲሎም
ኣብ  ከተማ ማኒላ  - ፍሊፕንስ ዝሓለፈ 

ሰሉስ ኣብ ሓደ ቤት-ሕብስቲ ብዝተፈጸመ 
መጥቃዕቲ ስሕለት፡ 7 ደቂ-ተባዕትዮ 
ሰራሕተኛታት ከም ዝተቐትሉ፡ ፖሊስ 
ናይ’ታ ከተማ ገሊጹ።
ፖሊስ ናይ’ታ ከተማ ከም ዝሓበሮ፡ 

ሓደ ሰራሕተኛ ናይ’ቲ ቤት-ሕብስቲ፡ ኣብ 
ልዕሊ’ቶም ደቂሶም ዝነበሩ መሳርሕቱ 
ካራ ተጠቒሙ’ዩ ሃንደበት መጥቃዕቲ 
ፈጺሙ።
ፖሊስ፡ ነቲ ድሕሪ’ቲ መጥቃዕቲ ቁሩብ 

ጸኒሑ ኢዱ ዝሃበ ጥርጡር ኣብ ትሕቲ 
ቀይዲ ኣእትዩዎ ኣሎ።
ድሕሪ ምትሓዝ እቲ ጥርጡር፡ ፖሊስ 

ኣብ ማሕበራዊ መራኸቢታት ኣብ 
ዝዘርገሖ ቪድዮ፡ እቲ ጥርጡር፡ እቶም 
መሳርሕቱ ኣቐዲሞም ንኽቐትልዎ 
ውዲት ኣሊሞምሉ ምንባሮም ብምኽሳስ፡ 

“ኲናት ቓዛ ደው ንምባል ሓድሽ እማመ ቀሪቡ” ተባሂሉ
ኲናት ቓዛ ደው ንምባል ከም 

መንጎኛታት ኮይነን ክሰርሓ ዝጸንሓ 
ቀጠርን ግብጽን፡ ነቲ ዝቕጽል ዘሎ ደማዊ 
ኲናት ንምቁራጽ ሓድሽ እማመ ከም 
ዘቕረባ፡ ሓደ ስሙ ዘይተገልጸ ላዕለዋይ 
ብዓል-ስልጣን ፍልስጤም ንቢቢሲ ኣብ 
ዝሃቦ ሓበሬታ ገሊጹ።
ብመሰረት እቲ ብዓል-ስልጣን፡ እቲ 

ሓድሽ እማመ፡ ካብ ሓሙሽተ ክሳብ 
ሸውዓተ ዓመት ዝጸንሕ ምቊራጽ 
ተዅሲ ክትግበር፡ ኣብ ኣብያተ-ማእሰርቲ 
እስራኤል ዘለዉ ፍልስጤማውያን ምስ 

ኩሎም ጅሆታት እስራኤል ምልውዋጥ 
ክግበር፡ ከምኡ ድማ እስራኤል ካብ 
ቓዛ ምሉእ ብምሉእ ክትወጽእ ዝብል 
ነጥብታት ይርከቦ።
እቲ ናይ መወዳእታ ኣብ መንጎ 

እስራኤልን ሓማስን ዝተበጽሐ ምቊራጽ 
ተዅሲ፡ እስራኤል ቅድሚ ሓደ ወርሒ 
ኣብ ቓዛ ብዝካየደቶ ዳግማይ ደብዳብ 
ከም ዝፈረሰ ዝፍለጥ እዩ።
ይዅን’ምበር፡ ክልቲኦም ወገናት 

ንምፍራስ እቲ ስምምዕ ኣመልኪቶም 
ነንሕድሕዶም ክወቓቐሱ ምጽንሖም 

ይዝከር።
እስራኤል፡ ብዛዕባ’ዚ ዝበሃል ዘሎ ሓድሽ 

እማመ ኣመልኪታ ዝሃበቶ ርእይቶ የለን።

ክልተ ካራታት ተጠቒሙ ድማ 
ከይቀደምዎ ከም ዝቐተሎም ተኣሚኑ።
ይዅን’ምበር፡ ፖሊስ፡ እቲ ጥርጡር 

“ተኣሊሙለይ ነይሩ” ንዝበሎ ናይ 
ቅትለት ክሲ ንምርግጋጽ መርመራ 

የካይድ ከም ዘሎ ኣብሪሁ።
ብዘይካ’ዚ፡ ኩነታት ጥዕና ኣእምሮ 

ናይ’ቲ ጥርጡር ብዕምቆት ይምርመር 
ከምዘሎ’ውን ወሲኹ ኣረዲኡ።

